
ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ "ᒪᓕᒐᓕᐅᕐᕕᒻᒥ ᑲᑎᒪᐅᑎᒥᓃᑦ" ᐴᖅᓯᕕᖓᓐᓄᑦ 
ᒪᓕᒐᓕᐅᕐᕕᐅᑉ ᐹᖓᓂ 

(ᑕᑯᓗᒍ ᑎᑎᕋᖅᑎ ᐅᕝᕙᓘᓐᓃᑦ ᑐᖏᓕᐊ ᐃᑲᔪᖅᑕᐅᔪᒪᒍᕕᑦ) 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 
ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 
ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 
ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 
ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 
ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 
 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ  

(ᐅᖅᑯᒻᒥᐅᑦ) 
 

ᓯᕗᓕᖅᑎ ᐄᕙ ᐋᕆᐊᒃ 
(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 
ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 
ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒧᑦ 

  
ᔭᐃᒥᓯ ᐊᕐᕚᕐᓗᒃ 

(ᑐᓄᓂᖅ) 
 

ᒨᓯᓯ ᐊᐅᐸᓗᒃᑐᖅ 
(ᖃᒪᓂᑦᑐᐊᖅ) 

 
ᐊᖓᔪᖅᑳᖅ ᑕᒑᖅ ᑰᓕ 
(ᑲᖏᖅᖠᓂᐅᑉ ᐅᐊᓐᓇᖓ)    

ᒥᓂᔅᑕ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 
ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 
ᑕᐅᖅᓯᖅᑕᐅᓂᖏᓐᓄᓪᓗ 

ᑲᒥᓴᓐᑯᓐᓂᑦ; ᒥᓂᔅᑕ ᑲᒪᒋᔭᓕᒃ 
ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ 
 

ᕌᓐ ᐃᐊᓕᐊᑦ 
(ᖁᑦᑎᒃᑐᖅ) 

 
ᐋᑕᒥ ᖁᒻᒧᐊᑦᑐᖅ 

(ᐸᓐᓂᖅᑑᖅ) 
 

 
 

ᐊᖓᔪᖅᑳᖅ ᓗᐊᓐ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ - ᑎᑭᕋᕐᔪᐊᖅ) 

ᒥᓂᔅᑕ ᓄᓇᓕᓐᓂᑦ ᐊᒻᒪ 
ᒐᕙᒪᒃᑯᓐᓂᑦ ᐱᔨᑦᑎᕋᖅᑐᓕᕆᓂᕐᒧᑦ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 
 

ᔮᓐ ᓂᓐᖓᖅ 
(ᐊᑯᓪᓕᖅ) 

 
ᔮᓂ ᓂᖏᐅᖓᓐ 

(ᓇᓄᓕᒃ) 
ᐅᖃᖅᑎᐅᑉ ᑐᓪᓕᐊ, ᐃᒃᓯᕙᐅᑕᖅ 
ᑲᑎᒪᔨᑕᐃᓐᓇᐃᑦ ᑲᑎᒪᔨᖏᓐᓄᑦ 

 
ᐹᓪ ᐅᑲᓕᖅ 

(ᐃᖃᓗᐃᑦ ᐱᓇᓐᓇᖓ) 
ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 
 

ᐊᖓᔪᖅᑳᖅ ᑮᑦ ᐲᑕᓴᓐ 
(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, 
ᐃᒃᓯᕙᐅᑕᖅ, ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 
ᒥᓂᔅᑕ ᒪᓕᒐᓕᕆᓂᕐᒧᑦ 

 
ᐋᓚᓐ ᕋᒻᐴᑦ 
(ᑕᓯᐅᔭᕐᔪᐊᖅ) 

 
 

 

ᕗᕆᑦ ᓯᐊᓪ 
 (ᕿᑭᖅᑖᓘᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 
ᑲᑎᒪᔨᖏᑦ 

 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 

(ᐊᕐᕕᐊᑦ) 
ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᓄᓇᕗᑦ ᓯᓚᑦᑐᖅᓴᕐᕕᒻᒥ 

 
ᐊᖓᔪᖅᑳᖅ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐅᖃᐅᓯᓕᕆᓂᕐᒧᑦ; ᒥᓂᔅᑕ 
ᓄᓇᖃᖅᑳᖅᓯᒪᔪᓕᕆᓂᕐᒧᑦ 

 

ᐊᖓᔪᖅᑳᖅ ᐲᑕ ᑕᑉᑑᓇ 
(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ 

 
ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 
ᒥᓂᔅᑕ ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ; ᒥᓂᔅᑕ ᑲᒪᒋᔭᓕᒃ 
ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᐊᖏᕐᕋᖃᓐᖏᑦᑐᓕᕆᓂᕐᒥᒃ  

ᐊᐅᓚᑦᑎᔩᑦ 
ᐊᓪᓚᑦᑎ  
ᔮᓐ ᑯᐊᒃ 

 

ᐊᓪᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᒪᐃᑯᓪ ᓵᓐᑐᓗ 

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 

ᑎᑎᖅᑲᒃᑯᕕᒃ 1200 
ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 
ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 
ᐅᓪᓗᑐᐃᓐᓇᖅ, ᒫᔾᔨ 5, 2010 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᓯᕗᓕᖅᑎ ᐄᕙ ᐋᕆᐊᒃ, ᐅᖃᖅᑎ ᔭᐃᒥᓯ ᐋᕆᐊᒃ, ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ ᑕᒑᖅ ᑰᓕ, ᕌᓐ ᐃᐊᓕᐊᑦ, 
ᐋᑕᒥ ᖁᒻᒧᐊᑦᑐᖅ, ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᔮᓂ ᓂᖏᐅᖓᓐ, ᐹᓪ ᐅᑲᓕᖅ, ᐊᖓᔪᖅᑳᖅ ᑮᑦ 
ᐲᑕᓴᓐ, ᐋᓚᓐ ᕋᒻᐴᑦ, ᕗᕆᑦ ᓯᐊᓪ, ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, ᐊᖓᔪᖅᑳᖅ ᓗᐃ ᑕᐹᖅᔪᒃ, ᐊᖓᔪᖅᑳᖅ ᐲᑕ 
ᑕᑉᑑᓇ, ᐊᖓᔪᖅᑳᖅ ᕼᐊᓐᑐ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ: ᑕᐃᒪ ᐱᒋᐊᖏᓐᓂᑦᑎᓐᓂ, ᑐᔅᓯᐊᓐᓂᒃᑯᑦ ᐱᒋᐊᑦᑎᑦᑎᔪᓐᓇᒻᒪᖔᑦ ᒥᔅᑕ ᑰᓕ ᐊᐱᕆᔪᒪᓪᓗᒍ. ᒥᔅᑕ ᑰᓕ. 
 
>>ᑐᔅᓯᐊᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᑰᓕ. ᐅᓪᓛᑦᑎᐊᕙᒃᑯᑦ ᓯᕗᓕᖅᑏ, ᒥᓂᔅᑕᐃᑦ ᐊᒻᒪ ᒪᓕᒐᓕᐅᖅᑎᐅᖃᑎᒃᑲ ᐊᒻᒪᑦᑕᐅᖅ 
ᓄᓇᕘᒥᐅᓕᒫᑦ ᕿᑭᖅᑕᔾᔪᐊᒻᒥᐅᓪᓗ ᐅᓪᓛᑦᑎᐊᕙᒃᑯᑦ. ᑲᑎᒪᔾᔪᑎᑦᑎᓅᓪᓗᑕ. ᑲᑎᒪᔾᔪᑎᓴᖅ 2, ᒥᓂᔅᑕᐃᑦ 
ᐅᖃᐅᓯᖏᑦ. ᒥᓂᔅᑕᐃᑦ ᐅᖃᐅᓯᖏᑦ, ᓯᕗᓕᖅᑎ ᐄᕙ ᐋᕆᐊᒃ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 092 - 3(2): ᑲᑎᒪᔨᓐᖑᖅᑎᑕᐅᒃᑲᓐᓂᖅᑐᑦ ᖁᓖᑦ ᐊᓐᓇᓄᑦ ᑲᑎᒪᔨᖏᓐᓄᑦ 

(ᐋᕆᐊᒃ) 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓪᓗᒥ ᓇᖏᖅᓯᕗᖓ ᑖᒃᑯᓂᖓ ᐅᖃᕈᒪᓪᓗᖓ 
ᑲᑎᒪᔨᓐᖑᖅᑎᑕᐅᒃᑲᓐᓂᖅᑐᓂᒃ.  
 
ᐅᖃᖅᑎᑦᑎᔩ, ᒥᓂᔅᑕᒧᑦ ᑲᒪᔨᐅᓪᓗᖓ ᑖᒃᑯᓄᖓ ᐊᓐᓇᐃᑦ ᑲᑎᒪᔨᖏᓐᓄᑦ, ᖁᕕᐊᓱᑉᐳᖓ ᓇᓗᓇᐃᕆᔪᓐᓇᕋᒪ 
ᑲᑎᒪᔨᓐᖑᖅᑎᑕᐅᒃᑲᓐᓂᓐᓂᖏᓐᓂᒃ ᑖᒃᑯᐊ ᐱᖓᓱᑦ ᖁᓪᓖᑦ ᐊᓐᓇᓄᑦ ᑲᑎᒪᔨᓄᑦ. ᐱᓕᕆᐊᔅᓴᖃᖅᑐᑦ ᑖᒃᑯᐊ 
ᐊᓐᓇᐃᑦ ᐊᖏᔪᓂᒃ, ᐊᔪᓐᖏᑦᑎᐊᓐᓂᖏᑦ ᐊᓐᓇᐃᑦ ᓄᓇᕘᒻᒥ, ᐅᑯᐊᖑᒻᒪᑕ. 
 
ᐋᓂ ᐃᖃᓗᔾᔪᐊᖅ - ᑲᖏᖅᑐᒑᐱᒻᒥᐅᖅ 
ᓂᕕ ᕕᐅᑭᓐᔅ ᐊᒻᒪᓗ ᑐᕆᔅᑕ ᒨᓱ - ᐃᖃᓗᒻᒥᐅᑦ. 
 
ᑖᒃᑯᐊ ᑕᕝᕙ ᑲᑎᒪᔨᐅᓂᐊᓕᖅᑐᑦ ᐊᐃᑉᐸᕆᓕᖅᑕᖓᓂ ᑕᕝᕙᓂ ᐊᓐᓇᐃᑦ ᑲᑎᒪᔨᖏᓐᓂᒃ. ᐅᖃᖅᑎᑦᑎᔩ, ᑖᒃᑯᐊ 
ᐱᖓᓱᑦ ᐊᓐᓇᐃᑦ ᐊᔅᓱᒪᕆᒃ ᐃᑲᔫᑎᖃᖅᓯᒪᒻᒪᑕ ᑖᒃᑯᓄᖓ ᑲᑎᒪᔨᓄᑦ ᓯᕗᓪᓕᖅᐹᒥᑦ ᑲᑎᒪᔨᐅᓚᐅᖅᑎᓪᓗᒋᑦ. 
ᐊᒻᒪᓗᑦᑕᐅᖅ ᐊᔅᓱᒻᒪᕆᒃ ᐱᓕᕆᖃᑦᑕᖅᓯᒪᓪᓗᑎᒃ, ᐃᕿᐊᓱᒐᑎᒃ ᑖᒃᑯᓂᖓ ᐊᓐᓇᓂᒃ ᑭᒡᒐᖅᑐᖅᖢᑎᒃ ᓄᓇᕘᒥᑦ. 
 
ᑖᒃᑯᐊ ᐱᖓᓱᐃᑦ ᑐᓂᓯᓯᒪᒻᒪᑕ ᖃᐅᔨᒪᔭᒥᓐᓂᒃ, ᐃᖅᑲᓇᐃᔮᒥᒍᓪᓘᓐᓃᑦ ᖃᐅᔨᒪᓂᒻᒥᓐᓂᓪᓗ ᑖᒃᑯᓄᖓ 
ᐱᓕᕆᐊᕆᔭᐅᖃᑦᑕᖅᑐᓄᑦ ᓇᓗᓇᐃᖅᑕᐅᓯᒪᔪᓄᑦ. ᓯᕗᓪᓕᐅᔾᔭᐅᑎᑕᐅᓯᒪᔪᓄᑦ ᐱᓕᕆᐊᔅᓴᖏᓐᓂᒃ ᑲᑎᒪᔩᑦ. 
ᑲᑎᒪᕋᑖᖅᑎᓪᓗᒋᑦ ᑲᑎᓐᖓᑎᓪᓗᒋᑦ. 
 
ᑖᒃᑯᐊ ᑕᐃᒪ ᑲᔪᖐᓐᓇᓐᓂᐊᖅᐳᑦ ᐃᑲᔪᖅᓱᐃᓗᑎᒃ ᑲᑎᒪᔨᓂᒃ ᐃᓚᖃᖅᖢᑎᑦᑕᐅᖅ, ᐊᖓᔪᖅᑳᖓ ᑖᓇ ᐋᑕᒻᔅ, 
ᐊᒻᒪᓗᑦᑕᐅᖅ ᐃᓚᒋᔭᖓ ᒪᐅᑦ ᐳᑦᑐᕌᓐ, ᒪᐅᑕ ᐊᐅᐸᓗᑦᑐᖅ-ᕼᐃᒃᔅ, ᐊᒻᒪᓗ ᐊᓐᔨᓚ ᐳᕙᒃ ᔮᓐᓴᓐ. ᐊᒻᒪᓗᑦᑕᐅᖅ 
ᑖᓐᓇ ᑕᐃᔪᒪᒋᕙᕋ ᐱᓐᓇᑎ ᒥᖅᑯᓵᖅ ᑏᓐ, ᑲᖏᖅᖠᓂᒻᒥᐅᑕᖅ ᑕᕝᕙᓂ ᐅᑎᒃᑲᓐᓂᖏᒻᒪᑦ, 
ᐅᑎᒃᑲᓐᓂᕈᒪᓚᐅᓐᖏᑦᑐᖅ ᑲᑎᒪᔨᐅᔭᕇᕋᑕᖅᑐᖅ. 
 
ᑖᓐᓇ ᐊᔅᓱᒪᕆᑦᑕᐅᖅ ᑐᓂᓯᓯᒪᒻᒪᑦ ᖃᐅᔨᒪᔭᒥᓂᒃ ᑕᓯᐅᑦᑎᐊᓚᐅᖅᖢᓂᒋᓪᓗ ᑕᐃᒃᑯᐊ ᑲᑎᒪᔨᐅᔪᑦ ᐊᕐᕌᒍᓂᒃ 
ᒪᕐᕉᓐᓂᒃ ᑲᑎᒪᔨᐅᑎᓪᓗᒍ. ᐊᒻᒪ ᖁᔭᒋᔪᒪᒻᒪᕆᑉᐸᕋ ᐊᔅᓱᕈᖅᖢᓂ ᑖᒃᑯᓇᓃ ᐃᓚᒋᔭᐅᓚᐅᒻᒪᑦ.  

(ᑐᓵᔨᒃᑯᑦ) ᐅᖃᖅᑏ, ᒥᓂᔅᑕᐅᓪᓗ ᐊᓐᓇᓄᑦ ᐃᑲᔪᖅᑐᐃᑦᑎᐊᖅᑐᖓ ᑎᓕᐅᒃᑲᓐᓂᖅᑐᒋᓪᓗ  ᑲᑎᒪᔨᐅᔪᑦ 
ᐱᓕᕆᐊᔅᓴᖃᒻᒪᑕ ᐱᒻᒪᕆᐅᔪᒥᑦ ᑕᒫᓂ ᐊᓐᓇᐃᑦ ᖃᓄᐃᓐᓂᖏᓐᓄᑦ ᓄᓇᕘᒥᑦ. ᑎᓕᐅᖅᑕᐅᓪᓗᑎᒃ ᖁᓪᓖᑦ 
ᐊᕐᓇᐃᑦ ᑲᑎᒪᔨᖏᓐᓄᑦ ᐱᖁᔭᕐᒧᑦ ᓂᓪᓕᐊᕙᓪᓕᑎᒃ ᐱᓕᕆᓗᑎᒃ ᒐᕙᒪᑐᖃᒃᑯᓐᓂᑦ, ᐊᓯᖏᓐᓄᓪᓗ 
ᐊᒃᑐᐃᓂᖃᑉᐸᑦᑐᓂᒃ ᐊᕐᓇᓂᒃ. 
 
ᐊᒻᒪᓗ ᐃᑲᔪᖅᑐᐃᓗᑎᒃ ᐊᓯᔾᔩᓂᕐᒧᑦ ᖁᓪᓖᑦ  ᖃᐅᔨᒪᑦᑎᐊᕐᓂᐊᖅᐳᑦ ᓄᓇᕗᑦ ᐃᓂᒋᔭᐅᒻᒪᑦ ᐊᕐᓇᐃᑦ 
ᐱᔪᓐᓇᐅᑎᖏᓐᓄᑦ ᐃᓕᓴᕆᔭᐅᔪᓐᓇᕐᓂᖏᓐᓄᑦ, ᐅᑉᐱᕆᔭᐅᓂᖏᓪᓗ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᒥᓂᔅᑕᐃᑦ ᐅᖃᐅᓯᖏᑦ. Honourable ᐲᑕ ᑕᑉᑑᓇ. 
 
ᐊᖓᔪᖅᑳᑉ ᐅᖃᐅᓯᖓ 093 - 3(2): ᓯᕗᓪᓕᖅᐹᖅ ᒎᓗᓕᐊᖑᔪᖅ Meadowbank ᒎᓗᓯᐅᕐᕕᒻᒥ (ᑕᑉᑑᓇ) 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᕖᕗᐊᓕᒥᒃ ᑭᖑᓪᓕᖅᐹᖓᓂᒃ ᖃᐅᔨᓚᐅᕐᕋᑦᑕ 
ᖃᓄᐃᓕᐅᕐᓂᐅᓚᐅᖅᑐᓂᒃ ᑕᐃᒪᐃᒋᐅᖅᑐᓂᒃ ᑕᒫᓂ ᑲᓇᑕᒥ. ᑕᐃᒪᓕ ᐃᓕᓴᖅᓯᒐᓗᐊᖅᑎᓪᓗᑕ ᐊᑐᕐᓂᖓᓄᑦ 
ᑲᓇᑕᒥ ᒎᓗᓂᒃ, ᐃᓛᒃ ᒎᓗᑖᖃᑦᑕᓚᐅᕐᖓᑕ ᐱᓐᖑᐊᕕᔾᔪᐊᑎᓪᓗᒋᑦ. ᓯᑦᓂ ᑯᕌᔅᐱ ᐅᐱᒋᓚᐅᕐᕋᑦᑎᒍ 
ᒎᓗᑖᖅᑎᓪᓗᒋᑦ. ᑕᐃᓐᓇ ᐅᖃᐅᓯᕆᔭᕋ ᒎᓗᓪᓚᑦᑖᖑᓚᐅᕐᖓᑦ. ᑖᓐᓇ ᒎᓗᓪᓚᑦᑖᓪᓚᕆᒃ ᓄᓇᕗᑦᒥ ᓴᖅᑭᓯᒪᔪᖅ 
ᐆᔭᕋᓐᓂᐊᕐᕕᒻᒥ ᑕᒫᓂ ᓄᓇᑦᑎᓐᓂ.  
 
ᓇᓗᓇᐃᖅᓯᒪᓂᐊᓕᕆᕗᖅ ᐅᖃᖅᑏ, ᕖᕗᐊᓕ 27, 2010, ᓯᕗᓪᓕᐹᑦᑎᐊᖅ ᒎᓘᔪᖅ ᑯᕕᔭᐅᓚᐅᕐᒪᑦ ᑕᕝᕙᓂ 
ᐊᐳᑦᑕᓈᖅᑐᒥ. ᑖᓐᓇ ᑐᓴᕈᒥᓇᒻᒪᕆᒻᒪᑦ ᑕᐃᒪᓐᖓᓂᒃ 2002-ᒥᓂᒃ ᓄᓇᕗᑦᒥ. ᑕᐃᒪᓕ ᐅᐱᒋᔪᒪᔭᒃᑲ 
ᑭᕙᓪᓕᕐᒥᐅᖑᔪᑦ. ᑕᐃᒃᑯᐊ ᑭᕙᓪᓕᕐᒥᐅᑦ ᖃᐅᔨᒪᒻᒪᑕ ᐱᓕᕆᒃᑲᒻᒪᕆᐊᓘᒻᒪᑕ ᐱᓕᕆᔪᒪᒻᒪᑕ ᐊᖏᖅᓯᒪᓪᓗᑎᓪᓗ 
ᐱᕙᓪᓕᐊᓂᕐᒧᑦ. ᕿᓄᐃᓵᓐᓂᖏᓐᓄᓪᓗ ᑕᒪᒃᑯᐊ ᒪᓕᒃᑕᐅᔭᕆᐊᖃᑦᑐᑦ ᒪᓕᒃᑕᐅᒐᓗᐊᖅᑎᓪᓗᒋᑦ 
ᓴᐳᑎᔭᐅᓯᒪᖁᓪᓗᒍ ᓄᓇᒋᔭᕗᑦ ᐊᒻᒪᓗ ᐃᑲᔪᖅᑐᐃᓗᑎᒃ ᓄᓇᓕᓐᓄᑦ. 
 
ᐅᖃᖅᑏ, ᐅᐱᒋᔪᒪᒻᒥᔭᒃᑲ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᑦ ᐊᕐᕌᒍᒐᓴᓐᓂᒃ ᐱᓕᕆᐊᖃᖅᓯᒪᔪᑦ ᐅᔭᕋᓐᓂᐊᕐᕕᒻᒥ 
ᑕᑯᑲᓐᓂᕈᒪᓪᓗᑎᒃ ᑭᕙᓪᓕᕐᒥ ᐊᒻᒪᓗ ᐋᑦᓃᑯ ᐄᑯ ᒪᐃᓐ ᐅᔭᕋᓐᓂᐊᖅᕕᐅᔪᖅ ᐅᐱᒋᓪᓗᒋᓪᓗ 
ᐱᔭᕇᓚᐅᕐᓂᖏᓐᓄᑦ. ᑭᖑᕙᓐᓇᑎᒃ ᑖᒃᓱᒧᖓ ᐊᐳᑦᑎᓐᓈᖅᑐᒥᒃ ᐊᒻᒪᓗ ᑖᒃᑯᐊ ᐃᑲᔪᖅᑐᐃᒻᒪᕆᕈᒻᒪᑕ ᓄᓇᕗᒻᒥ 
ᑮᓇᐅᔭᓕᐅᕈᑕᐅᓂᐊᖅᑐᓂᒃ ᑖᒃᑯᐊ 1200-ᖏᓐᓃᑦᑐᑦ ᐃᖅᑲᓇᐃᔭᓛᖅᑐᑦ. ᑕᐃᒃᑯᐊ 20-ᐳᓴᓐᑎᖏᑦ 
ᓄᓇᕗᒻᒦᖔᖅᓯᒪᓪᓗᑎᒃ. ᑕᐃᒫᒃ ᐊᐅᓚᓂᖃᓐᓂᐊᓕᖅᑎᓪᓗᒍ 330-ᖑᔪᐃᑦ ᐃᖅᑲᓇᐃᔭᖃᑦᑕᓂᐊᖅᑐᑦ ᐊᒻᒪᓗ 25-
ᐳᓴᓐᑐᖏᑦ ᓄᓇᕗᒻᒦᖔᖅᓯᒪᓗᑎᒃ. ᑖᒃᑯᐊᓗ ᐊᒥᓱᕈᖅᐸᓪᓕᐊᑐᐃᓐᓇᓂᐊᖅᑐᑎᒃ ᑕᒪᒃᑯᐊ ᐊᔪᕈᓐᓃᐸᓪᓕᐊᔪᑦ 
ᐃᓕᓴᕆᔭᐅᔾᔪᑎᖃᑦᑐᑦ ᓴᖅᑭᐸᓪᓕᐊᑎᓪᓗᒋᑦ.  
 
ᑕᒪᒃᑯᐊ ᐱᒻᒪᕆᐅᒻᒪᑕ ᐱᓕᕆᔾᔪᑎᖃᑦᑐᑦ ᐊᐅᓚᓂᖃᑦᑐᑦ ᓴᓇᔨᐅᓂᕐᒧᑦ, ᓄᑭᓪᓚᐅᓯᕆᔨᐅᓂᕐᒧᑦ, ᕿᔪᓕᕆᓂᕐᒧᑦ, 
ᑮᓇᐅᔭᓕᕆᓂᕐᒧᑦ. ᑕᒪᒃᑯᐊ ᐃᑲᔪᖅᑐᐃᖃᑦᑕᕐᓂᐊᕐᕋᓗᐊᖅᑎᓪᓗᒋᑦ ᐅᔭᕋᓐᓂᐊᖅᕕᑐᐃᓐᓇᐅᖏᑦᑐᒥᒃ ᑭᒃᓯᐊᓂᓕ 
ᐱᕈᖅᐸᓪᓕᐊᓂᖓᓄᑦ ᐱᐅᓯᕚᓪᓕᕐᓂᖏᓐᓄᓪᓗ ᓄᓇᓕᐅᔪᑦ. 
 
ᐅᖃᖅᑏ, ᓄᓇᕗᒻᒥ ᑖᓐᓇ ᑕᖅᑭᐅᓚᐅᖅᑐᒥ ᓯᕗᓪᓕᖅᐹᑐᐃᓐᓇᐅᓚᐅᕐᖓᑦ ᐊᒥᓲᖃᑦᑕᓂᐊᖅᑐᑦ ᐅᐱᒋᔪᒪᔭᒃᑲ 
ᑭᕙᓪᓕᕐᒥᐅᑦ, ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ, ᐃᐊᑦᓃᑯ ᐄᑯ ᑖᒃᑯᐊ ᐱᓕᕆᔪᓐᓇᓚᐅᕐᖓᑕ ᐊᒻᒪᓗ 
ᐳᐃᒍᑦᑕᐅᔾᔮᕈᓐᓃᖅᑐᓂ ᓄᓇᕗᒻᒥ ᐅᔭᕋᓐᓂᐊᖅᑐᓕᕆᓂᕐᒥᒃ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᓗᐃ ᑕᐹᕐᔪᒃ. 
 
ᐊᖓᔪᖅᑳᑉ ᐅᖃᐅᓯᖓ 094 - 3(2): ᑲᓲᑎᓂᖅ - 2010 ᕿᑭᖅᑕᓂ ᐃᓕᓴᐃᔩᑦ ᑲᑎᒪᓂᖅᔪᐊᖓᑦ 

(ᑕᐹᖅᔪᒃ) 
 



ᐅᓪᓗᑐᐃᓐᓇᖅ, ᒫᑦᓯ 5, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

3

ᐊᖓᔪᖅᑳᖅ ᓗᐃ ᑕᐹᖅᔪᒃ: ᐅᖃᖅᑎᑦᑎᔩ, ᒫᓐᓇ ᓇᖏᖅᓯᔾᔪᑎᒋᒻᒥᔭᕋᑦᑕᐅᖅ ᑖᒃᑯᐊ ᓂᕈᐊᖅᑕᐅᖃᑎᒋᓯᒪᔭᒃᑲ 
ᑐᓴᖁᓪᓗᒋᑦ. ᑖᒃᑯᐊ ᐃᓕᓴᐃᔩᑦ ᕿᑭᖅᑖᓗᒻᒦᖔᖅᓯᒪᔪᑦ ᐱᓇᓱᐊᕈᓯᓕᒫᖅ ᑕᒫᓂ ᑲᑎᓯᒪᓚᐅᕐᒪᑕ ᐃᖃᓗᓐᓂ, 
ᐱᓇᓱᐊᕈᓯᕆᓚᐅᖅᑕᑎᓐᓂ ᕖᕗᐊᓕᒥ.  
 
ᑖᒃᑯᐊ ᑲᑎᒪᑎᓪᓗᒋᑦ ᑕᒪᒃᑯᓄᖓ ᓲᕐᓗ ᐃᒻᒪᖄ ᐅᓄᕐᓂᖃᓚᐅᖅᑰᒻᒪᑕ ᑕᒫᓂ 330-ᑎᐅᓪᓗᑎᒃ ᐃᓕᓴᐃᔩᑦ 
ᑕᒪᐅᖓ ᑲᑎᑦᑕᑐᖅᓯᒪᔪᑦ. ᑕᒪᒃᑯᐊᓗ ᐱᔪᓐᓇᓂᕐᒥᓐᓂᒃ ᐊᔪᕈᓐᓃᓴᒃᑲᓂᕋᓱᐊᖅᖢᑎᒃ, ᐊᑦᔨᒌᖏᑦᑐᓂᓪᓗ 
ᐆᑦᑐᓚᐅᖅᓯᒪᖏᑕᒥᓐᓂᒃ ᐱᓕᒻᒪᔅᓴᒃᑲᓂᖅᖢᑎᒃ. ᐃᓕᓴᐃᑦᑎᐊᕈᓐᓇᕈᒪᓪᓗᑎᒃ ᐃᓕᓴᒃᑕᒥᓐᓄᑦ.  
 
ᐃᓚᐃᓰᑦ ᑖᒃᑯᐊ ᐊᒥᓱᓂᑦ ᐅᐸᔅᓯᖃᑦᑕᓚᐅᖅᑐᑦ 8-ᖑᓚᐅᕐᒪᑕ ᑕᐃᒃᑯᐊ ᐊᔾᔨᒌᖏᑦᑐᑦ ᐊᕕᑦᑐᖅᓯᒪᔪᑦ 
ᐱᓕᕆᐊᖑᔪᑦ. ᐃᓄᐃᑦ ᐅᖃᐅᓯᖏᑦ, ᐱᐅᓯᖏᓪᓗ ᐃᓕᖅᑯᓯᖏᑦ, ᓈᓴᐅᓯᕆᓃᑦ ᐊᒻᒪᓗ ᑭᓪᓕᓯᓂᐊᕈᑏᑦ Science-
ᖑᓂᕋᖅᑕᐅᔪᑦ, ᑎᑎᕋᕐᓃᑦ ᐊᒻᒪᓗ ᑕᒪᒃᑯᐊ ᖃᕋᓴᐅᔭᒃᑯᓪᓗ ᐊᓯᖏᓐᓄᓪᓗ, ᓲᕐᓗ ᐱᔪᓐᓇᐅᑕᐅᓕᖅᑐᑦ. 
 
ᑕᒪᒃᑯᓄᖓᓗ ᐃᓕᓐᓂᐊᖅᑐᓄᑦ ᖃᓄᖅ ᐃᑲᔪᖅᑕᐅᔪᓐᓇᕐᒪᖔᑕ. ᐃᓅᓯᓕᕆᓂᕐᒧᑦ ᒪᑯᐊᓗ ᑐᓴᕐᓂᕋᐅᑏᑦ 
ᐊᓯᖏᓪᓗ ᐱᓐᖑᐊᕈᓰᓪᓘᓐᓃᑦ ᐊᒻᒪᓗ ᑕᒪᒃᑯᓄᖓ ᐃᖃᐃᓕᓴᓂᕐᒧᑦ ᐱᓗᐊᖅᑐᒥᑦ ᑕᒪᒃᑯᐊᓗ ᖃᓄᖅ ᐃᒻᒥᓂᒃ 
ᑲᒪᒋᑦᑎᐊᕈᓐᓇᕐᒪᖔᑕ ᐃᒻᒥᓐᓂᓪᓗ ᖃᓄᖅ ᐱᓕᕆᑦᑎᐊᑲᓐᓂᕈᓐᓇᕐᒪᖔᑕ ᖃᓄᑐᐃᓐᓇᖅ ᐱᓕᕆᓂᐊᖅᑎᓪᓗᒋᑦ.  
 
ᐅᖃᖅᑎᑦᑎᔩ, ᑕᒪᓐᓇ ᑲᑎᓐᓂᐅᓚᐅᖅᑐᖅ ᑕᐃᒪ ᑐᓴᐅᒪᖃᑎᒌᑦᑎᐊᓂᕐᒧᑦ ᐃᑲᔫᑎᖃᕕᔾᔪᐊᓚᐅᖅᑐᖅ ᑕᒪᒃᑯᐊ 
ᓲᖃᐃᒻᒪ ᐊᔅᓱᕈᓚᐅᖅᑐᓪᓗ ᐊᒻᒪᓗ ᑕᕝᕙᓂ ᑲᑎᒪᑎᓪᓗᒋᑦ ᑕᒪᒃᑯᐊ ᐸᕐᓇᑦᑎᐅᓚᐅᖅᑐᓂᓛᒃ 
ᐱᓕᕆᑦᑎᐊᖅᑐᐊᓘᓚᐅᕐᒪᑕ ᑕᒪᓐᓇ ᐃᖏᕋᑦᑎᐊᓚᐅᖅᑐᖅ ᐊᒻᒪ ᖁᔭᓐᓇᒦᕈᒪᕕᔾᔪᐊᑕᒃᑲ ᑖᒃᑯᐊ 
ᐸᕐᓇᑦᑎᒋᔭᐅᔪᓚᐅᖅᑐᑦ ᑕᒪᓐᓇᐃᓛᒃ ᐊᖏᔪᐊᓘᒐᓗᐊᖅᑎᓪᓗᒍ ᐱᔭᔅᓴᐃᑦ ᐊᒥᓱᐊᓘᒐᓗᐊᖅᑎᓪᓗᒋᑦ ᐋᓯᑦ 
ᑲᔪᓯᑎᑦᑎᑎᐊᖅᑐᐊᓘᓚᐅᕐᒪᑕ ᑖᒃᑯᐊ ᐱᔭᕆᐊᑐᓕᕆᔩᑦ ᐸᕐᓇᑦᑎᒋᔭᐅᓚᐅᖅᑐᑦ. 
 
ᑕᒪᒃᑯᐊ ᐱᓕᒻᒪᓴᖅᑕᐅᓃᑦ ᑕᒫᓂ ᓄᓇᕗᒻᒧᑦ ᓯᕗᓂᕆᓂᐊᖅᑕᑎᓐᓄᑦ ᐃᑲᔫᑎᔅᓴᒧᑦ 
ᑮᓇᐅᔭᖅᑑᑎᒋᓚᐅᖅᑕᕋᓗᐊᕗᑦ ᑭᓯᐊᓂ ᐃᑲᔪᕐᓂᐊᕐᓂᖏᑦ ᓇᓗᓇᖏᒻᒪᑕ ᑕᒪᐅᖓ ᑎᑭᓚᐅᕐᓂᖏᓐᓄᑦ 
ᐃᓕᓐᓂᐊᕐᕖᑦ ᐃᓗᐊᓂ. ᑕᐃᒪᓕ ᑖᒃᑯᐊ ᐃᓕᓐᓂᐊᖅᑐᖁᑎᕗᑦ ᕿᑐᓐᖓᕗᓂᓛᒃ, ᓂᕆᐅᒃᑲᓗᐊᖅᐳᒍᑦ ᑖᒃᑯᐊ 
ᑲᑎᒫᓪᓚᓚᐅᖅᑎᓪᓗᒋᑦ ᐃᑲᔪᖅᑕᐅᑲᓐᓂᕐᓂᐊᕆᐊᔅᓴᖏᓐᓂᑦ ᑕᖅᑭᓂᑦ ᖃᐃᔪᓂᑦ ᐊᒻᒪᓗ ᐊᕐᕌᒍᓄᑦ ᑖᒃᑯᐊ 
ᓯᕗᓂᕆᓂᐊᖅᑕᑎᓐᓂᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕᐃᑦ ᐅᖃᐅᓯᑦ. ᒥᓂᔅᑕ ᑖᓐᓂᐅᓪ ᓯᐅᑦᓴᒃ. 
 
ᐊᖓᔪᖅᑳᑉ ᐅᖃᐅᓯᖓ 095 - 3(3): ᑲᑎᒪᓂᖏᑦ ᐊᑯᑭᑦᑐᒃᑯᑦ/ᑲᓇᑕᒃᑯᑦ ᑲᒥᓴᓇᖓ ᓇᓄᓕᕆᓂᕐᒧᑦ 

(ᓯᐅᑦᓴᒃ) 
ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ ᐅᑭᐊᒃᓵᖑᓚᐅᖅᑐᖅ 
ᑐᓴᖅᑎᑦᑎᓚᐅᕋᒪ ᒪᓕᒐᓕᐅᖅᑎᓂᑦ ᐊᖏᖃᑎᒌᒍᑕᐅᔪᒥᑦ ᐊᑎᓕᐅᖅᑐᖃᓚᐅᕐᖓᑦ ᒐᕙᒪᑐᖃᒃᑯᓐᓂᑦ, ᓄᓇᕗᑦ 
ᒐᕙᒪᒃᑯᖏᓐᓂᑦ ᐊᒻᒪᓗ ᒐᕙᒪᒃᑯᑦ ᐊᑯᑭᑦᑐᕐᒥᑦ ᐱᐅᖅᓱᐊᖅᑕᐅᓂᖏᓐᓄᑦ ᑲᒪᒋᔭᐅᓂᖏᓐᓄᑦ ᑖᒃᑯᐊ ᓇᓄᐃᑦ 
ᑕᒫᓃᑉᐸᑦᑐᑦ. 
 
ᑖᓐᓇ ᐊᖏᖃᑎᒌᒍᔭᐅᔪᖅ ᓴᖅᑮᓚᐅᖅᑐᖅ ᑲᑎᒪᔨᐅᓂᐊᖅᑐᓂᑦ ᑭᒡᒐᖅᑐᐃᓗᑎᑦ ᐱᖓᓱᓂᑦ ᒐᕙᒪᐅᔪᓂᑦ ᓄᓇᕗᑦ 
ᑐᓐᖓᕕᒃᑯᓐᓂᑦ ᐊᒻᒪᓗ ᕿᑭᖅᑖᓗᒻᒥ ᐆᒪᔪᓕᕆᔨᒃᑯᓐᓂᑦ ᐊᒻᒪᓗ ᑭᒡᒐᑐᖅᑎᖃᕐᓗᑎᑦ ᑕᐅᕙᓐᖓᑦ ᐊᑯᑭᑦᑐᓂᑦ 
ᔮᓐᓄᐊᕆ 29 ᐊᒻᒪ 30, 2010, ᓯᕗᓪᓕᖅᐹᒥᑦ ᑲᑎᒪᓂᖃᓚᐅᖅᑐᑦ ᑕᐃᑲᓂ ᐋᑐᕚᒥᑦ. 
 
ᑕᕝᕙᓂ ᑲᑎᒪᓂᕐᒥᑦ ᓯᕗᓪᓕᖅᐹᒥᑦ ᐊᖏᖃᑎᒌᓚᐅᕐᒥᔪᑦ ᓴᖅᑮᔪᒪᓪᓗᑎᑦ ᐱᖓᓱᓂᑦ ᐱᓕᕆᐊᓂᖅᑐᓂᑦ 
ᐅᖃᐅᔾᔨᒋᐊᖅᑎᐅᖃᑦᑕᓂᐊᖅᑐᓂᑦ ᑲᑎᒪᔨᐅᔪᓂᑦ ᑲᑐᔾᔨᔪᓂᑦ ᑲᒪᒋᔭᐅᓂᖏᓐᓄᑦ ᐆᒪᔪᐃᑦ. ᑕᐃᒃᑯᐊ 
ᐱᓕᕆᐊᖃᓂᕐᒥᑦ ᐃᓕᖅᑯᓯᑐᖃᖅᑎᒍᑦ ᐊᒻᒪᓗ ᖃᓪᓗᓈᑎᑐᑦ ᖃᐅᔨᓴᓂᕐᒧᑦ ᐊᑐᖅᐸᑐᓪᓗ. ᑖᒃᑯᐊ 
ᑭᒡᒐᑐᖅᓯᖃᓂᐊᖅᑐᑦ ᐊᑐᓂ ᓄᓇᓕᓐᓂᑦ ᑕᕝᕙᓐᖓᑦ ᓇᓐᓄᒐᓱᐊᖅᐸᑦᑐᓂᑦ ᑕᒫᓐᖔᖅᑐᓂᑦ. 

ᓯᕗᓪᓕᖅᐹᒥᑦ ᑲᑎᒪᓛᖅᑐᑦ ᑕᐃᒃᑯᐊ ᐱᓕᕆᓛᖅᑐᑦ ᔫᓐᓂ 2010. ᒫᓐᓇᔪᕐᓕ ᑲᔪᓰᓂᐊᖅᑐᑦ ᑕᐃᒃᑯᐊ ᑲᑎᒪᔨᐅᔪᑦ 
ᐊᑐᓕᖁᔨᓂᐊᖅᑐᑦ ᐊᑯᑭᑦᑐᒥᑦ ᒐᕙᒪᒃᑯᖏᓐᓄᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᑯᓐᓄᑦ. ᐆᒪᔪᖅᑕᐅᕙᑦᑐᓂᑦ 
ᖃᐅᔨᓴᖅᑕᐅᕙᑦᑐᓂᑦ ᑲᒪᒋᔭᐅᓂᖏᓪᓗ ᑕᒪᒃᑯᐊ ᓇᓄᐃᑦ. 
 
ᓇᐃᓈᕐᓗᒍ ᖁᕕᐊᓱᑦᑎᐊᖅᑐᖓ ᑖᓐᓇ ᖁᕕᐊᒋᓚᐅᕋᒃᑯ ᐊᖏᖃᑎᒌᒍᑕᐅᔪᖅ ᐊᑑᑎᖃᑦᑎᐊᓂᐊᕐᒪᑦ 
ᖃᐅᔨᒪᔾᔪᑕᐅᖃᑦᑕᓂᐊᖅᑐᓂᓗ ᑲᒪᒋᔭᐅᓂᖏᓐᓄᑦ ᑕᒪᒃᑯᐊ ᓇᓄᐃᑦ ᓯᕗᓂᑦᑎᓅᖅᐸᓪᓕᐊᑎᓪᓗᑕ. ᖁᔭᓐᓇᒦᒃ 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᒥᓂᔅᑕᐃᑦ ᐅᖃᐅᓯᑦ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᑉ ᐅᖃᐅᓯᖓ 096 - 3(3): ᖃᐅᔨᒃᑲᐃᓂᖅ ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑳᒃᓴᒥᒃ (ᐲᑕᓴᓐ) 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᒪᒥᐊᓇᖅ ᐸᐃᑉᐹᖁᑎᐊᓗᒃᑲ ᓇᓗᓕᑲᐃᓐᓇᕋᒃᑭᑦ. 
ᐅᖃᖅᑏ, ᑭᒡᒐᖅᑐᐃᓗᖓ ᓄᓇᕗᑦ ᒐᕙᒪᒃᑯᓐᓂᑦ ᑐᓴᖅᑎᑦᑎᔪᒪᕗᖓᐃᓛᒃ ᖁᕕᐊᓱᑉᐳᖓᐃᓛᒃ ᓇᒡᒐᔾᔭᐅᒥ ᒫᑦᓯ 8, 
2010 ᓴᖅᑮᓛᕋᒪ 2010-2011 ᑮᓇᐅᔭᓂᑦ ᐊᑐᖅᑐᔅᓴᓂᑦ ᓇᓗᓇᐃᖅᓯᓯᒪᓛᖅᑐᑦ ᒐᕙᒪᒃᑯᑦᑕᐅᖅ 
ᓯᕗᓪᓕᐅᔾᔭᐅᖁᔭᖏᓐᓂᑦ 2010-2011. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᒥᓂᔅᑕᐃᑦ ᐅᖃᐅᓯᑦ. (ᑐᓵᔨᑎᒍᑦ) 3 ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᒥᑦᑐᕐᒧᑦ 
ᒪᓕᒐᓕᐅᖅᑎ, ᒥᔅᑕ ᑕᐹᖅᔪᒃ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 144 - 3(3): ᓇᓪᓕᐅᑎᑦᑎᐊᖁᔨᔾᔪᑦ ᓂᓕᐊᒥᓂᒃ ᓘᓯᒥᒃ (ᑕᐹᖅᔪᒃ) 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ, ᑕᐃᒃᑯᐊᓗ ᐅᓪᓛᒃᑰᑉᐸᒃᑲ ᓂᕈᐊᑦᑎᒋᓯᒪᔭᒃᑲ ᐃᓪᓗᓕᒻᒥᓗ 
ᓴᓂᕋᔭᒻᒥᓗ. ᑕᐃᒪ ᐃᖅᑲᓇᐃᔭᑎᕗᑦ ᖃᐅᔨᒪᔭᐅᑦᑎᐊᒻᒪᑕ ᑕᐃᑲᓂ, ᓈᓴᐅᑎᖏᓪᓗ ᐃᓱᒫᓗᑦᑐᖃᑐᐊᑉᐸᑦ ᑕᐃᒃᑯᐊ 
ᐊᑏᒃ ᑐᓴᑦᑕᐅᑎᑕᐅᖃᑦᑕᓪᓕᑦ. 
 
ᐅᖃᖅᑎᑦᑎᔩ, ᐅᓇ ᓇᖏᖅᓯᔾᔪᑎᒋᔭᕋ, ᐅᓪᓗᒥ ᒪᔾᔨ 5, 2010. ᐃᓛᒃ? ᑖᓐᓇ ᖁᕕᐊᓲᑎᒋᒻᒪᕆᑦᑖᓗᒋᒐᒃᑯ. ᑖᓐᓇ 
ᓄᓕᐊᕋ ᐅᓪᓗᒥ ᓇᓪᓕᐅᑎᓯᒪᒻᒪᑦ ᐊᒻᒪᓗ ᑕᐅᕗᖓ Grand Prairie-ᒨᓐᖓᐅᖃᑎᒋᐱᓪᓚᓐᓂᐊᕋᒃᑯ 
ᒪᑐᐃᑦᑕᐅᕙᓪᓕᐊᑎᓪᓗᒋᑦ ᐅᑭᐅᖅᑕᖅᑑᑉ ᐱᓐᖑᐊᕕᔾᔪᐊᕆᐊᖅᑐᓐᓂᐊᖅᑎᓪᓗᒋᑦ. 
 
ᐊᒻᒪᓗ ᐅᖃᖅᑎᑦᑎᔩ, ᕕᕝᕗᐊᕆ 17-ᖑᑦᑎᓪᓗᒍ, ᓇᓪᓕᐅᓐᓂᔅᓯᐅᓚᐅᔅᓯᒪᒻᒥᒐᓐᓄᒃ ᐊᕐᕌᒍᓄᑦ 40-ᓄᑦ 
ᑲᑎᑕᐅᓯᒪᓕᖦᖢᓄᒃ ᒫᓐᓇᒧᑦ ᑎᑭᑎᑕᐅᔪᓐᓇᕋᑦᑕ ᑕᒪᓐᓇ ᖁᔭᒋᑦᑎᐊᒻᒪᕆᑦᑕᕋ, ᓄᓕᐊᕋ ᓈᓚᖅᑰᒻᒪᑦ ᑐᓵᖅᑰᒻᒪᑦ. 
ᓇᓪᓕᐅᑎᓯᒪᑦᑎᐊᕆᑦ ᐅᓪᓗᒥ ᐱᑦᑎᐊᕋᓱᓐᓂᐊᑉᐸᒋᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐃᓪᓚᖅᑐᑦ 
 
>>ᐸᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᑕᓯᐅᔭᔾᔪᐊᒧᑦ, ᒥᔅᑕ ᕋᒻᐴᑦ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 145 - 3(2): ᖁᔭᓕᓂᖅ ᐃᓚᒋᐊᖅᑕᐅᓂᖓᓄᑦ ᓇᒻᒥᓂᖅ ᐃᒡᓗᖃᖅᑐᓄᑦ 

ᐅᖅᓱᐊᓗᒻᒧᑦ ᐃᑲᔫᑎᒧᑦ ᐊᒻᒪ ᐅᖅᑰᔾᔪᑎᐅᑉ ᐊᑭᑭᓪᓕᒋᐊᕐᓂᖓᓄᑦ (ᕋᒻᐴᑦ) 

ᕋᒻᐴᑦ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᓪᓗᒥ ᓂᑯᕕᑉᐳᖓ ᐃᓕᓴᔅᓯᒍᒪᓪᓗᖓ ᐃᓕᓴᕆᔭᐅᔭᕆᐊᖃᖅᑐᒥᒃ, 
ᒥᓂᔅᑕᒥᒃ ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕᐅᔪᒥ ᓄᓇᓕᐅᔪᒥᑦ ᒐᕙᒪᒃᑯᓐᓄᑦ ᐱᔨᑦᑎᖅᑎᓄᑦ. ᑎᓯᐱᕆ 1, 2009-ᒥ, 
ᑮᓇᐅᔭᓕᕆᔨᒃᑯᑦ ᒥᓂᔅᑕᖓ $100-ᓂᒃ ᐊᒥᓱᕈᕆᐊᖅᑎᑦᑎᓚᐅᒻᒪᑦ ᐅᔅᓱᐊᓗᒻᒧᑦ ᐅᑎᑦᑎᕕᐅᓗᑎᒃ. 
 
ᖁᔭᓐᓇᒦᕈᒪᔭᒃᑲ ᓄᓇᕘᒻᒥᐅᓕᒫᓂᒃ ᑭᒡᒐᖅᑐᐃᓗᖓ ᐊᒥᓱᕈᕆᐊᖅᑎᑦᑎᓚᐅᒻᒪᑦ. ᖃᐅᔨᒪᒐᑦᑕ ᓇᒻᒥᓂᖅ 
ᐃᓪᓗᖃᕋᓱᑦᑐᓂ ᐊᑭᑐᔪᐋᓘᒻᒪᑦ, ᐱᒋᐊᓕᒻᒪᕆᑦᑐᑦ ᓄᓇᕘᒻᒥ ᖃᓄᑐᐃᓐᓇᖅ ᐃᑲᔪᑦᑕᐅᔪᓇᒐᓛᒐᐃᒐᑦᑕ 
ᖁᕕᐊᓇᕕᔾᔪᐊᖃᑦᑕᒻᒪᑦ. 
 
ᑎᓯᐱᕆ 1, 2009-ᒥ, ᒥᓂᔅᑕᐅᔪᖅ ᒐᕙᒪᒃᑯᓐᓂ ᓄᓇᓕᓐᓂᓗ ᐱᔨᑦᑎᑦᑐᑦ ᐅᖃᓚᐅᒻᒥᒪᑦ, 
ᐊᑭᑭᓪᓕᒋᐊᓐᓂᐊᓐᓂᖓᓂᒃ ᒐᓯ $0.10 ᖃᓪᓗᒧᑦ. ᖁᔭᓐᓇᒦᕈᒪᒻᒥᔭᕋ ᑭᒡᒐᑐᑦᑕᒃᑲ ᓂᕈᐊᖅᑎᒃᑲ ᓄᓇᕘᒥᐅᓪᓗ 
ᑭᒡᒐᑦᑐᖦᖢᒋᑦ. ᐊᒥᓱᑦ ᑭᒡᒐᑐᑦᑕᒃᑲ ᐊᖑᓇᓱᑦᑎᐅᔪᑦ ᐱᓗᐊᖅᑐᒥ ᖁᔭᓕᓯᒪᒻᒪᑕ ᑕᒪᔅᓱᒥᖓ ᒥᓂᔅᑕᐅᔪᒧᑦ. 
ᖃᐅᔨᒋᐊᒃᑲᓂᖁᔭᕋᓗᐊᕋ ᐊᑭᑭᓪᓕᒋᐊᒃᑲᓂᕈᓐᓇᕋᔭᒻᒪᖔᑕ.  
 
ᐅᖃᖅᑏ, ᓴᖅᑮᖃᑦᑕᔅᓯᒪᒐᒪ ᐊᑭᑐᓂᖏᓐᓂᒃ ᑕᒪᒃᑯᐊ ᑎᑭᓵᖑᔪᑦ ᐊᑭᑐᓂᖏᓐᓂ ᓂᖀᑦ ᐊᒻᒪᓗ ᑮᓐᓇᐅᔾᔭᔅᓵᑦ 
ᖃᑦᑏᓐᓇᐅᓂᖅᐹᖏᑦ. ᑕᐃᒪᓗ ᒐᕙᒪᑐᖃᒃᑯᑦ ᐅᖃᓚᐅᒻᒪᑕ ᑮᓇᐅᔭᓕᐊᑦ ᐊᒥᓱᕈᕆᐊᓐᓂᐊᒻᒪᑕ ᑎᑭᓵᖑᕙᑦᑐᓂᒃ 
ᓂᕿᓂᒃ. 
 
ᖃᓄᐃᑦᑐᑐᐃᓐᓇᑦᑎᐊᓂᒃ ᒐᕙᒪᒃᑯᑦ ᐃᑲᔪᕈᓐᓇᒐᓛᒑᖓᑕ ᖁᕕᐊᒋᓲᕆᒐᑦᑎᒍᑦ ᓄᓇᕘᒥᐅᓄᑦ ᐊᑭᓕᕆᐊᖃᖅᑕᕗᑦ 
ᐱᓪᓗᒋᑦ. ᖁᔭᓐᓇᒦᒃ ᐅᖃᖅᑏ. 
 
>>ᐸᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. ᒪᓕᒐᓕᐅᖅᑎ ᐅᖃᐅᓯᖏᑦ. ᒥᔅᑕ ᓂᓐᖓᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 146 - 3(2): ᕿᑎᕐᒥᐅᑦ ᒪᐃᔭᒋᔭᐃᑦ ᑲᑎᒪᓂᖓᓐᓂᒃ ᐱᖁᔨᕗᒑᕈᑎᓕᐊᒥᓃᑦ 

(ᓂᓐᒐᖅ) 
ᓂᓐᖓᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᑭᐅᔅᓴᖅ ᓄᕙᒻᒪᖑᑎᓪᓗᒍ ᕿᑎᒻᒥᐅᑦ ᒪᐃᔭᖏᑦ ᑲᑎᒪᓚᐅᒻᒪᑕ 
ᐃᖃᓗᑦᑑᑦᑎᐊᒥ. ᐊᒻᒪᓗ ᑕᐃᒃᑯᓂᖓ ᑲᑎᒪᔾᔪᑎᒋᓚᐅᖅᑕᖏᓐᓂᒃ ᐱᖁᔨᕗᖔᕈᑎᓂᒃ ᐃᒻᒪᖄ Resolution-ᒥᒃ 
ᑕᐃᒍᖅᑕᐅᔪᓂᒃ ᐊᐅᓪᓚᑦᑎᑦᑎᕕᐅᓚᐅᕋᒪ ᐅᖃᐅᓯᕆᑲᐅᑎᒋᖏᓐᓇᒃᑭᑦ ᑕᒫᓂ ᒪᒥᐊᒃᑲᓗᐊᑉᐳᖓ. 
 
ᑕᒪᒃᑯᐊ ᑲᑎᒪᕕᔾᔪᐊᕌᖓᒥᒃ, ᓲᖃᐃᒻᒪ ᑐᔅᓯᑦᑐᑉᐸᒻᒪᑕ ᐃᓕᓐᓂᐊᕈᑎᓂᒃ, ᓴᓇᔭᔅᓴᓂᒃ, ᐱᕙᓪᓕᐊᔪᑎᔅᓴᓂᒃ 
ᐊᕕᑦᑐᔅᓯᒪᔪᓂ ᐊᒻᒪᓗ ᐃᓪᓗᔾᔪᐊᓕᐅᕈᑎᔅᓴᓂᒃ ᐊᕙᑎᑦᑕᓗ ᒥᔅᓵᓄᑦ ᓄᓇᓕᓐᓂ ᓇᓂᑐᐃᓐᓈ, ᑕᒫᓂ 
ᕿᑭᖅᑖᓗᒻᒥᓗ, ᕿᑎᒻᒥᐅᓂᓪᓗ, ᑭᕙᓪᓕᒻᒥᓗ. 
 
ᑕᐃᒫᒃ ᕿᑎᒻᒥᐅᓄᑦ ᒪᓕᒐᓕᐅᖅᑎᐅᒻᒥᒐᒪ. ᑕᒪᒃᑯᐊ ᑐᔅᓯᑦᑐᖃᑦᑕᒻᒪᑕ ᒥᓂᔅᑐᒃᑯᓐᓂᑦ, ᒐᕙᒪᒋᔭᑉᑎᓐᓂᑦ 
ᐊᔾᔨᒌᓐᖏᑦᑐᓂᒃ ᐃᑲᔪᕈᑎᔅᓴᓂᒃ ᓄᓇᓕᓐᓂᑦ. ᐊᒻᒪᓗᑦᑕᐅᖅ ᐊᕕᑦᑐᔅᓯᒪᔪᓂ. ᑖᓐᓇ ᐅᖃᐅᓯᕆᔭᕋ ᕿᑎᒻᒥᐅᓂ 
ᐱᓗᐊᖅᑐᒥᒃ. 
 
ᑕᐃᒪ ᐅᑉᓗᒥ ᑲᑎᒪᑎᓪᓗᑕ, ᑲᑎᒪᔾᔪᑎᔅᓴᖅ 13-ᒥ, ᓴᖅᑮᑎᑦᑎᕝᕕᒻᒥ, ᑕᒪᒃᑯᓐᓄᖓ ᑎᑎᖅᑲᓄᑦ ᓇᓪᓕᐅᑎᑉᐸᑦ 
ᑕᒪᓐᓇ ᑕᐃᒃᑯᐊ Resolution-ᖑᓂᕋᑦᑕᒃᑲ ᑐᔅᓯᖅᑑᑎᐅᓂᕋᑦᑕᒃᑲ ᓴᖅᑭᑎᓐᓂᐊᕋᒃᑭᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑎᐅᑉ ᐅᖃᐅᓯᖏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ ᐃᐊᓕᐊᑦ. 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᓪᓗᒥ ᓂᑯᕕᑉᐳᖓ ᖁᔭᓕᔪᒪᓪᓗᖓ. ᖁᔭᓐᓇᒦᕈᒪᓪᓗᖓ ᑖᒃᑯᐊ 
ᓂᕈᐊᖅᑕᐅᓯᒪᔪᑦ ᖃᐅᓱᐃᑦᑐᒥ ᐊᐅᓱᐃᑦᑐᒥ ᐃᑉᐱᐊᔾᔪᒥᓗ. 
 
ᑖᒃᑯᐊ ᑭᒡᒐᑐᖅᑐᒋᑦ ᐱᖓᓲᔪᑦ ᐊᔪᓐᓇᕈᔪᖃᑦᑕᓲᖑᒻᒪᑦ ᐅᐸᐃᓐᓇᕈᓐᓇᖏᓐᓇᒃᑭᓐ. ᐊᑭᑐᔪᒻᒪᕆᐊᓘᓪᓗᓂ 
ᖃᖓᑕᖃᑦᑕᖅᑐᓂ ᖁᑦᑎᑦᑐᒥ ᐊᒻᒪᓗ ᐊᑐᐃᓐᓇᐅᖏᓐᓇᕋᑎᒃ ᖃᖓᑕᓲᑦ ᐊᔪᓐᓇᐸᒻᒪᑦ. ᑐᕚᕆᕙᒻᒥᒐᒃᑭᓐᓂ 
ᒪᐃᔭᐅᑉ ᐊᓪᓚᑦᑎᖏᓪᓗ ᑐᓴᐅᒪᑎᑕᐅᒍᒪᓪᓗᖓ ᐃᓱᒫᓗᒍᑎᖏᓐᓂᓪᓗ ᖃᐃᑦᑎᔭᐅᕙᑦᑐᖓ ᓄᓇᓕᓐᓂ. 
 
ᐅᖃᖅᑏ, ᓂᕈᐊᕐᓚᐅᕐᖓᑕ ᑎᓯᐱᕆᒥ, ᖁᕕᐊᒋᔪᒪᔭᒃᑲ ᒦᒃᑲ ᑭᒍᑦᑕᖅ, ᐊᐅᓱᐃᑦᑐᒥ, ᓘᑎ ᐸᓪᓗᖅ, ᖃᐅᓱᐃᑦᑐᒥᒃ, 
ᓂᐅᕆ ᐃᖃᓗᔾᔪᐊᖅ ᐃᒃᐱᐊᕐᔪᒻᒥ ᓂᕈᐊᖅᑕᐅᖑᐊᖅᑕᓯᓐᓇᓚᐅᖅᑐᑦ ᒪᐃᔭᒧᑦ ᑭᒡᒐᖅᑐᐃᓂᐊᕐᓗᑎᒃ. ᒦᑲ ᑭᒍᑦᑕᖅ, 
ᐊᐅᓱᐃᑦᑐᒥᐅᑕᐅᔪᖅ, ᑖᓐᓇ ᐊᐃᑉᐸᖓᓂ ᒪᐃᔭᖑᓕᖅᑐᖅ ᓂᕈᐊᖅᑕᐅᔪᖅ. ᐃᓕᓐᓂᐊᕐᕕᒻᒥ ᐃᖅᑲᓇᐃᔭᖅᑐᖅ, 
ᐅᕕᒃᑲᓂ ᐱᓕᕆᕙᑦᑐᓂᓗ. ᓘᑎ ᐸᓪᓗᖅ, ᖃᐅᓱᐃᑦᑐᕐᒥᐅᖅ, ᖃᐅᔨᒪᔭᐅᑦᑎᐊᖅᑐᖅ ᒪᓕᒐᓕᐅᖅᕕᒻᒥ 
ᒪᓕᒐᓕᐅᖅᑎᐅᖃᑦᑕᓚᐅᖅᓯᒪᔪᖅ NWT-ᖑᑎᓪᓗᒋᑦ. ᓂᐅᕆ ᐃᖃᓗᔾᔪᐊᖅ ᐃᒃᐱᐊᕐᔪᒻᒥ ᒪᐃᔭᐅᖃᑦᑕᖅᓯᒪᒻᒥᔪᖅ 
ᐊᒻᒪᓗ ᐱᓕᕆᒻᒪᕆᑉᐸᑦᑐᓂ ᓄᓇᓕᓐᓂ. ᑖᓐᓇᓗ ᓴᖅᑮᖃᑕᐅᓯᒪᒻᒥᔪᖅ ᐹᓐᖓᐅᔾᔨᓂᕐᒥᒃ ᕿᒧᔅᓯᖅᔪᐊᕐᓂᐅᕙᑦᑐᒥᒃ. 
 
ᐅᖃᖅᑏ, ᕿᓚᓈᖅᐳᖓ ᐱᓕᕆᖃᑎᒋᖃᑦᑕᕐᓂᐊᕐᕋᒃᑭᓐ ᒪᐃᔪ ᐃᖅᑲᓇᐃᔭᖅᑎᖏᓪᓗ ᐊᕐᕌᒎᓐᓂᒃ ᒪᕐᕉᓐᓂᒃ 
ᐊᒃᓱᕈᐊᖃᓪᓗᑕ ᖁᑦᑎᑐᒻᒥᐅᓂᒃ. ᑲᓇᑕᒧᑦ ᐃᓚᒋᔭᐅᓂᖓᑐᐃᓐᓇᐅᖏᑦᑐᖅ ᑕᒪᓐᓇᓗ ᓱᕐᕋᑦᑕᐃᓕᒪᓂᖏᓐᓄᑦ 
ᐆᒪᔪᑦ ᐊᕙᑎᕗᓪᓗ, ᐃᒥᖃᑦᑎᐊᓂᕐᒧᓪᓗ ᓱᓪᓗᓕᒃᑯᑦ ᓴᓇᔭᐅᓂᖏᓐᓂᓘᓐᓃᑦ ᐅᓇᑕᖅᑐᔅᓴᓄᑦ ᑐᓚᒃᑕᖅᕕᐅᔪᒥᒃ 
ᐊᒻᒪᓗ ᑭᖑᓪᓕᖅᐹᒥᒃ ᖁᔭᓐᓇᒦᕈᒪᔭᒃᑲᑦ ᒪᐃᔭᐅᓚᐅᖅᑐᖅ ᐊᒃᓱᕈᓚᐅᕐᒥᒻᒪᑕ ᑕᕝᕙᓂ ᐊᕐᕌᒎᓐᓂ ᐊᓂᒍᖅᑐᓂ. 
ᑖᒃᑯᐊ ᓴᓗᒥ ᒪᓂᒃ ᖃᐅᓱᐃᑦᑐᒥᒃ, ᐋᑐᕉ ᑕᑦᑐᖅ ᐃᒃᐱᐊᕐᔪᒻᒥ. 
 
ᐅᖃᖅᑏ, ᐅᐱᒋᖃᑎᒋᔪᒪᔭᒃᑲ ᒪᓕᒐᓕᐅᖅᑎᐅᖃᑎᒃᑲ ᑖᒃᑯᓄᖓ ᐱᖓᓲᔪᓄᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒪᓕᒐᓕᐅᖅᑏ ᐅᖃᐅᓯᖏᑦ. ᐃᖃᓗᐃᑦ ᐱᖓᓐᓇᖓᓄᑦ ᒥᔅᑕ ᐅᑲᓕᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 148 - 3(2): ᑲᔪᓯᓂᖃᑦᑎᐊᖁᔨᓂᖅ ᓄᓇᕗᒥᐅᑦ ᐱᓐᖑᐊᖃᑕᐅᔪᓂᑦ 

ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᕐᓂᐅᓂᐊᖅᑐᒥ (ᐅᑲᓕᖅ)  
 
ᐅᑲᓕᖅ (ᑐᓵᔨᒃᑯᑦ): ᐅᓪᓗᒥ ᐅᓪᓗᑐᐃᓐᓇᐅᒻᒪᑦ, ᐅᖃᐅᓯᖃᕈᒪᔪᖓ ᐱᐅᔪᓂᒃ. ᑐᑭᓯᐅᒪᒐᒪ ᑖᒃᑯᐊ 
ᐃᓅᓱᒃᑐᖁᑎᑯᓗᑉᐳᑦ Grand Prairie-ᒨᓂᐊᕐᖓᑕ. ᒥᓂᔅᑕᐅᔪᖅ ᖁᔭᓐᓇᒦᕈᒪᔭᕋ ᐱᓐᖑᐊᖅᑐᓕᕆᔨᒃᑯᓐᓄᑦ 
ᖃᐃᖁᔨᓯᒪᓐᖑᐊᑕᖅᓯᓇᕐᖓᑦ ᐃᓚᒋᔭᐅᖁᔨᓪᓗ ᑕᕝᕙᓂ ᐃᑲᔪᖅᑐᐃᓂᐊᕐᓗᖓ. ᑖᒃᑯᐊ ᐱᑦᑎᐊᖁᓂᐊᕐᕆᕙᒃᑲ 
ᐃᒫᒃ ᐅᒡᒍᐊᓐᓂᖃᕐᓂᐊᖏᓪᓗᑎᒃ. ᒫᓐᑐᕆᐊᑎᑑᖅᑕᐃᓕᓕᑦ, ᑐᕌᓐᑐᑎᓪᓘᓐᓃᑦ ᓴᖅᑭᑐᐃᓐᓇᖃᑦᑕᕐᓗᑎᒃ ᐃᒫᒃ 
ᓵᓚᒋᔭᐅᓗᑎᒃ. ᓵᓚᖃᑦᑎᐊᖁᒐᓗᐊᕋᒃᑭᓄᑯᐊ ᐃᒫᒃ ᐊᒃᓱᕈᑦᑎᐊᖅᑕᑐᐊᖅᑲᑕ ᐅᒡᒍᐊᕈᑎᔅᓴᓕᐅᔾᔮᖏᑦᑐᑦ. 
 
>>ᐸᑦᑕᑐᖅᑐᑦ. 
 
ᐄ, ᐃᖅᑲᐅᒪᔭᔅᓴᑖᑦᑎᐊᓂᐊᖅᑐᑦ ᖃᓄᕐᓗ ᐱᔪᓐᓇᓂᕐᒥᓂᒃ ᖃᐅᔨᒪᓂᐊᖅᑐᑎᒃ, ᖃᓄᕐᓗ ᐊᒃᓱᕈᒃᑲᓂᕐᓂᕐᒥᒃ, 
ᑲᔪᓯᑦᑎᐊᖁᓂᐊᖅᑲᒃᑲ ᓵᓚᖃᕈᓐᓇᖅᑲᑕᓗ ᓵᓚᖃᓪᓗᑎᒃ ᑕᒪᐅᖓ ᓄᓇᕗᒻᒥᒃ ᑭᒡᒐᖅᑐᐃᓗᑎᒃ. ᒫᑦᑐᕆᐊ 
ᑲᓇᐃᑎᐊᓐᓂᒃ, ᑐᕌᓐᑐᑯᓐᓂᓘᓐᓃᑦ ᐱᑦᑎᐊᒃᑲᐅᓂᖅᓴᐅᔪᓯ. 
 
>>ᐸᑦᑕᑐᖅᑐᑦ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 4, ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ. 5, 
ᐃᓕᓴᕆᔭᐅᓂᖏᑦ ᒪᓕᒐᓕᐅᖅᕕᓕᐊᖅᓯᒪᔪᑦ. 6, ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᐱᖓᓐᓇᖓᓄᑦ, ᒥᔅᑕ 
ᐅᑲᓕᖅ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

ᐊᐱᖅᑯᑦ 216 - 3(2): ᐅᖁᖃᖃᑦᑕᕐᓂᖅ ᒐᕙᒪᒃᑯᑦ ᑎᑎᕋᕐᕕᖏᓐᓂ (ᐅᑲᓕᖅ) 
 
ᐅᑲᓕᖅ: ᐅᖃᖅᑎᑦᑎᔩ, (ᑐᓵᔨᒃᑯᑦ): ᐊᐱᖅᑯᑎᒋᔪᒪᔭᕋ ᒥᓂᔅᑕᒧᑦ ᒐᕙᒪᒃᑯᑦ ᐃᓪᓗᖁᑎᖏᓐᓄᑦ ᐃᑉᐸᔅᓴᖅ 
ᓴᖅᑮᓚᐅᕐᕋᒪ ᑎᑎᖅᑲᒥᒃ. ᓇᓗᓇᐃᖅᓯᓪᓗᖓ ᑕᒪᒃᑯᐊ ᐅᖂᔪᓂᒃ ᖃᐅᔨᓯᒪᔪᖃᓕᖅᑎᓪᓗᒍ ᐃᓪᓗᓂᒎᖅ 
ᖃᐅᔨᖃᑦᑕᒥᒻᒪᑕ ᐅᖂᓯᒪᔪᓂᒃ ᑕᒫᓂ ᖃᓄᐃᓕᐅᖅᐸᓪᓕᐊᒐᑎᓪᓗ. ᑕᐃᒃᑯᐊ ᐃᖅᑲᓇᐃᔭᖅᑎᐅᔫᒐᓗᐊᑦ, ᐃᓛᒃ 
ᐊᓪᓚᒡᕕᐅᔪᓂᒃ, ᑖᓐᓇ ᒥᓂᔅᑕᐅᔪᖅ ᐸᓐᓇᓯᒪᕗᖃᐃ ᑕᐃᒃᑯᐊ ᐃᖅᑲᓇᐃᔭᖅᑏᑦ ᐊᓂᑕᐅᓗᑎᒃ 
ᓴᓇᔭᐅᒋᐊᕐᓂᐊᕐᖓᑕ ᐅᖂᔪᖅᑕᓖᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᓄᓇᓕᓐᓂ ᒐᕙᒪᒃᑯᓐᓄᑦ ᐱᔨᑦᑎᖅᑎᕆᓂᕐᒧᑦ, Honourable ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᐅᓪᓛᒃᑰᖢᒋᓪᓗ ᓄᓇᕗᒻᒥᐅᑕᐅᖃᑎᕗᑦ. (ᑐᓵᔨᒃᑯᑦ): ᖁᔭᓐᓇᒦᕈᒪᔭᕋ 
ᒪᓕᒐᓕᐅᖅᑎᐅᖃᑎᒐ ᐊᐱᕆᒻᒪᑦ ᑭᓯᐊᓂᓕ ᐅᖃᖅᑏ, ᑕᐃᒃᑯᐊ ᖃᓄᐃᓕᐅᕆᐊᖅᓯᒪᓕᖅᑐᑦ ᑎᓯᕙ 2009-ᒥ 
ᐅᖁᖅᓯᐊᖅᑐᖃᓚᐅᖅᓯᒪᒻᒪᑦ. ᑕᐃᓐᓇ ᓴᓗᒻᒪᓴᖅᑕᐅᓯᒪᓕᖅᑐᖅ ᐃᒡᓗ ᐊᒻᒪᓗ ᑕᐃᒃᑯᐊ ᖃᐅᔨᓴᖅᑕᐅᓚᐅᕐᒪᑦ 
ᑕᐃᑲᓂ Trigram-ᒥ. ᑕᐃᓐᓇᒎᖅ ᐅᖁᖅᑕᖃᕈᓐᓃᖅᑐᖅ ᐊᒻᒪᓗ ᐱᐅᔫᓕᖅᑐᓂ ᑕᒪᓐᓇ ᐊᓂᖅᓵᑐᖅᑕᐅᕙᑦᑐᖅ 
ᐊᑦᑕᓇᕋᓂᓗ ᐃᖅᑲᓇᐃᔭᖅᑎᓕᒫᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ (ᑐᓴᔨᒃᑯᑦ): ᑐᑭᓯᐅᒪᔭᒃᑯᓪᓗ ᑕᒪᒃᑯᐊ ᐅᖁᑉᐸᓪᓕᐊᓕᖅᑎᓪᓗᒋᒡᒎᖅ ᑕᕝᕙᓃᓲᖑᒻᒪᑦ ᑕᕝᕙᓂ ᓄᓇᓕᓐᓂ. 
ᐃᒫᒃ ᑭᖑᕝᕕᖅᑕᐅᓗᓂ ᓴᓇᒋᐊᖅᑕᐅᒋᐊᖃᓲᖑᒻᒪᑦ. ᑐᓴᖅᓯᒪᖏᓐᓇᒪ ᑕᐃᒪᐃᓚᐅᕆᐊᖓᓂᒃ ᑕᐃᒪᓕ ᐸᕐᓇᓯᒪᕚᑦ 
ᑕᐃᒃᑯᐊ ᐊᓪᓚᕕᒻᒨᖅᑕᐅᓗᑎᒃ ᐊᓯᐊᓄᑦ ᐊᑦᑕᓇᖅᑐᒦᓐᓂᐊᖏᒻᒪᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᒃᔨᑯᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᓴᖅᑕᐅᓚᐅᖅᑐᒥ ᐅᖁᒻᒥᒃ 
ᖃᐅᔨᔪᖃᓚᐅᖏᒻᒪᑦ. ᑐᑭᓯᒃᑲᓐᓂᖁᓪᓗᑎᑦ ᑕᐃᒃᑯᐊ ᐊᓪᓚᒡᕕᒋᔭᖓ ᑕᐃᑲᓃᒻᒥᒪᑦᑕᐅᖅ 
ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓂ. ᑕᐃᓐᓇ ᑲᒪᔨᐅᓪᓗᐊᑕᖅᑐᓂ ᐊᑦᑕᓇᓐᖏᑦᑐᒦᒋᐊᖃᓐᓂᖏᓐᓄᑦ 
ᐃᖅᑲᓇᐃᔭᖅᑎᐅᔪᑦ. ᑕᐃᓐᓇ ᐊᑦᑕᓇᓐᖏᓂᕋᖅᑕᐅᓚᐅᕐᖓᑦ ᐅᖂᓂᕋᖅᑕᐅᓚᐅᖏᒻᒪᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐊᐃᑉᐸᖓᓂᒃ ᐅᐃᒍᕆᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ (ᑐᓵᒃᔨᑯᑦ): ᑐᑭᓯᐅᒪᔭᒃᑯᑦ ᑕᒪᓐᓇᒎᖅ ᓯᕗᓪᓕᖅᐹᖑᖏᒻᒪᑦ. ᑕᕝᕙᓂ ᐅᖂᓚᐅᖅᓯᒪᒻᒥᒻᒪᑦ 
ᐅᑎᒃᑲᓐᓂᑐᐃᓐᓇᕐᖓᑦ ᑕᐃᒪᐃᒃᑲᓂᓐᖏᑑᔾᔮᖏᒻᒥᔪᖅ ᐅᖂᓕᕋᐃᒐᒥ ᔭᒐᑐᐃᓐᓇᐸᖏᒻᒪᑦ. ᑕᐃᒪ ᓄᑖᖑᔪᓂᒃ 
ᓴᓇᖁᔨᒻᒪᑕ ᑕᐃᒪᓕ ᑖᒃᑯᐊ ᖃᓄᐃᓕᐅᕋᓱᑉᐸᑦ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒪᓕᒐᓕᐅᖅᑎ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᒃᔨᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᓕᒫᓚᐅᖅᑲᕋ ᑕᐃᓐᓇ ᑎᑎᖅᑲᐅᔪᖅ 
ᐅᖃᐅᓯᕆᔭᖓ ᖃᐅᔨᒪᔪᒻᓚᕆᐊᓘᖏᒃᑲᓗᐊᖅᑐᖓ ᐅᖃᐅᓯᕆᔭᐅᔪᒥᒃ ᑕᐃᒫᑦᓴᐃᓐᓇᕐᒪᖔᑦ Trigram Building-ᒥ, 
ᐃᓪᓗᒥᓛᒃ ᐊᓪᓚᕕᒻᒥ. ᒫᓐᓇᒥᓪᓕ, ᐅᖃᖅᑏ, ᑕᐃᓐᓇ ᐊᑦᑕᓇᓐᖏᓐᓂᕋᖅᑕᐅᔪᖅ, ᓴᓗᒪᔪᖅ, ᑕᐃᒃᑯᐊᓗ 
ᑲᒪᔨᐅᖃᑦᑕᖅᑐᑦ ᖃᐅᔨᓴᖃᑦᑕᖅᑐᑦ ᑕᐃᓐᓇ ᐃᖅᑲᓇᐃᔭᖅᕕᐅᔪᖅ ᐊᑦᑕᓇᓐᖏᒃᑲᓗᐊᕐᒪᖔᑦ. ᑕᐃᒪᓕ 
ᖃᐅᔨᓐᓂᕈᑦᑕ ᐊᑦᑕᓇᖅᑐᒥᓂᐅᓕᖅᐸᑦ ᖃᓄᖅᑑᕋᔭᕐᒥᔪᒍᑦ ᑕᐃᒃᑯᐊ ᐊᑦᑕᓇᓐᖏᑦᑐᒦᖁᓪᓗᒋᑦ ᐃᖅᑲᓇᐃᔭᖅᑎᕗᑦ. 
ᐃᒫᒃ ᐅᕙᒍᓪᓘᓐᓃᑦ ᐃᖅᑲᓇᐃᔭᖅᑎᓘᓐᓃᑦ, ᓄᓇᕗᒻᒥᐅᓕᒫᑦ ᐊᑦᑕᓇᖅᑐᒥᒃ ᐃᖅᑲᓇᐃᔭᖁᖏᓇᑦᑎᒍ. ᑖᓐᓇ 
ᐅᑦᔨᓱᑦᑎᐊᖏᓐᓇᕋᓱᓐᓂᐊᖅᑕᕗᑦ ᐊᒻᒪᓗ ᑕᐃᒃᑯᐊ ᖃᓄᖅ ᐊᓯᔾᔨᑲᓪᓚᓂᖅᑲᓘᓐᓃᑦ ᑐᓴᐅᒪᑎᑦᑎᓕᕇᕋᔭᕐᒥᔪᖓ 
ᒪᓕᒐᓕᐅᖅᑎᐅᖃᑎᓐᓂᒃ. ᖁᔭᓐᓇᒦᒃ. 
 



ᐅᓪᓗᑐᐃᓐᓇᖅ, ᒫᑦᓯ 5, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᒃᔨᑯᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ 
ᐃᐊᓕᐊᑦ. 
 
ᐊᐱᖅᑯᑦ 217 - 3(2): ᐅᖃᐅᓯᖃᖅᑐᓂᑦ ᓴᐳᔾᔨᓂᖅ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 

(ᐃᐊᓕᐊᑦ) 
ᐃᐊᓕᐊᑦ (ᑑᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ ᒥᓂᔅᑕᖓᓐᓄᑦ ᐃᖅᑲᓇᐃᔭᖅᑐᓕᕆᔨᒃᑯᑦ, ᑖᓂᐅ 
ᓯᐅᑦᓴᒃ. ᑕᓪᓕᒪᑦ ᐊᕐᕌᒎᓕᖅᑐᑦ ᑖᓐᓇ ᑲᓇᑕᐅᑉ ᒪᓕᒐᓕᐅᖅᕕᔾᔪᐊᖓ ᐊᖏᕈᑎᖃᓚᐅᕐᖓᑦ ᐃᖅᑲᓇᐃᔭᖅᑏᑦ 
ᓴᖅᑭᑎᑦᑎᒋᐊᖃᓐᓂᖏᓐᓂᒃ ᓴᐳᔾᔭᐅᓯᒪᔾᔪᑎ. ᑖᓐᓇ ᒪᓕᒐᖅ ᓴᐳᔾᔨᓯᒪᒻᒪᑦ ᒪᓕᒐᓕᐅᖅᑎᐅᖃᑕᐅᔪᓂᒃ ᑕᒪᒃᑯᐊ 
ᐃᖅᑲᓇᐃᔭᖅᑎᓪᓗᒋᑦ ᑭᓯᐊᓂ ᑭᓇᑐᐃᓐᓇᖅ ᓴᐳᔾᔭᐅᓯᒪᖏᒻᒪᑦ ᐊᖑᓪᓘᓐᓃᑦ ᐊᕐᓇᓘᓐᓃᑦ ᐃᖅᑲᓇᐃᔭᖅᑐᑦ 
ᓄᓇᕗᑦ ᒐᕙᒪᖏᓐᓂ. ᑖᓐᓇ ᒥᓂᔅᑕ ᐅᖃᕈᓐᓇᖅᑳ ᐅᓪᓗᒥ ᓱᒻᒪᑦ ᑖᒃᑯᐊ ᐃᖅᑲᓇᐃᔭᖅᑏᑦ ᑕᒪᑐᒥᖓ 
ᓴᐳᔾᔭᐅᔾᔪᑎᖃᖏᒻᒪᖔᑕ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᒃᔨᑯᑦ): ᖁᔭᓐᓇᒦᒃ. ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ, ᑖᓂᐅᓪ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ, ᖁᔭᓐᓇᒦᕆᕙᕋᓗ ᒪᓕᒐᓕᐅᖅᑎ, ᖃᐅᔨᒪᖅᑰᒻᒪᑦ 
ᑕᒪᓐᓇ ᕿᒥᕐᕈᔭᐅᒻᒪᑦ. ᑖᒃᑯᐊ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ ᒪᓕᒐᖏᑦ ᐊᒻᒪᓗ ᑖᓐᓇ ᐊᐱᖅᑯᑎᒋᔭᖏᑦ 
ᐱᓕᕆᐊᕆᔭᐅᓂᐊᖅᑐᖅ ᐋᔩᖃᑎᒌᓕᑉᐸᑕ ᑕᒪᓐᓇ ᐱᓪᓗᒍ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ ᖁᔭᓕᒋᕙᕋ ᑭᐅᒐᕕᓪᓗ. ᐄ, ᒫᓐᓇᐅᔪᖅ ᐊᓯᐅᒎᕈᑎᖃᓐᖏᓛᑦ ᑖᒃᑯᐊ 
ᒐᕙᒪᑦᑎᓐᓃᑦᑐᑦ. ᐅᓪᓗᒥ ᖃᓄᖅ ᐱᓂᓪᓗᑦᑕᐅᓐᓂᑉᐸᑕ ᐱᕋᔭᓐᓂᒃᑰᖓᒻᒪᑕ ᓇᓗᓇᐃᖅᓯᒪᖏᒻᒪᑦ ᐃᖅᑲᓇᐃᔭᑏᑦ 
ᖃᓄᐃᓕᐅᖅᑐᔅᓴᐅᓂᖏᓐᓂᒃ ᐊᖓᔪᖅᑳᖏᓐᓄᓪᓘᓐᓃᑦ. 
 
ᐊᖓᔪᖅᑳᖓ ᐃᒻᒪᓐᓇ ᐱᓂᓪᓗᖃᑦᑕᓕᖅᑲᑕ ᖃᐅᔨᒪᔨᑕᐅᔪᓪᓘᓐᓃᑦ. ᑕᒪᓐᓇ ᓇᓗᓇᕈᓐᓃᑦᑎᓪᓗᒍ ᐱᓂᓪᓗᑦᑐᐃᑦ, 
ᖃᓄᖅ ᒥᓂᔅᑕ ᐅᖃᕈᓐᓇᖅᐹ ᖃᓄᖅ ᑖᒃᑯᐊ ᐃᖅᑲᓇᐃᔭᖅᑏ ᖃᓄᐃᓕᐅᕈᓐᓇᖅᑲᑦ ᑕᐃᒪᓐᓇᐃᑦᑐᒥᑦ 
ᓴᖅᑭᑦᑐᖃᖅᑎᓪᓗᒍ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᐃᖅᑲᓇᐃᔭᖅᑐᓕᕆᓂᒻᒧᑦ, ᑖᓂᐅᓪ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ, ᐋᖅᑭᔅᓯᒪᔪᖃᖅᑐᖅ ᐊᑐᑦᑕᐅᒍᓐᓇᑦᑐᓂᒃ 
ᐸᓴᒍᓱᒃᑯᑏᒃ ᑖᒃᑯᐊ ᐃᖅᑲᓇᐃᔭᖅᑏ ᐅᖃᕆᐊᑦᑐᕈᓐᓇᑦᑐᑦ ᑖᔅᓱᒧᖓ ᐊᖓᔪᖅᑳᒥᓄᑦ. 
 
ᐃᒪᓐᓇ ᐊᑕᐅᓐᖏᑦᑐᒦᓐᓂᐊᖅᓱᕆᒍᓂ ᐅᖃᕋᓗᐊᕈᓂ ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᓐᓄᖔ ᐅᖃᕆᐊᖅᑐᕈᓐᓇᑦᑐ 
ᑕᐃᒫᒃ ᓇᓗᓇᐃᖅᓯᒪᑦᑎᐊᖅᑐᒥᒃ ᑖᓐᓇ ᐃᓕᖅᑯᓯᐅᖃᑦᑕᑦᑐᒥᑦ ᓴᖅᑭᑦᑎᕕᒋᒍᓐᓇᖅᑕᕋ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ ᓯᕗᓪᓕᒻᒥ ᑭᐅᔾᔪᑎᒋᕋᑖᖅᑕᖓ ᐊᐱᖅᑯᑎᒐᓄᑦ ᐅᖃᕋᑖᖏᒻᒪᒍ 
ᑖᒃᑯᐊ ᐊᕐᕌᒍᑕᒫᖅᓯᐅᑎᓂ ᐱᓕᕆᐊᔅᓴᓂᒃ ᐅᖃᖅᓯᒪᒻᒪᑦ ᑕᒪᓐᓇ ᐱᓕᕆᐊᕆᔭᐅᓯᒪᓕᓐᓂᖓᓂᑦ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᑕ ᒪᓕᒐᔾᔪᐊᖓᑦ. 
 
ᖃᖓᓕ ᑖᓐᓇ ᒥᓂᔅᑕ ᓄᑖᒥᒃ ᒪᓕᒐᔅᓴᓂᒃ ᓴᖅᑭᑦᑎᓂᐊᖅᑲ ᑕᕝᕙᓂ ᒪᓕᒐᓕᐅᕝᕕᒻᒧᑦ ᑖᒃᑯᓄᖓ 
ᓴᐳᔾᔭᐅᓯᒪᓂᐊᖅᑐᓄ ᐅᖃᐅᓯᖃᖃᑦᑕᖅᑐᓄᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᐃᖅᑲᓇᐃᔭᖅᑐᓕᕆᓂᒻᒧᑦ, ᑖᓂᐅᓪ ᓯᐅᑦᓴᒃ. 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐄ, ᖃᐅᔨᒪᒐᕕᑦ ᑕᒪᒃᑯᐊ ᐱᓕᕆᐊᕆᒐᑦᑎᒍᑦ 
ᐃᖅᑲᓇᐃᔭᖅᑎᓄᑦ ᒪᓕᒐᐃᑦ, ᑖᒃᑯᐊᓗ ᑲᒪᓂᐊᖅᑐᓂᒃ ᕿᓂᕋᑦᑕ. ᑖᒃᑯᐊ ᐱᕙᓪᓕᐊᑎᑕᐅᓂᐊᖅᑐᑦ ᓄᑖᑦ 
ᓯᕗᓪᓕᐅᑎᓯᒪᔭᐃᓐᓇᕆᒐᓗᐊᕋᑦᑎᒍ ᑖᒃᑯᐊ ᒪᓕᒐᐃᑦ ᓴᖅᑭᑕᐅᓂᔅᓴᖏᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑭᖑᓪᓕᖅᐹᒥᑦ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᒃ ᑭᐅᕋᑖᕋᕕᑦ. ᐅᑉᐱᕈᓱᒃᑲᒪ ᑖᒃᑯᐊ ᒐᕙᒪᒃᑯᑦ 
ᑐᓴᖅᑎᑦᑎᑦᑎᐊᕆᐊᖃᕐᒪᑕ ᐃᖅᑲᓇᐃᔭᖅᑎᑦ ᑕᒪᒃᑯᐊ ᖃᓄᐃᓕᐅᖅᑕᐅᓂᐊᖏᓐᓂᖏᓂᒃ ᐅᖃᐅᓯᖃᕋᓗᐊᖅᑲᑕ.  
 
ᑖᓐᓇ ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᑕᒪᒃᑯᐊ ᐃᖅᑲᓇᐃᔭᖅᑏ ᑲᑉᐱᐊᒋᔭᔅᓴᖃᓐᖏᓐᓂᖏᓂᒃ ᓯᕘᕋᔾᔪᑎᔅᓴᖃᖏᒻᒪᑕ 
ᐃᒪᓐᓇ ᐅᖃᐅᓯᖃᓐᓂᐊᓪᓗᑎᒃ. ᐄᓘᓐᓃᑦ, ᐋᑲᓘᓐᓃᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᐃᖅᑲᓇᐃᔭᖅᑐᓕᕆᓂᒻᒧᑦ, ᑖᓂᐅᓪ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᖃᐅᑎᓗᒍ ᑭᐅᓪᓗᒍ ᑖᓐᓇ, ᐄ, ᑭᓇᑐᐃᓐᓇᖅ 
ᐅᓗᕆᐊᓱᒃᑯᓂ ᐃᖅᑲᓇᐃᔭᖅᑎᐅᔪᖅ ᓄᓇᕘᑉ ᒐᕙᒪᖏᓐᓄᑦ ᐅᓗᕆᐊᓱᒍᑎᔅᓴᖃᓐᖏᑦᑐᖅ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒥᒃ ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᐱᖓᓐᓇᖓᓄᑦ. ᒥᔅᑕ 
ᐅᑲᓕᖅ. 
 
ᐊᐱᖅᑯᑦ 218 - 3(2): ᓂᐅᕕᖃᑦᑕᕈᑕᐅᔪᓄᑦ ᐅᓂᒃᑳᖅ (ᐅᑲᓕᒃ) 
 
ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑖᓐᓇ ᐊᐱᖅᑯᑎᒐ ᑐᕌᖓᔪᖅ ᓯᕗᓕᖅᑎᒧᑦ. ᑖᒃᑯᓇᓂ ᓴᖅᑭᑕᐅᓚᐅᖅᑐᓂ 
ᐅᔾᔨᕆᔭᖃᓚᐅᕋᒪ ᑖᒃᑯᐊ $20,000 ᐊᑕᐅᓯᒻᒧᑦ ᑳᓐᑐᕌᑦᑎᑕᐅᓚᐅᒻᒪᑕ, TILI-FALL? ᑎᓖ ᕚᔅᑯᒃᑭᐊᖅ ᑭᓲᒻᒪᑕ? 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐅᑲᓕᖅ. ᓯᕗᓕᖅᑏ ᐄᕙ ᐋᕆᐊᒃ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᓐᓇ ᖃᐅᔨᓴᓚᐅᓪᓗᒍ ᐅᖃᑦᑎᐊᓛᒻᒥᒐᒪ ᑖᔅᓱᒧᖓ 
ᐊᐱᖅᑯᑎᒋᔭᖓᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᓯᕗᓕᖅᑎ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ.  
 
ᐅᖃᖅᑎ: ᐅᐊᑦᑎᐊᕐᕈᐃ, ᒥᔅᑕ ᐅᑲᓕᖅ. ᓯᕗᓕᖅᑎ, ᐊᐱᕆᑲᐃᓐᓇᕐᓚᒋᑦ ᑐᑭᓯᑦᑎᐊᖏᓐᓇᑦᑕ, ᑖᓐᓇ (ᑐᓵᔨᒃᑯᑦ): 
ᖃᐅᔨᒃᑲᐅᑎᔭᐅᕚ ᑭᐅᓛᕐᓗᒍ, ᓯᕗᓕᖅᑏ. 
 
ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᒃᑯᑦ): ᐄ, ᑕᐃᒪ ᐅᖃᕆᐊᒃᑲᓐᓂᕐᓂᐊᖅᑯᖓ ᖃᐅᔨᒋᐊᕐᓂᐊᖅᑯᖓ ᑕᒪᓐᓇ 
ᑳᑦᑐᓛᒃᖑᓂᕋᕋᑖᖅᑕᖓ ᐊᒻᒪᓗ ᑭᐅᓂᐊᕐᓗᒍ ᖃᐅᔨᒋᐊᓚᐅᕐᓗᖓ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, Madam Premier. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᒃᑯᑦ): ᑏᑐᑦᑎᐅᓪᓗᖓ, ᑏᑐᓲᖑᓪᓗᖓ ᑕᐃᒫᒃ ᓇᓂᓯᔪᓐᓇᖏᓐᓇᒪ, 
ᑏᑐᐃᓐᓇᕐᓂᒃ ᐴᑦᑐᖅᓯᒪᖏᑦᑐᓂᒃ ᑖᐃᒫᒃ ᖃᐅᔨᒪᒍᒪᓕᕋᑖᕋᒪ. ᓱᓇᒧᑦ ᑖᒃᑯᐊ ᑏᖃᐅᑏᑦ 
ᓂᐅᕕᐊᕆᔭᐅᓐᓂᕐᒪᖔᑕ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. Madam Premier. 



ᐅᓪᓗᑐᐃᓐᓇᖅ, ᒫᑦᓯ 5, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

10

 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᐅᔨᒋᐊᕐᓂᐊᖅᐳᖓ ᑖᒃᓱᒪ ᒥᒃᓵᓄᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᒃᔨᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᑎᖃᕈᓐᓃᕋᒪ. ᒪᓕᒐᓕᐅᖅᑎ ᓂᒋᐊᓄᑦ ᕿᑭᖅᑖᓘᑉ, 
ᒥᔅᑕ ᓯᐊᓪ. 
 
ᐊᐱᖅᑯᑦ 219 - 3(2): ᓄᓇᕗᑦ ᒐᕙᒪᒃᑯᑦ ᐊᑐᐊᒐᖓᑦ ᐊᐅᓪᓚᖃᑦᑕᕐᓂᕐᒧᑦ (ᓯᐊᓪ) 
 
ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᖓᓐᓄᑦ ᑮᓇᐅᔭᓕᕆᔨᒃᑯᑦ, ᑭᖑᓪᓕᖅᐹᒥᒃ ᑲᑎᒪᓪᓗᑕ ᒐᕙᒪᒃᑯᑦ 
ᐊᐱᕆᓚᐅᕐᕋᒃᑭᓐ ᑕᒪᒃᑯᐊ ᓇᒻᒥᓂᖅ ᐃᑲᔪᖅᓱᐃᖁᓪᓗᒋᑦ ᖃᖓᑕᓲᕆᔭᐅᔪᓂᒃ ᐃᓄᓐᓄᑦ. ᑕᒪᒃᑯᐊ 
ᐃᖏᕐᕋᔾᔪᑕᐅᔪᐃᑦ ᐊᑐᐊᒐᖏᑦ ᓲᕐᓗ ᓄᓇᕗᑦ ᒐᕙᒪᖏᑕ ᐃᖅᑲᓇᐃᔭᖅᑎᖏᑦ ᐃᖏᕐᕋᖃᑦᑕᑎᓪᓗᒋᑦ ᕘᔅᑎᐅᒃᑯᑦ, 
ᑲᓇᐃᑎᐊᓐᑯᓪᓘᓐᓃᑦ. ᑖᓐᓇ ᐊᐱᕆᒐᒃᑯ ᒥᓂᔅᑕᒧᑦ ᐅᑭᐊᒃᓵᖑᓚᐅᖅᑐᖅ ᓇᓗᓇᐃᖅᑎᐊᖅᑕᐅᓚᐅᖏᒻᒪᑦ. ᑖᓐᓈ 
ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᑖᒃᑯᐊ ᐊᑐᐊᒐᐃᑦ ᐃᖏᕐᕋᖃᑦᑕᕆᐊᖃᑦᑎᓪᓗᒋᑦ ᐃᖅᑲᓇᐃᔭᖅᑎᖏᑦ ᖃᓪᓗᓈᓄᑦ. 
ᑕᒪᓐᓇ ᑕᐃᒪᐃᓕᖓᒋᐊᖃᖅᑲᑦ, ᐄᓘᓐᓃᑦ ᐋᒡᒐᓘᓐᓃᑦ ᐊᒻᒪᓗ ᓱᒻᒪᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᒃᔨᑯᑦ): ᖁᔭᓐᓇᒦᒃ, ᒥᔅᑕ ᓯᐊᓪ. ᑮᓈᐅᔭᓕᕆᔨᓄᑦ ᒥᓂᔅᑕ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ ᖁᔭᓐᓇᒦᒃ, ᒥᔅᑕ ᓯᐅᓪ. ᑖᒃᑯᓄᖓ 
ᑭᒡᒐᑐᐃᒻᒪᑦ ᑲᓇᐃᑎᐊᓐ ᓄᐊᑦ ᐊᒻᒪᓗ ᕘᔅᓯᐅᑎᒃᑯᓐᓄᓪᓗ. ᑖᓐᓇ ᓯᕗᓪᓕᕐᒧᑦ ᐊᐱᖅᑯᑎᖓ ᑭᐅᔾᔪᑎᒐ, ᐋᒡᒐ. 
ᑖᒃᑯᐊ ᐃᓱᒪᔅᓱᖅᑐᑎᒃ ᓇᒻᒥᓂᕆᔭᐅᒻᒪᑕ. 
 
ᐅᖃᖅᑎ (ᑐᓵᒃᔨᑯᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᓯᕗᓪᓕᖅᐹᒥᒃ ᐃᓚᒋᐸᕈᑦ, ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᔪᐃᓐᓇᐅᒐᑦᑕ ᑖᒃᑯᐊ ᒐᕙᒪᒃᑯᑦ ᒥᓕᐊᓂᒃ ᐊᒥᓱᐊᓗᓐᓂᒃ 
ᐊᑐᖃᑦᑕᕐᖓᑕ ᖃᐅᔨᒪᔨᑕᓄᑦ, ᑳᑦᑐᓛᒃᑎᓄᓪᓗ, ᖃᓪᓗᓈᑦ ᓄᓇᖏᓐᓂ. ᑖᓐᓇ ᒥᓂᔅᑕ ᓇᓗᓇᐃᕈᓐᓇᖅᑳ ᓄᓇᕗᑦ 
ᒐᕙᒪᖏᑦ ᖃᐅᔨᒪᔨᑕᖏᑦ ᑳᑦᑐᓛᒃᑎᖏᓪᓗ ᑖᒃᑯᐊ ᐃᑭᒪᖃᑦᑕᖁᓪᓗᒋᑦ ᓇᒻᒥᓂᕆᔭᐅᔪᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᒃᔨᑯᑦ): ᖁᔭᓐᓇᒦᒃ, ᒥᔅᑕ ᓯᐊᓪ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᒃᔨᑯᑦ): ᖁᔭᓐᓇᒦᒃ, ᐅᖃᖅᑏ, ᑖᓐᓇ ᖁᔭᓐᓇᒦᖅᐸᕋ ᒥᔅᑕ ᓯᐊᓪ. ᑖᒃᑯᐊᓕ 
ᐃᓱᒪᔅᓱᕐᒪᑕ ᓇᒻᒥᓂᕆᔭᐅᓪᓗᑎᒃ ᑮᓇᐅᔭᖅᑐᓗᐊᖏᔾᔪᑎᒋᓂᐊᕐᕈᑦᑎᒍ ᒐᕙᒪᒃᑯᓐᓄᑦ. ᐄ, ᑕᐃᒫᒃ 
ᑮᓈᐅᔭᖅᑐᓗᐊᖏᓂᖅᓴᐅᔪᑎᒋᒐᔭᕋᑦᑎᒍ ᓄᓇᕗᑦ ᒐᕙᒪᖏᓐᓂ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᓯᐊᓪ, ᐊᐅᑉᐸᖓᓂ ᐅᐃᒍᕆᐊᕈᑦ. 
 
ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᐅᔪᖅ ᓇᓗᓇᐃᖅᓯᔪᓐᓇᖅᑲ ᖃᓄᖅ ᒐᕙᒪᒃᑯᑦ ᐊᑐᖅᑎᑦᑎᕙᒻᒪᖔᑕ 
ᓄᓇᕗᑦᒥ ᓇᒻᒥᓂᖃᑦᑐᓄᑦ ᐊᑐᐊᒐᖓᓂᒃ ᖃᖓᑕᖃᑦᑕᕆᐊᖃᑦᑎᓪᓗᒋᑦ ᐃᖅᑲᓇᐃᔭᖅᑏᑦ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓯᐊᓪ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᖅᑐᒍᓗ ᒥᔅᑕ ᓯᐊᓪ, ᐊᔪᐃᓐᓇᓪᓚᕆᒻᒪᑦ 
ᑕᒪᑦᓱᒧᖓ. ᐃᖅᑲᓇᐃᔭᖅᑎᕗᑦ ᐊᐅᓚᕆᐊᖃᑦᑎᓪᓗᒋᑦ ᐃᒫᒃ ᐊᑭᑭᓐᓂᖅᐹᒃᑯᑦ ᐊᑐᕋᓱᓲᖑᒻᒪᑕ, ᐊᑭᑭᓐᓂᖅᐹᒥᒃ 
ᐱᓇᓱᓲᖑᒻᒪᑕ. ᑕᒪᒃᑯᐊ ᐃᒫᒃ ᐊᑭᑭᓐᓂᖅᓴᐅᔪᓐᓇᖅᑲᑕ ᐅᑭᐅᖅᑕᖅᑐᒥ ᖃᖓᑕᓲᖑᔪᑦ. ᐄ, ᐊᑐᕈᓐᓇᖅᑕᕗᑦ 
ᑕᒪᒃᑯᐊ ᖃᖓᑕᖃᑦᑕᕐᓂᐅᕙᑦᑐᓂᓛᒃ ᓄᓇᕗᑦᒥ ᕘᔅᑎᐅᒃᑰᕋᔪᒻᒪᑕ, ᑲᓇᐃᑎᐊᓐ ᓄᐊᑦ. ᑖᒃᑯᐊᖏᓛᒃ 25-ᖑᔪᑦ 
ᓄᓇᓕᓐᓂ ᐅᐸᑦᑕᐅᓲᖑᒻᒪᑕ ᑖᒃᑯᓇᓐᖓᑦ ᑕᒪᒃᑮᓐᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᐱᖑᔪᐊᓂᑦ ᑭᖑᓪᓕᖅᐹᕐᓗ ᐅᐃᒍᒋᐊᕈᑦ, ᒥᔅᑕ ᓯᐊᓪ. 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑲ ᐅᑭᐅᑕᖅᑐᒥᐅᑕᐅᖏᑦᑐᑦ 
ᖃᖓᑕᓲᖑᔪᖅ Air Canada Jazz ᒐᕙᒪᒃᑯᓄᖅᑲᐃ ᑳᓐᑐᕌᖅᑖᕋᓱᐊᕈᓐᓇᕋᔭᕆᕙᑦ ᐊᐅᓪᓚᕈᓐᓂᖃᑦᑕᓂᕐᒧᑦ 
ᐋᓐᓂᐊᕕᓕᐊᖅᑐᓂᑦ, ᐄ ᐅᕝᕙᓗ ᐋᒡᒐ? ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓪ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᒋᑦ): ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᖅᑐᒍᓗ ᑖᓐᓇ ᐃᓱᒫᓗᒍᑎᖃᑦᑎᐊᕐᖓᑦ 
ᐃᓛᒃ ᐃᓱᒫᓗᒍᑎᖃᖅᑐᐃᓐᓇᐅᒐᓗᐊᖅᑐᒍᑦ. ᑕᐃᒪᓕ ᑲᖐᓱᑐᐃᓐᓇᕐᓗᒋᑦ ᑭᓯᐊᓂᐅᒐᔭᕐᖓᑦ ᖃᐅᔨᒪᓇᖏᒻᒪᑦ 
ᓯᕗᓂᐊᒍᑦ ᑖᒃᑯᐊ ᐱᓇᓱᒍᓐᓇᕋᔭᕐᒪᖔᑕ. 25-ᖑᒻᒪᑕ ᓄᓇᓕᓐᓂᑦ ᓄᓇᕗᒻᒥ, ᑕᐅᑉᐸᐅᖓ 
ᐊᐅᓱᐃᑦᑐᒨᖃᑦᑕᕈᒪᑉᐸᑕ ᖃᐅᓱᐃᑦᑐᒧᑦ ᐃᖃᓗᑦᑑᑦᑎᐊᒨᖃᑦᑕᕈᓐᓇᖅᑲᑕ ᑖᒃᑯᐊ 
ᐱᖁᑎᕐᔪᐊᖃᕆᐊᖃᒻᒪᕆᒃᑲᔭᖅᑐᑦ ᓄᓇᓕᓐᓂᑦ ᑕᐃᒃᑯᐊ ᓄᓇᓕᓐᓅᖃᑦᑕᕈᓐᓇᖁᓪᓗᒋᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᑯᓪᓕᕐᒧᑦ ᒪᓕᒐᓕᐅᖅᑎ, ᒥᔅᑕ ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐊᐱᕆᓂᐊᖅᑲᐅᔪᖓ ᐊᖏᖅᑕᐅᒍᒪ ᒪᓕᒐᓕᐅᖅᑕᐅᓗᖓ 
ᓈᓴᐅᑎᖓ 3-ᒧᑦ ᐅᑎᕈᒪᓗᖓ, ᒪᒥᐊᓇᖅ ᓈᓴᐅᑎᓕᒃ 5, ᐃᓕᓴᕆᔭᐅᓂᖏᑦ ᒪᓕᒐᓕᐅᕐᕕᒨᖅᓯᒪᔪᑦ. ᐊᐱᖅᓱᕐᓇᖅ 
ᐱᔭᕇᖅᑐᒋᖅᑲᐅᒐᒃᑯ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒫᓐᓇ ᐅᑎᖅᑎᑐᓐᓇᖏᓐᓇᒃᑭᑦ ᑖᓐᓇ ᐊᐱᖅᓱᕐᓇᖅ ᐃᓱᓕᑉᐸᑦ 
ᐊᐱᕆᒃᑲᓐᓂᕈᓐᓇᓂᐊᖅᐳᑎᑦ ᐅᑎᕆᐊᕈᓐᓇᕐᒪᖔᔅᓯ. (ᑐᓵᔨᑎᒍᑦ) ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᑦᑐᒧᑦ 
ᒪᓕᒐᓕᐅᖅᑎ, ᒥᔅᑕ ᐃᐊᓕᐊᑦ. 
 
ᐊᐱᖅᑯᑦ 220 - 3(3): ᐅᑭᐅᖅᑕᖅᑐᒥ ᖃᖓᑦᑕᐅᑏᑦ ᐊᑭᑐᔪᐊᓘᓂᖏᑦ (ᐃᐊᓕᐊᑦ) 
 
ᐊᐃᓕᐊᑦ (ᑐᓵᔨᑎᒍᑦ): ᖁᔭᓐᓇᔪᒦᒃ ᐅᖃᖅᑏ. ᐊᐱᖅᑯᑎᒋᔪᒪᔭᕋ ᒥᓂᔅᑕᐅᔪᒧᑦ ᑮᓇᐅᔭᓕᕆᔨᒃᑯᓐᓄᑦ ᑮᑦ 
ᐲᑕᓴᓐᒧᑦ. ᑲᔪᓯᔪᒪᓪᓗᖓ ᑕᐃᒃᑯ ᒥᔅᑕ ᓯᐊᓪ ᐊᐱᖅᑯᑎᒋᕋᑖᖅᑕᖏᓐᓄᑦ. ᑲᑎᒪᖃᑎᒋᓪᓗᒋᑦ ᐊᖏᔪᖅᑳᖓᑦ ᕗᔅᑦ 
ᐃᐅᒃᑯᑦ ᑕᒪᒃᑯᐊ ᐃᖃᓗᓐᓂᑦ ᐃᒫᒃ ᐃᓱᒫᓗᒍᑎᖃᓗᐊᖏᒃᑲᓗᐊᖅᑐᒍᓪᓕ ᓄᓇᓖᑦ ᐊᖏᓂᖅᓴᐅᔪᑦ. ᑖᒃᑯᐊᓕ 
ᖁᑦᑎᑦᑐᒥᐅᑦ ᐃᒫᒃ ᐊᑭᑦᑐᕆᐊᕈᔾᔭᐅᑐᐃᓐᓇᕆᐊᖃᕋᔭᕐᒥᒻᒪᑕ ᑕᒪᒃᑯᓄᖓ ᑮᓇᐅᔭᓂ ᔭᒐᐃᓕᕐᓂᖅᑲᑕ ᑕᒪᒃᑯᐊ 
ᖃᖓᑕᓲᖃᕐᐸᑦᑐᑦ ᒐᕙᒪᒃᑯᑦ ᕿᒥᕈᓯᒪᕙᑦ ᖃᓄᖅ ᑕᒪᓐᓇ ᐃᑉᐱᓇᕐᓂᖃᕐᓂᐊᕐᒪᖔᖅ ᑕᒪᒃᑯᓄᖓ ᓄᓇᓕᐅᔪᓄᑦ 
ᐊᑭᑦᑐᕆᐊᕈᔾᔭᐅᓂᐊᕐᒪᖔᑕ ᐅᕙᓂ ᐃᓛᒃ ᐊᑐᖅᑕᐅᖏᓐᓂᖅᓴᐅᓕᕐᓂᖅᑲᑕ? ᖁᔭᓐᓇᒦᑦ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ. ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ ᒥᔅᑕ ᑮᑦ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᒋᑦ): ᖁᔭᓐᓇᒦᒃ ᐅᖃᖅᑏ. ᐄ, ᖁᔭᓐᓇᒦᖅᑕᕋ ᑖᓐᓇ ᐊᐱᕆᒻᒪᑦ. 
ᐃᑲᔪᖅᑐᐃᕙᒃᑭᓪᓗᖓᑦᑕᐅᖅ ᐊᑭᑐᓗᐊᖅᑕᐃᓕᒪᓂᖓᓄᑦ, ᑕᑉᐸᐅᓐᖓᓚᐅᖅᓯᒪᒋᓪᓗᖓᓗ ᖁᑦᑎᑦᑐᒧᑦ, 
ᑕᑯᓚᐅᖅᑐᖓᓗ ᐱᔭᕆᐊᑐᓂᖓᓂᑦ ᐃᒫᒃ ᐊᐅᓪᓚᕋᓱᑦᑐᓂᑦ ᐊᑭᑐᔫᓂᖓᓂᓪᓗ. 
 
ᐅᖃᖅᑏ, ᓂᕆᖃᑎᖃᓚᐅᕋᑦᑕ ᐊᖏᔪᖅᑳᖓᓂᑦ ᕘᔅᑦ ᐃᐅᒃᑯᑦ ᐱᓇᓱᐊᕈᓯᖅᑲᐃ 6-ᖑᓕᖅᑐᑦ ᐅᕙᑦᑎᓐᓄ 
ᐅᖃᓚᐅᖅᑐᑦ ᐊᑭᑦᑐᕋᐅᑎᖃᕈᒪᑦᑎᐊᖅᑐᑦ ᐱᔨᑦᑎᓂᐊᖅᑐᑎᑦ ᑕᒫᓂ ᓄᓇᕗᒻᒥ, ᑕᐃᒫᒃ ᐱᓕᕆᑐᐃᓐᓇᓂᐊᖅᑐᒡᒎᖅ 
ᑕᐃᒪᐃᖃᑦᑕᕐᒪᑕ, ᖃᓄᐃᓕᒃᑲᓐᓂᕆᐊᔅᓴᖅ ᓇᓗᔪᖓ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᑦ ᐅᐃᒍᒋᐊᕈᑦ ᒥᔅᑕ ᐃᐊᓕᐊᑦ. 
 
ᐊᐃᓕᐊᑦ (ᑐᓵᔨᑎᒍᑦ): ᖁᔭᓐᓇᔪᒦᒃ ᐅᖃᖅᑏ. ᑕᐃᒪᓕ ᒥᓂᔅᑕ ᐅᖃᖅᑲ ᐋᖅᑭᔅᓯᒪᔪᖃᖏᓚᖅ ᐊᐅᓱᐃᑦᑐᖅ 
ᐅᖃᐅᓯᕆᓗᒍ ᖃᖓᑕᓗᓂ ᐊᐅᓱᐃᑦᑐᒥᑦ ᐋᑐᕚᒧᑦ $,7000-ᕌᖓᑦ. ᑖᒃᑯᐊ ᓄᓇᓕᐅᔪᑦ ᐊᒥᓲᓂᖅᓴᐃᑦ ᐃᓛᒃ 
ᑕᐅᓄᖓᖃᑦᑕᕈᓐᓇᖏᑦᑐᑦ ᐃᒫᒃ ᑕᐅᓄᖓᑲᐃᓐᓇᕈᒪᒍᑎ $,7000 ᐊᒥᓱᒻᒪᕆᐊᓘᒻᒪᑕ ᕿᑐᓐᖓᖃᕐᓗᓂ ᐊᒻᒪᓗ 
ᑖᒃᑯᐊ $7,000 ᐃᒫᒃ ᐊᐅᓪᓚᕆᐊᖃᕐᓗᓂ ᐋᓐᓂᐊᕕᓕᕐᓂᖅᑲᑦ ᖃᐅᔨᓴᖅᑕᐅᔭᖅᑐᕐᓗᓂ $14,000-ᖑᑲᐅᑎᒋᒻᒪᓪᓕ 

ᐊᐃᑉᐸᖃᕐᓂᐊᖅᑲᑦ. ᐊᑭᑐᔪᒻᒪᕆᐊᓘᒻᒪᑦ, ᐃᒫᒃ, ᐊᒻᒪᓗ ᒐᕙᒪᒃᑯᑦ ᐊᑭᓖᒋᐊᖃᓕᖅᐸᑦᑐᑎᒃ ᒥᓂᔅᑕᐅᔪᖃᐃ 
ᓇᓗᓇᐃᖅᓯᒋᐊᕈᓐᓇᖅᑲ ᓄᓇᕗᒃᑯᑦ ᒐᕙᒪᒃᑯᖏᑦ ᑖᒃᓱᒧᖓ ᖃᐅᔨᓴᖅᐸᓕᐊᒻᒪᖔᑕ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐃᕆᒻᒪᑦ ᑖᒃᓱᒥᖓ ᒥᔅᑕ ᐃᐊᓕᐊᑦ. 
ᖃᐅᔨᒪᑦᑎᐊᖅᑐᒍ ᐊᑭᑐᔫᓂᖓᓂᒃ ᑕᒫᓂ ᓄᓇᕗᑦᒥ ᖃᖓᑕᖃᑦᑕᕐᓗᓂ. ᑕᕝᕘᓇᓕ ᐋᓐᓂᐊᕕᓕᐊᖅᐸᑦᑐᓄᑦ 
ᑳᑦᑐᓛᖑᔪᓂ ᐊᑭᑐᔪᒻᒪᕆᐊᓘᖃᑦᑕᕐᖓᑦ ᐋᑐᕚᓕᐊᕐᓂᐊᕐᓗᓂ ᐊᑭᑐᔫᒻᒪᑦ ᑕᒪᓐᓇ ᖃᐅᔨᒪᓇᖅᑐᖅ. 
ᐋᓐᓂᐊᕕᓕᐊᖅᑐᑦ ᖃᖓᑦᑕᐅᑎᖏᑦ ᑖᒃᑯᐊ ᐊᒥᓲᓂᖅᐸᐅᕙᑦᑐᑦ ᑮᓇᐅᔭᓂ ᐊᑐᖅᑐᔅᓴᓂ. ᕿᓃᓐᓇᕋᓗᐊᕐᕋᑦᑕ 
ᖃᓄᖅ ᐊᑐᓐᖏᐹᓪᓕᑲᓐᓂᕈᓐᓇᕐᒪᖔᑦᑕ. ᐅᖃᖃᑎᖃᖅᓯᒪᓪᓗᖓᓗ ᐃᓛᒃ ᖃᓄᖅ ᐊᑭᑭᓪᓕᒋᐊᕈᓐᓇᕐᒪᖔᑕ ᑕᒫᓂ 
ᐊᑭᑦᑐᕋᐅᑎᒻᒪᑎᒃ ᒪᕐᕉᔫᒃ, ᕘᔅᓯᐅᑎᒃᑯᑦ Canadian North-ᑯᓪᓗ.  
 
ᐅᖃᕈᓐᓇᖏᑦᑐᖓ, ᐃᓛᒃ ᐅᖃᑐᐃᓐᓇᕈᓐᓇᖏᑦᑐᖓ ᑕᐃᒃᑯᐊ ᐊᑭᑭᓪᓕᒋᐊᕆᔪᓐᓇᕐᒪᖔᑕ ᖃᖓᑦᑕᐅᑎᓄᑦ 
ᐊᑭᒋᔭᐅᕙᑦᑐᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᒃᔨᑯᑦ): ᖁᔭᓐᓇᒦᒃ, ᒥᓂᔅᑕ. ᐊᐃᑉᐸᖓᓂᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ ᒥᓂᔅᑕᐅᑉ ᑭᐅᔭᖓ ᐋᒡᒑᑐᖃᐃ. ᒐᕙᒪᒃᑯᑦ 
ᕿᒥᕐᕈᓯᒪᖏᑦᑐᑦ. ᐄ, ᒐᕙᒪᒃᑯᑦ ᑕᑯᓂᐊᕈᓐᓇᖅᑳᑦ ᑖᒃᑯᐊ ᐅᖃᐅᓯᖃᑦᑎᓪᓗᑕ ᐋᓐᓂᐊᕕᓕᐊᖅᑐᑦ 
ᐃᖏᕐᕋᓂᖏᓐᓂᒃ ᒐᕙᒪᒃᑯᓐᓅᖓᔪᑦ. ᐊᑭᑦᑐᕈᔾᔨᔪᐊᓘᖃᑦᑕᕐᖓᑕ ᒐᕙᒪᒃᑯᑦ ᑕᐃᒫᒃ ᐅᖓᑖᓄᑦ. ᑕᒪᓐᓇᓕ 
ᐅᖓᑖᓅᖓᒻᒪᑦ ᑕᑉᐹᓂ ᐊᐅᓱᐃᑦᑐᒥᐅᓄᑦ ᑐᓴᕆᐊᖃᕐᖓᑕ ᐃᓄᐃᑦ ᐃᓱᒫᓘᑎᖏᓪᓘᓐᓃᑦ ᑐᓴᖅᑕᐅᖃᑦᑕᖏᒻᒪᑕ. 
ᓲᕐᓗ ᐆᑦᑑᑎᒋᓗᒍ ᐅᖃᐅᓯᓕᕆᓂᕐᒧᑦ ᑲᑎᒪᓚᐅᖅᑐᑦ ᑕᒫᓂ, ᑖᒃᑯᐊ ᐊᑐᓕᖅᑎᑦᓯᔾᔪᑕᐅᓂᐊᖅᑐᑦ ᓄᑖᓂᒃ 
ᐅᖃᐅᓯᓕᕆᓂᕐᒧᑦ ᐱᖁᔭᕐᓂᒃ. ᖃᐅᓱᐃᑦᑐᒦᖔᖅᑐᖃᓚᐅᕐᒪᑦ ᑭᓯᐊᓂ ᐊᑕᐅᓯᑐᐃᓐᓇᕐᒥᒃ ᐃᓄᒻᒥᒃ 
ᐊᐅᓱᐃᑦᑐᒥᖔᖅᑐᖃᑦᖢᓂ. ᐅᖃᓚᐅᕐᖓᑕ ᑕᐃᒫᒎᖅ ᐊᑭᑐᓗᐊᕐᖓᑦ ᖃᖓᑦᑕᐅᑎᖏᑦ. ᑕᐃᒪ ᑕᐃᒪᐃᒻᒪᑦ ᑕᒡᒐ 
ᖁᑦᑎᑦᑐᒥᐅᑦ ᐃᓱᒫᓘᑎᖏᓪᓗ, ᑭᓐᖒᒪᒋᔭᖏᓪᓗ ᐃᓱᒪᒋᔭᐅᖏᑦᑐᑦ ᑕᐃᒫᒃ ᓇᓗᓇᐃᖅᓯᖁᕙᕋ ᒥᓂᔅᑕ 
ᐃᑲᔪᕋᔭᕐᒪᖔᑕ ᖁᑦᑎᑦᑐᒥᐅᑦ ᓄᓇᓕᖏᓐᓂᒃ.  
 
ᐄ, ᑕᐃᒪ ᕘᔅᑎᐅᒃᑯᑦ ᐅᖃᑦᑕᖏᓐᓂᒃ ᑖᒃᑯᐊ ᐊᑕᐅᓯᕐᒥᒃ ᓱᓕ ᖃᖓᑕᓲᖃᓚᖓᔪᒍᑦ ᑖᒃᑯᓂᖓᑐᐊᖅ 
ᕘᔅᑎᐅᒃᑯᓐᓂᒃ. ᒐᕙᒪᒃᑯᑦ ᕿᒥᕐᕈᒍᓐᓇᖅᑳᑦ ᐊᓯᖏᑎᒍᑦ ᐃᑲᔪᖅᑕᐅᓇᓱᐊᕈᓐᓇᕋᒻᒪᖔᑕ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᒃᔨᑯᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᖁᔭᓐᓇᒦᖅᐸᕋ ᑖᓐᓇ ᒥᔅᑕ ᐃᐊᓕᐊᑦ. 
ᖃᐅᔨᒪᔪᖓ ᒥᔅᑕ ᐃᐊᓕᐊᑦ ᑕᒪᑐᒥᖓ ᐃᓱᒫᓘᑎᖃᑦᑐᑦ, ᐊᑲᒃᓴᕋᓂᓗ. ᑭᒡᒐᑐᖅᓱᓂ ᓂᕈᐊᖅᑕᐅᓯᒪᕕᒻᒥᓂᒃ. 
ᐱᓇᓱᐊᕈᓯᓕᒫᓪᓗᐊᑲᔅᓴᒃ ᑕᑉᐸᐅᖓ ᖃᐅᓱᐃᑦᑐᒨᕋᓱᐊᓚᐅᕐᒥᒐᒪ ᓯᓚᓗ ᐱᑦᔪᑎᒋᓪᓗᒍ. ᐄ, ᑖᒃᑯᐊ 
ᑐᓴᖅᑎᑦᑎᔾᔪᑎᒋᒍᓐᓇᖅᑕᕗᑦ ᐃᓱᒫᓘᑎᒋᔭᑎᑦ. ᖃᐅᔨᒪᔭᐅᔫᒐᓗᐊᑦ ᑭᓯᐊᓂ ᒥᔅᑕ ᑕᑉᑑᓇ ᑖᓐᓇ 
ᑐᑭᓯᐅᒪᑦᑎᐊᖅᑐᖅ ᑕᒪᑐᒥᖓ.  
 
ᐄ, ᑖᒃᑯᐊ ᑐᓴᖅᑎᑎᔾᔪᑕᐅᒍᓐᓇᓂᐊᖅᑐᑦ ᑕᒪᒃᑯᓄᖓ ᖃᖓᑕᔫᓕᕆᔨᓄᑦ. ᑖᒃᑯᐊ ᐊᑭᑐᓗᐊᖃᑦᑕᕐᓂᖏᑦ 
ᖃᖓᑦᑕᐅᑏᑦ ᖁᑦᑎᑦᑐᒥ ᐱᑦᔪᑎᒋᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᒃᔨᑯᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᑭᖑᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᒃᔨᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑕᒪᓐᓇ ᕿᓚᓈᕆᓂᐊᖅᐸᕋ, 2011-12-ᒥ ᕿᒥᕐᕈᔭᐅᓂᐊᕐᓂᖓ 
ᐃᖏᕐᕋᔪᓕᕆᓂᕐᒧᑦ ᑮᓈᐅᔭᖅᑑᑎᔅᓴᓕᕆᓕᕈᑦᑕ. ᒥᓂᔅᑕ ᐊᐱᕆᒃᑲᓂᕐᓚᒍ, ᑖᓐᓇ ᒥᓂᔅᑕ ᓇᓗᓇᐃᕈᓐᓇᖅᑳ ᖃᓄᖅ 
ᐊᑭᖃᕐᓂᐊᕐᒪᖔᑦ ᑖᒃᑯᓄᖓ ᐱᖓᓱᓄᑦ ᖁᑦᑎᑦᑐᒥ ᓄᓇᓕᖁᑎᑦᑎᓐᓄᑦ. ᑖᒃᑯᐊ Air Canada-ᑯᑦ ᑕᒫᓂ 
ᐱᔨᑦᓯᖅᑎᐅᓂᐊᕐᖓᑕ ᖃᖓᑕᓲᖅᑎᐅᓗᑎᒃ. ᐃᒪᓐᓇ ᑕᐅᑐᒃᑲᒪ ᑕᖅᑮᓐ ᐱᖓᓲᔪᖅᑐᑦ ᐊᓂᒍᓚᐅᖅᑎᓪᓗᒋᑦ 



ᐅᓪᓗᑐᐃᓐᓇᖅ, ᒫᑦᓯ 5, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᖓᑦᑕᐅᑏᑦ ᖁᕝᕙᕆᐊᕐᓂᐊᕐᑑᔮᓐᖓᑕ. ᐄ, ᑕᐃᒫᒃ ᐃᑲᔪᖅᑕᐅᒋᐊᖃᒻᒪᕆᒻᒪᑕ ᑕᒪᒃᑯᐊ ᓄᓇᓕᖁᑎᕗᑦ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᒃᔨᑯᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᔅᑕ ᐲᑕᓴᓐ. 
 
ᐊᖓᔪᖅᑳᑦ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᖅᐸᕋ ᒥᔅᑕ ᐃᐊᓕᐊᑦ. ᑕᒪᒃᑯᐊ 
ᖃᖓᑕᓲᓕᕆᔨᐅᕙᑦᑐᑦ ᐃᒫᒃ ᑮᓈᐅᔭᓕᐅᕈᒪᒍᑎᒃ ᑕᐃᒪᐃᑦᑐᒨᕈᓐᓇᖅᑐᑦ ᑭᓯᐊᓂ ᒥᒃᓴᐅᓯᒃᓯᖃᑦᑕᕐᒪᑕ 
ᐋᖅᑭᒃᓯᕙᒻᒪᑕ ᐊᖅᑯᑎᒋᓂᐊᖅᑕᖏᓐᓂᒃ. ᑕᒪᒃᑯᐊ ᑐᑭᓯᐅᒪᓪᓚᕆᖏᒻᒥᒐᒃᑭᑦᑕᐅᖅ ᖃᓄᖅ ᐊᑭᖃᑦᑎᑦᑎᕙᒻᒪᖔᑕ. 
ᑕᐃᒫᒃ ᐊᑭᖃᓚᕿᑎᑦᑎᕙᒻᒪᖔᑕ ᐃᓱᒪᖃᑦᑐᑎᒃ ᐊᑦᔨᒌᖏᑦᑐᓂᒃ. ᐊᒻᒪᓗ ᑖᓐᓇ ᖁᓚᓐᓇᖏᑦᑐᖅ 
ᒪᓕᒐᓕᐅᖅᑎᐅᖃᑎᒐ ᐅᑦᔨᓱᐃᓐᓇᓂᐊᖅᑐᖅ ᖃᖓᑦᑕᐅᑏᑦ ᐊᑭᖏᓐᓂᒃ ᐊᒻᒪᓗ ᓂᕆᐅᒻᒪᑕᐃᓛᒃ ᑕᐃᒫᒃ 
ᐊᑭᑭᓪᓕᒋᐊᓐᓂᐊᕐᕆᐊᔅᓴᖅ. ᒫᓂᓖᓛᒃ ᑕᐃᒃᑯᐊ ᒪᐅᖓᖃᑦᑕᓕᖅᑲᑕ. ᑕᐃᒃᑯᐊ First Air-ᑯᑦ 
ᓂᕆᖃᑎᖃᑦᑎᓪᓗᒋᑦ ᐊᑭᑦᑐᕋᐅᑎᖃᕈᒪᓚᐅᕐᒪᑕ ᐊᒻᒪᓗ Canadian North-ᑯᑦ ᑕᐃᒫᑦᓴᐃᓐᓇᑦᑕᐅᖅ 
ᐊᑭᑦᑐᕋᐅᑎᖃᕈᒪᓂᐊᕐᒥᔪᑦ. ᑕᐃᒫᓪᓖᓪᓛᒃ ᑐᑭᓯᐅᒪᔭᕋ, ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᓇᓗᓕᒃ, ᒥᔅᑕ 
ᓂᖏᐅᖓᓐ. 
 
ᐊᐱᖅᑯᑦ 221 - 3(2): ᑐᓴᒐᒃᓴᖅ ᐆᒪᔪᕐᓂᐊᖅᑎᐅᒥᒃ ᖃᐅᔨᓴᕐᓂᐅᔪᒥᒃ (ᓂᖏᐅᖓᓐ) 
 
ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒋᓂᐊᖅᑕᕋ ᑐᕌᖅᑎᓂᐊᖅᑕᕋ ᒪᓕᒐᓕᐅᖅᑎᐅᔪᒧᑦ ᑖᓂᐅᓪ 
ᓯᐅᑦᓴᒃ, ᒥᓂᔅᑕᕆᔭᐅᔪᖅ ᐊᕙᑎᓕᕆᓂᕐᒧᑦ.  
 
ᓅᕖᕙᐅᑎᓪᓗᒍ ᑕᐃᒪ ᐊᐱᖅᑯᑎᒃᑯᑦ ᓴᖅᑭᑎᑦᓯᓚᐅᖅᓯᒪᒐᒪᐃᓛᒃ ᑕᐃᓐᓇ ᒐᕙᒪᒃᑯᓐᓄᑦ ᑲᔪᓯᑎᑕᐅᓂᐊᕐᓕᓚᐅᕐᒪᑦ 
Department-ᒋᔭᖓᑕ ᓯᓚᑖᒎᖅᑐᒥᒃ ᖃᐅᔨᓴᕐᓂᐅᓂᐊᓚᐅᖅᑐᖅ ᓇᒦᓕᕐᒪᖔᑦ ᐅᓪᓗᒥ. ᖃᓄᐃᓕᖓᓕᕐᒪᖔᓪᓗ 
ᑕᒪᓐᓇ ᖃᖓᓗ ᐱᔭᕇᖅᑕᐅᒐᔭᕐᒪᖔᑦ. ᑕᕝᕙᓂ ᑐᑭᓯᒍᒪᒐᓗᐊᖅᑐᖓ ᖃᐅᔨᓴᖅᑕᐅᓂᖅ ᑕᐃᓐᓇ 
ᑲᔪᓯᓂᐊᕐᓚᐅᕐᒪᑦ. ᑖᓐᓇ ᑐᑭᓯᔪᒪᓪᓗᒍ, ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᐊᕙᑎᓕᕆᓂᕐᒧᑦ, ᑖᓂᐅᓪ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓱᐅᑦᓴᒃ (ᑐᓵᒃᔨᑯᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᑐᓴᐅᑎᑎᒍᑦ, ᑖᓐᓇ ᐊᐱᖅᑯᑕᐅᔪᖅ 
ᑐᑭᓯᑦᓯᐊᕋᑖᖏᓇᒃᑯ. ᑭᓱᒥᒃ ᖃᐅᔨᓴᕐᓂᕐᒥᒃ ᐅᖃᐅᓯᖃᒻᒪᖔᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᓂᖏᐅᖓᓐ. 
 
ᓂᖏᐅᖓᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᖅᓯᒋᐊᕈᒪᒐᒪ ᐊᐱᖅᓲᑎᒐᓂᒃ. ᐅᖃᐅᓯᖃᑦᑐᖓ ᑖᒃᑯᐊ 
ᐃᒻᒥᑰᑦᑐᐃᑦ ᖃᐅᔨᓴᕐᓂᖃᓚᐅᖅᑐᑦ ᑖᓐᓇ ᒥᓂᔅᑕ ᐊᐱᕆᔭᕋ ᑕᒪᓐᓇ ᖃᓄᐃᓕᖓᓕᕐᒪᖔᑦ ᐅᓪᓗᒥ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᒃᔨᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᓇᓗᓇᐃᖅᓯᒋᐊᓐᖓᑦ ᒪᓕᒐᓕᐅᖅᑎ 
ᖁᔭᓐᓇᒦᖅᐸᕋ. ᑐᑭᓯᒋᐊᖅᑎᑦᑎᓂᐊᖅᑯᖓ ᑖᓐᓇ ᒪᓕᒐᓕᐅᖅᑎ ᖃᐅᔨᒪᒻᒪᑦ ᓇᓗᓇᐃᖅᓯᒪᒐᒪ ᐃᒻᒥᒃᑰᖅᑐᓂᒃ 
ᖃᐅᔨᓴᖅᑎᑎᓪᓗᖓ ᑕᒪᑐᒥᖓ ᐱᑦᔪᑎᒋᓪᓗᒍ ᑖᓐᓇ ᐆᒪᔪᓕᕆᔨ ᑕᒪᓐᓇ ᓱᓕ ᖃᐅᔨᓴᕐᓂᖅ ᐸᓖᓯᒃᑯᓄᑦ  
ᑲᒪᒋᔭᐅᒻᒪᑦ. ᒫᓐᓇ ᓱᓕ ᖃᒪᒋᔭᐅᓪᓗᓂ ᑕᐃᒪ ᑐᑭᓯᒋᐊᕈᑕᐅᔾᔪᑎᒋᓚᐅᖅᑕᕋ ᐱᐊᓂᒃᑕᐅᓂᐊᖅᑐᖃᐃ ᑖᓐᓇ 
ᑐᑭᓯᒋᐊᕈᑎᒋᓂᐊᖅᑕᕋ ᒫᓐᓇᕈᓗᒃ ᑕᐃᒫᒃ ᑐᑭᓯᒋᐊᖅᑎᒍᓐᓇᓂᐊᖅᑕᕋ ᑖᒃᑯᐊ ᐱᑐᐊᕈᒃᑭᓐ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᒃᔨᑯᑦ): ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᓂᖏᐅᖓᓐ. 

ᓂᖏᐅᖓᓐ: ᖁᔭᓐᓇᒥᒃ, ᐅᖃᖅᑎᑦᑎᔩ. ᐅᓇᕼᐋᖕ ᖃᓪᓗᓈᑎᑐᑦ ᐅᖃᕋᑖᖅᑕᖓ”in the very near future” 
ᖃᓄᖅ ᓯᕕᑐᑎᒋᒻᒪᖔᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᒃᔨᑯᑦ): ᖁᔭᓐᓇᒦᒃ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓱᐅᑦᓴᒃ (ᑐᓴᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᖓ ᐅᖃᐅᓯᕆᔪᓐᓇᖏᑕᕋᓗᐊᕐᕋ. ᑭᓯᐊᓂ 
ᐸᓖᓯᒃᑯᑦ ᑕᒪᓐᓇ ᐋᖅᑭᒍᔭᕐᖓᒍ. ᐱᕕᖃᓐᓂᖓ ᖃᐅᔨᓴᕐᓂᖏᑦ ᒪᓕᓪᓗᒋᑦ ᖃᖓᐅᒐᔭᕐᓂᖓᓂᒃ ᐅᖃᔾᔮᖏᓐᓇᒪ, 
ᑐᑭᓯᐊᔭᒃᑯᓪᓕ. ᐃᖏᕐᕋᑦᑎᐊᖅᑐᖅ ᐊᒻᒪᓗ ᐅᓪᓗᖏᑦ ᓇᓗᓇᐃᕋᓱᓪᓗᒋᑦ ᓇᓗᓇᐸᓗᑦᑐᖅ, ᑭᓯᐊᓂᓕ 
ᑕᖅᑭᐅᓂᐊᖅᑑᑉ ᐃᓗᐊᓃᓐᓂᐊᖅᑐᒋᔭᕋᓗᐊᕋ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᖁᔭᓐᓇᒦᒃ ᒥᔅᑕ ᓂᖏᐅᖓᓐ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐃᖃᓗᐃᑦ ᐱᖓᓐᓇᖓᓄᑦ, ᒥᔅᑕ ᐅᑲᓕᖅ. 
 
ᐊᐱᖅᑯᑦ 222 - 3(2): ᒪᓕᒐᓕᕆᔨᒃᑯᑦ ᑭᐅᔭᕆᐊᖃᕐᓂᖏᑦ (ᐅᑲᓕᖅ) 
 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᖃᖅᑏ, ᐊᐱᖅᑯᑎᖃᖅᑐᖓ ᒪᓕᒐᓕᕆᓂᕐᒧᑦ ᒥᓂᔅᑕᖓᓐᓄᑦ. 
ᒥᓂᔅᑕ ᐃᖅᑲᐅᒪᔪᒃᓴᐅᒻᒪᑦ ᑎᓯᐱᕆᒥ ᑲᑎᒪᑎᓪᓗᑕ ᒪᓕᒐᓕᐅᕐᕕᑎᒍᑦ ᓇᓗᓇᐃᖅᑕᐅᑦᑎᐊᓚᐅᖅᓯᒪᒻᒪᑦ 
ᐋᒡᒑᖅᑐᑎᑦ ᐱᓕᕆᕕᖓᑦ ᑐᒃᓯᕋᐅᑎᖓᓐᓄᑦ ᓴᓇᒍᒪᑎᓪᓗᒋᑦ $100 ᒥᓕᐊᕌᖅᑐᒥᒃ ᐊᓄᓪᓚᒃᓰᕕᒃᓴᒥᒃ ᐃᖃᓗᓐᓂ. 
 
ᐅᖃᖅᑏ, ᒥᓂᔅᑕ ᒪᓕᒍᒪᖅᑰᔨᒐᓗᐊᖅᑎᓪᓗᒍ ᒪᓕᒐᓕᐅᖅᑏᑦ ᐱᔪᒪᔭᖏᓐᓂᑦ, ᐱᓕᕆᕕᖓᑦ ᒪᓕᖃᑦᑕᓐᖏᓚᑦ. 
ᑐᓴᒐᒃᓴᒃᑰᖃᑖᓚᐅᖅᑐᑦ ᒪᓕᒃᑐᒋᑦ, ᐱᓕᕆᕕᒻᒥ ᐸᐃᑉᐹᓕᕆᔩᑦ ᑕᐱᖅᓱᐃᔪᒥᓂᐅᓐᓂᕐᒪᑕ ᐃᓛᒃᑰᖓᔪᑎᒍᑦ 
ᖃᐅᔨᓴᖅᑕᐅᖁᓪᓗᒍ ᐊᓄᓪᓚᒃᓰᕕᒃᓴᖅ ᐃᓱᒪᓪᓗᑎᑦ ᐊᖏᖅᑎᑦᑎᓂᐊᕐᓗᑎᑦ ᐅᕙᑦᑎᓐᓂᑦ ᒪᓕᒐᓕᐅᕐᕕᒻᒥ. 
 
ᐊᐱᖅᑯᑎᒋᔪᒪᔭᕋ ᒥᓂᔅᑕᒧᑦ, ᑭᓇ ᐊᖓᔪᖅᑳᕆᔭᐅᕙ ᑖᒃᑯᓂᓐᖓ ᒐᕙᒪᒃᑯᓐᓂᑦ? ᑕᐃᒃᑯᐊ ᓂᕈᐊᖅᑕᐅᓯᒪᔪᐃᑦ? 
ᐅᕝᕙᓘᓐᓃᑦ ᐸᐃᑉᐹᓕᕆᔩᑦ? (ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐅᑲᓕᖅ. ᒥᓂᔅᑕ ᒪᓕᒐᓕᕆᔨᒃᑯᓐᓄᑦ, ᑮᑦ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᑦᑕᐅᖅ ᒥᔅᑕ ᐅᑲᓕᖅ ᐊᐱᖅᑯᑎᖓᓄᑦ. 
ᐅᖃᖅᑏ, ᐃᖅᑲᐅᒪᑦᑎᐊᕈᒪ ᑕᐃᒃᑯᐊ ᑐᒃᓯᕋᐅᑕᐅᓚᐅᖅᓯᒪᔪᑦ $300,000-ᓄᑦ ᑎᓯᐱᕆᐅᓚᐅᖅᑐᒥ 
ᖃᐅᔨᓴᕆᐊᕐᓂᕐᒧᐊᖓᓂᐊᓚᐅᖅᓯᒪᒻᒪᑕ ᐱᖓᓱᓂᑦ ᑎᓴᒪᓂᓪᓗᑭᐊᖅ ᓇᓕᕌᕈᑎᒃᓴᓂᑦ ᑕᐃᓐᓇ ᐃᖃᓗᓐᓂ 
ᐃᑲᔪᖅᑕᐅᕕᐅᑉ ᓄᑖᖑᕆᐊᖅᑕᐅᒍᑎᒃᓴᖓᓄᑦ, ᐃᒻᒪᖃᓘᓐᓃᑦ ᑕᐅᖅᓯᑦᑎᐊᒻᒪᕆᓪᓗᒍ. ᑕᒪᑐᒧᖓ 
ᑐᕌᖓᓂᐊᓚᐅᖅᓯᒪᔪᑦ ᑖᒃᑯᐊ ᑮᓇᐅᔭᐃᑦ. 
 
ᐊᓱᐃᓪᓛᓕ ᓂᕈᐊᕈᑕᐅᒻᒪᑦ ᐋᒡᒑᖅᑕᐅᓚᐅᖅᓯᒪᔪᖅ. ᑕᒪᓐᓇ ᐅᐱᒋᑦᑎᐊᖅᑕᕗᑦ. 
 
ᐅᖃᖅᑏ, ᑕᐃᒪᓕ ᖃᐅᔨᓴᕐᓂᐅᓚᐅᖅᑐᖅ ᒫᓐᓇᓵᒃᑯᑦ ᑐᕌᖓᓚᐅᖅᑐᖅ ᓴᐳᒻᒥᔾᔪᑎᒋᔭᖓᑕ ᓲᖃᐃᒻᒪᓕ 
ᐊᓄᓪᓚᒃᓰᕕᑦ ᓱᕋᒃᓯᐅᒪᐅᓗᐊᓕᕐᒪᑦ. ᐱᓕᕆᐊᕆᔭᐅᓚᕿᓕᓚᐅᖅᐳᖅ ᒪᓕᑦᑎᐊᕋᓗᐊᕐᒪᖔᖅ ᓱᓕ ᒪᓕᒋᐊᓕᓐᓂᑦ 
ᐃᑯᐊᓪᓚᑦᑕᐃᓕᓂᕐᒧᑦ, ᐊᓂᖅᓵᖅᑐᕐᕕᐅᔪᓐᓇᕐᓂᖓᓂᒃ ᐊᒻᒪ ᓴᐳᒻᒥᔾᔪᖃᕐᓂᖓᓂᒃ. 
 
ᑕᐃᒪᓕ ᐊᑭᒋᔭᖓᓄᐊᖓᔪᖅ ᐊᐱᖅᑯᑖ ᐊᐃᐸᖓ, $24,600-ᓂᑦ ᐊᑭᖃᓚᐅᖅᑐᖅ, ᖃᑦᓰᓐᓇᐅᓂᖅᓴᒻᒪᕆᐅᓪᓗᓂ 
ᑐᒃᓯᕋᐅᑎᒋᓚᐅᖅᑕᑎᓐᓂ ᑎᓯᐱᕆᒥ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒍᑦ) ᑎᒍᒥᐊᕋᒪ ᐱᕙᓪᓕᐊᔪᑎᒍᑦ ᑎᑎᕋᖅᑕᐅᓯᒪᔪᒥᓂᕐᒥᒃ ᕕᕝᕗᐊᕆ 
18, 2010-ᒥᒃ ᑎᑎᕋᖅᓯᒪᓂᕋᖅᑐᒥᒃ ᓰ.ᐲ.ᓰ.ᒃᑯᓐᓃᖔᖅᑐᖅ ᐅᑭᐅᖅᑕᖅᑐᒥ. “ᓯᑐᕇᑕ ᑐᐱᖅᓱᐃᓚᐅᖅᐳᖅ 

ᐃᓛᒃᑰᖓᔪᒥᒃ ᖃᐅᔨᓴᖅᑕᐅᖁᓪᓗᒍ ᑖᓐᓇ ᐊᓄᓪᓚᒃᓰᕕᒃ. ᓂᕆᐅᑉᐳᖅ ᐊᖏᖅᑎᑦᑎᒍᑕᐅᓂᐊᖅᑐᖅ 
ᐊᑭᕋᖅᑐᖅᑐᓂᑦ ᓄᑖᑦᑎᐊᒻᒪᕆᒻᒥᒃ ᓴᓇᔭᐅᔪᖃᖁᓪᓗᒍ ᕿᓚᒥᐅᔪᓐᓇᖅᑐᒃᑯᑦ.” 
 
ᐃᓱᒪᓇᕆᕙᕋᓕ ᐊᔾᔨᒋᓐᖏᒻᒪᒍ ᒥᓂᔅᑕᐅᑉ ᐅᖃᖃᑖᖅᑕᖓᓂᒃ. ᑐᑭᓯᓇᖅᑎᑦᑎᒋᐊᕈᓐᓇᖅᐸᐅᒃ? 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᓐᓇᒦᒃ ᒥᔅᑕ ᐅᑲᓕᖅ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᑦᑕᐅᖅ ᒥᔅᑕ ᐅᑲᓕᖅ ᑕᒪᓐᓇ ᓇᓗᓇᐃᕐᒪᒍ. 
ᐅᖃᖅᑏ, ᖃᐅᔨᒪᒐᑦᑕ ᐊᒥᓱᑎᒍᑦ ᐱᕙᓪᓕᐊᔪᓕᕆᔨᐅᕙᒃᑐᑦ ᐅᓂᒃᑳᓕᐅᖅᐸᒻᒪᑕ ᐅᖃᐅᓯᐅᔫᑉ 
ᐊᕙᓗᓪᓗᐊᕆᓐᖏᑕᖓᑕ. ᑕᐃᒪᓕ ᒥᔅᑕ ᓯᑐᕇᑕ ᐃᒪᐃᓇᓱᓚᐅᖅᑰᕐᒪᑦ ᐃᓱᒪᓕᐅᕈᑎᖃᖅᑎᑦᑎᓇᓱᓚᐅᕐᒪᑦ 
ᐊᓄᓪᓚᒃᓰᕕᒻᒥᒃ. ᓄᓇᕗᑦ ᒪᓕᒐᖏᑎᒍᑦ ᐃᒪᐃᑦᑕᕆᐊᖃᕋᑦᑕ ᐊᑦᑕᓇᓐᖏᑎᑕᐅᓯᒪᔪᒥᒃ 
ᐊᓄᓪᓚᒃᓰᕕᖃᖅᑎᑦᑎᖁᓪᓗᑕ. 
 
ᑕᐃᒪᓕ ᓇᓗᓇᐃᖅᓯᒋᐊᖃᕋᑦᑕ ᓱᓇᐃᑦ ᐊᓯᔾᔨᕆᐊᖃᕐᒪᖔᑕ ᐊᒻᒪ ᐊᑭᓕᐅᑎᒃᓴᖏᓐᓂᑦ ᓇᓂᓯᓗᑕᓗ. ᑕᐃᒪᓕ 
ᓴᐳᒻᒥᔾᔪᑕᐅᔭᕆᐊᖃᕐᓂᖓ ᐃᓚᒋᒻᒪᒍ ᐅᓗᕆᐊᓇᕈᓐᓃᕆᐊᖃᕐᓂᖓ, ᐱᓗᐊᖅᑐᒥᒃ ᑕᐃᒃᑯᐊ ᑮᒃᓯᒪᒍᑎᑦ ᒪᑐᓃᑦᑐᑦ 
ᑮᒍᓐᓇᐃᓕᒐᐃᒻᒪᑕ ᐅᓪᓗᓂᑦ ᖃᑦᓯᑲᓪᓚᓐᓂᑦ. ᑕᐃᒪᐃᑦᑐᓂᒃ ᖃᐅᔨᖃᑦᑕᓚᐅᖅᑐᒍᑦ ᐊᒻᒪ ᑕᐅᖅᓰᔾᔪᑎᒃᓴᖏᓐᓂᒃ 
ᐊᑭᓕᐅᑎᒃᓴᖅᓯᐅᕆᐊᖃᓕᖅᑐᑕ ᐱᓕᕆᕕᐅᑉ ᐃᓗᐊᓂ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᑐᒡᓕᐊᓂ ᐃᓚᒋᐊᕈᑎᒃ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒍᑦ) ᖁᔭᓐᓇᒦᖅᐸᕋ ᒥᓂᔅᑕ ᐅᓂᒃᑳᖅᑕᖓᓄᑦ 
ᖃᓄᐃᓘᕐᓂᕆᔭᖏᓐᓂᑦ. ᐃᓛᒃ ᑭᐅᔭᐅᑦᑎᐊᕈᒪᓪᓗᖓ ᖃᓄᖅ ᒪᓕᒐᓕᐅᕐᕕᒻᒥ ᐋᖅᑭᒃᑕᐅᔪᑦ ᒪᓕᑦᑕᐅᒐᓗᐊᕐᒪᖔᑕ 
ᑕᐃᒪᐃᓕᐅᖅᑐᖃᖅᑎᓪᓗᒍ. ᖁᕕᐊᒋᓚᐅᓐᖏᑕᕋᓗᐊᕋ ᖃᐅᔨᓪᓗᖓ ᑕᐃᒃᓱᒥᓐᖓ ᐅᓂᒃᑳᓕᐊᒥᒃ ᖃᐅᔨᓴᕐᓂᕐᒥᒃ 
ᑐᐱᖅᓱᖅᑐᒥᓂᐅᓇᕋᖅᑕᐅᓂᑦᑎᓐᓂᑦ ᐋᒡᒑᓚᐅᖅᑕᑦᑎᓐᓂᒃ. (ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᑲᓕᖅ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᑦᑕᐅᖅ ᒥᔅᑕ ᐅᑲᓕᖅ. ᐃᓛᒃ 
ᓱᖅᑯᐃᓇᑦᑎᐊᖅᑐᒋᓚᐅᕋᓗᐊᕋᒃᑯ ᕿᓂᓚᐅᖅᓯᒪᒐᑦᑕ $300,000-ᓂᑦ ᑎᓯᐱᕆᒥ, ᓯᕗᓪᓕᐅᑎᑦᑐᒍ 
ᓄᑖᖑᕆᐊᖅᑕᐅᓂᒃᓴᖓ ᕿᒥᕐᕈᓂᐊᕐᓗᒍ ᐊᒻᒪ ᑕᐅᖅᓯᖅᑕᐅᓗᓂ ᐊᓄᓪᓚᒃᓰᕕᒃ. ᑕᒪᓐᓇᓕ ᐃᓛᒃᑰᖓᓚᐅᕋᓗᐊᕐᒪᑦ 
ᐊᒻᒪᓗ ᖃᐅᔨᓴᕈᑕᐅᓚᐅᖅᑐᓂ ᐊᓄᓪᓚᒃᓯᐅᕕᐅᑉ ᐃᓗᓕᖏᓐᓂᑦ ᓱᕋᒃᓯᒪᔪᓕᕆᔭᐅᔭᕆᐊᖃᖅᑐᖁᑎᖏᓐᓂᑦ. 
ᑕᐃᒪᓕ ᓴᐳᒻᒥᔾᔪᑎᖃᕆᐊᖃᕐᓂᖓ ᐱᒻᒪᕆᐊᓘᒻᒪᑦ, ᐃᑯᐊᓪᓚᑦᑕᐃᓕᒪᔪᓕᕆᔭᐅᓂᖓᓗ ᐱᒻᒪᕆᐅᓪᓗᓂ, 
ᐊᓂᖅᓵᖅᑐᕐᓇᐅᔭᕆᐊᖃᕐᓂᖓᓗ, ᑕᒪᒃᑯᐊ $24,600-ᓂᒃ ᐊᑭᖃᕐᖓᑦ, ᐊᑭᑭᓐᓂᖅᓴᐅᓪᓗᓂᓗ 
ᓂᕆᐅᑕᐅᓚᐅᖅᑐᒥᒃ ᑐᒃᓯᕋᐅᑎᒥ. ᑖᒃᑯᐊ ᐊᔾᔨᒌᖏᒻᒪᑎᒃ ᒪᕐᕉᒃ ᐱᒋᐊᖅᑕᐅᓯᒪᔫᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑏ (ᑐᓴᒃᔨᑯᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ 
ᐃᐊᓕᐊᑦ. 
 
ᐊᐱᖅᑯᑦ 223 - 3(2): ᐃᑲᔪᖅᑐᐃᒍᑎᑦ ᐱᓐᖑᐊᖅᑎᖁᑎᑦᑎᓐᓂᑦ (ᐃᐊᓕᐊᑦ) 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒐ ᑐᕌᖓᔪᖅ ᐃᓕᖅᑯᓯᓕᕆᔨᒃᑯᓐᓄᑦ, Honourable 
ᓗᐃ ᑕᐹᖅᔪᒃ.  
 
ᑕᐃᒃᑯᐊ ᐃᓱᓕᒃᑎᓪᓗᒋᑦ ᐱᓐᖑᐊᕕᔾᔪᐊᓚᐅᖅᑐᑦ ᑕᐃᓐᓇ ᑖᒃᑯᐊ ᐃᖅᑲᐅᒪᔭᐅᑦᓯᐊᕐᓂᐊᖅᑐᑦ ᐱᓐᖑᐊᖅᑎᐅᔪᑦ 
ᑭᓯᐊᓂ ᓱᕈᓯᓕᒫᓄᑦ ᑕᒪᒃᑯᓄᖓ Moncton, Grand Prairie, (11:01:24) Niagra Falls, 
ᐱᕈᑦᓯᐊᕈᓐᓇᓂᐊᕐᖓᑕ ᖁᕕᐊᒋᔭᖃᓪᓗᑎᒃ ᐱᓐᖑᐊᓂᕐᒥᒃ. ᐅᕙᒍᑦ ᓄᓇᕐᔪᐊᓂ ᓄᖅᑲᖓᔾᔮᖏᓐᓇᑦᑕ ᓱᕈᓯᓕᒫᑦ 
ᐱᓐᖑᐊᕈᓐᓇᖅᑎᑕᐅᖁᓗᑎᒃ ᐃᒪᓐᓇ ᐊᑦᑕᓇᖅᑐᒥᐅᖏᑦᑐᖅ. ᑕᒪᒃᑯᐊ ᐃᖏᕐᕋᓂᐅᔪᑦ ᐊᑭᖏᑦ ᐱᓪᓗᒍ ᑕᒪᓐᓇ 



ᐅᓪᓗᑐᐃᓐᓇᖅ, ᒫᑦᓯ 5, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

Sports ᓄᓇᕗᒻᒥ ᐱᓐᖑᐊᖅᑐᓕᕆᓂᕐᒥ ᐃᓚᐅᖃᑦᑕᓚᐅᕐᒪᑕ $150.00-ᓚᓂᒃ ᐊᑭᓖᖃᑦᑕᖅᓱᑎᒃ ᑕᒪᒃᑯᐊ 
ᐃᓚᐅᖃᑕᐅᔪᑦ ᐃᖏᕐᕋᒍᓐᓇᖁᓪᓗᒋᑦ ᖃᖓᑦᑕᕈᓐᓇᖁᓪᓗᒋᑦ ᐱᓐᖑᐊᕆᐊᖅᑐᖅᑐᓄᑦ. ᑭᓯᐊᓂ ᒫᓐᓇ 10-
ᐳᓴᓐᖏᓐᓂᒃ ᑖᒃᑯᐊ ᖃᖓᑦᑕᐅᑎᖏᑕ ᐊᑭᓖᒋᐊᖃᓕᕐᖓᑕ. ᑕᒪᒃᑯᐊ ᐊᑭᑦᑐᐸᓪᓕᐊᑎᓪᓗᒋᑦ ᖃᖓᑦᑕᐅᑏᑦ 
ᑕᐃᑲᓐᖓᓪᓕ ᐊᐅᓱᐃᑦᑐᒥᒃ $7,000.-ᖑᓕᕐᖓᑦ. $700-ᑖᓚᓂᒃ ᐊᑭᓖᒋᐊᖃᓕᕋᔭᖅᑐᖅ ᐱᓐᖑᐊᕆᐊᖅᑐᖅᑐᑦ. 
ᓲᕐᓗ ᐃᖃᓗᓐᓂᓕ ᑲᖏᖅᖠᓂᕐᒥᓗ ᐊᑭᑭᓐᓂᖅᓴᓂᒃ ᖃᖓᑦᑕᖃᑦᑕᖅᑐᑦ ᑕᐃᒫᒃ ᐃᓚᐅᒍᓐᓇᑎᐊᖅᑐᑦ 
ᐊᑭᑦᑐᕋᐅᑎᔪᓄᑦ ᐱᓐᖑᐊᖅᑐᓄᑦ $150.00-ᓚᑐᐃᓐᓇᕐᓂᒃ ᐊᑭᓖᖃᑦᑕᕐᓗᑎᒃ.  
 
ᑖᓐᓇ ᒥᓂᔅᑕ ᐊᐱᖅᑯᑎᒋᔭᕋ ᓱᒻᒪᑦ ᑕᒪᓐᓇ ᐊᓯᔾᔨᖅᑕᐅᓯᒪᕙ ᑕᒪᒃᑯᐊ ᐅᕕᒃᑲᖁᑎᕗᑦ ᓄᓇᓕᑦᑎᓐᓂ. ᑕᐃᒫᒃ ᒥᔅᑕ 
ᕘᓛᒃ ᐅᖃᖅᑲᐅᒻᒪᓪᓕ ᐃᓚᐅᑎᑕᐅᖏᑦᑐᑦ ᑕᒪᓐᓇ ᐱᓪᓗᒍ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ ᐃᓕᖅᑯᓯᓕᕆᓂᕐᒧᑦ, ᓗᐃ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓚᒃ ᑕᒪᒃᑯᐊ ᑮᓇᐅᔭᓂᒃ ᐃᑲᔫᑎᖃᓲᖑᒐᑦᑕ 
ᖃᖓᑦᑕᐅᑎᓄᑦ ᐱᓗᐊᓐᖑᐊᖅᑐᓂᒃ ᑕᒪᒃᑯᓄᖓ ᓲᕐᓗ ᑎᒥᖁᑎᒋᔭᐅᕌᓂᒃᑐᓂᒃ. ᑕᐃᒃᑯᐊ ᐊᖅᓴᖅᑏᑦ, ᐅᕝᕙᓗᓐᓃᑦ 
ᕼᐋᑭᑦᑏᑦ ᐅᕝᕙᓘᓐᓃᑦ ᑕᐃᒃᑯᐊ ᓄᓇᕗᒻᒥᓛᒃ ᑕᒫᓂ ᐃᓕᑕᕆᔭᐅᓯᒪᔪᑦ ᑎᒥᖁᑎᒋᔭᐅᓲᖑᒻᒪᑕ 
ᑲᑐᔾᔨᖃᑎᒌᖑᖅᖢᑎᒃ. ᑕᒪᒃᑯᓂᖓ ᑮᓇᐅᔭᓂᒃ ᐃᑲᔫᑎᖃᓲᖑᔪᒍᑦ ᖃᖓᑦᑕᐅᑕᐅᓂᐊᖅᑐᓂᒃ ᐅᕝᕙᓘᓐᓃᑦ 
ᑕᒪᒃᑯᓄᖓ ᐊᔪᓐᖏᓂᖅᐹᖑᔭᕆᐊᔅᓴᖏᓐᓂᒃ ᑕᐃᒪ ᑲᑎᖃᑦᑕᕐᒪᑕ ᓇᒧᕈᓘᔭᖅ. 
 
ᑕᒪᒃᑯᓄᖓᓗ ᐃᓛᒃ ᐅᓇ ᑐᑭᓯᔭᐅᑦᑎᐊᖁᓪᓗᒍ ᑕᒪᒃᑯᐊ ᐃᓕᓴᕆᔭᐅᓯᒪᔪᑦ  ᑲᑐᔾᔨᖃᑎᒌᑦ ᓲᕐᓗ ᐊᖅᓴᖅᑏᑦ, 
ᕼᐋᑭᑦᑏᓪᓗ ᐊᒻᒪᓗ ᐊᓯᖏᑦ ᑕᒪᒃᑯᐊ ᐃᓚᒌᖅᓱᖅᖢᑎᒃ ᐱᓐᖑᐊᕈᑕᐅᕙᑦᑐᑦ ᑕᒫᓂ ᓄᓇᕗᑦᒥ ᑲᑐᔾᔨᖃᑎᒌᖑᒻᒪᑕ. 
ᑖᒃᑯᓄᖓ ᑮᓇᐅᔭᓂᒃ ᐃᑲᔫᑎᖃᓲᖑᕗᒍᑦ ᑕᒪᒃᑯᓄᖓ ᖃᖓᑦᑕᖅᑐᖃᓐᓂᐊᑎᓪᓗᒍ.  
 
ᐅᓇ ᓇᓗᓇᐃᑦᑎᐊᑲᓐᓂᕈᓐᓇᖅᐸᑦ, ᐅᖃᖅᑎᑦᑎᔩ, ᑐᑭᓯᑦᑎᐊᕐᕈᒪᒐᓗᐊᖅᑐᖓ ᑭᒃᑯᑦ 
ᒥᓂᑕᐅᔪᕕᓂᐅᔭᕆᐊᔅᓴᖏᓐᓂᒃ ᐃᓛᒃ ᑭᓱᒧᓪᓗ ᑖᓐᓇ ᓇᓗᓇᐃᒃᑲᓐᓂᕈᓐᓇᖅᐸᒎᒐᓗᐊᖅ, ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᒃᔨᑯᑦ): ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓴᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᑐᐃᓐᓇᖅᑐᖓ ᓯᕗᓂᒃᓴᒥ ᐃᒪᓐᓇᐃᓕᒍᓐᓇᕐᖓᑦ ᑖᒃᑯᐊ 
ᖃᖓᑦᑕᐅᑏᑦ ᐊᑭᑦᑎᕆᐊᖅᐸᑕ. ᖃᓄᐃᓕᒐᔭᖅᑲᓪᓕ ᑕᒪᒃᑯᐊ ᒪᒃᑯᑦᑐᕗᑦ ᐃᖏᕐᕋᔭᕆᐊᖃᖅᑲᑕ ᐱᓐᖑᐊᖅᑐᓄᑦ. 
ᒪᒥᐊᓇᖅ, ᒫᓐᓇᒫᖑᓚᐅᖅᑐᖅ ᑖᒃᑯᐊ ᕼᐋᑭᑦᑎᐅᔪᐃᑦ ᐃᒃᐱᐊᔪᒻᒥ ᑕᐃᒃᑯᐊ ᐊᑭᓕᕆᐊᖃᓚᐅᖅᑕᖏᑦ 
ᒪᐅᓐᖓᕋᓱᐊᓗᑎᒃ ᐊᑭᑐᓗᐊᓚᐅᕐᖓᑦ. 
 
ᑕᐃᒫᒃ ᑮᓇᐅᔭᓂᑦ ᐱᕈᖅᓴᐃᓗᐊᕈᓐᓇᖏᓐᓇᑦᑕ ᑕᐃᒪ ᓄᓇᓕᒻᒥ ᒪᒃᑯᑦᑐᑦ ᐱᕈᖅᓱᐃᕋᓱᐊᕋᓗᐊᖅᑎᓪᓗᒋᑦ 
ᐃᖅᑲᓇᐃᔭᖏᑦᑐᑦ ᐊᒥᓱᐊᓘᒻᒪᑕ ᐊᔪᕐᓇᑲᓴᖃᑦᑕᕐᖓᑦ ᖃᖓᑦᑕᐅᑎᖏᑦ ᐊᑭᑐᔪᐊᓘᑎᓪᓗᒋᑦ ᕼᐊᒃᕿᖅᑐᐃᑦ 
ᑕᐃᒃᑯᐊ ᔮᓐᓄᐊᕆᒥ ᕼᐊᑭᕐᓂᐊᓚᐅᖅᑑᒐᓗᐊᑦ Sport Nunavut-ᑯᑦ ᑖᓐᓇ ᓴᖅᑭᓚᐅᖅᑕᖓ. ᑖᓐᓇ 
ᑭᖑᓪᓕᖅᐹᖑᓚᐅᖅᑐᖅ ᑭᓯᐊᓂ ᑭᖑᓂᕆᓯᒪᔭᑦᑎᓐᓂᑦ soccer-ᒋᐊᖃᑦᑕᒥᒻᒪᑕ ᐊᕐᓇᐅᓚᐅᖅᑐᑦ ᑕᐃᒃᑯᐊ 
ᐊᕿᒋᐊᕐᑐᖅᑐᑦ ᐅᕕᒃᑲᐃᑦ ᐃᖏᕋᒍᓐᓇᓚᐅᖏᒥᒻᒪᑕ $150-ᑐᐃᓐᓇᐅᖃᑦᑕᓚᐅᖅᓯᒪᒐᓗᐊᕐᒪᑦ ᐅᖓᑖᓅᖏᑦᑐᖅ 
ᐃᓛᓐᓂᒃᑯᑦ ᕼᐊᒻᓚᒃᑯᑦ ᐃᑲᔪᕈᓐᓇᖃᑦᑕᓚᐅᕋᓗᐊᕐᖓᑕ ᑭᓯᐊᓂ ᐃᒻᒪᓐᓇ ᑮᓇᐅᔭᑲᓪᓛᓗᓐᓂᑦ 
ᓴᖅᑭᑎᔭᕆᐊᖃᖃᑦᑕᖓᑕ ᐱᓐᖑᐊᕆᐊᖅᑐᖃᑕᐅᓂᐊᕐᓗᑎᑦ. 
 
ᑕᒪᒃᑯᐊ ᐊᑭᖏᑦ ᓲᕐᓗ ᖃᖓᑦᑕᐅᑎᕗᑦ $18,000-ᑐᓚᐅᕐᖓᑦ ᑖᒃᑯᐊ ᐅᕕᒃᑲᓕᒫᑦ ᐃᓚᐅᓂᐊᖅᑲᑕ ᑖᓐᓇ 10-
ᐳᓴᓐᖓ $1,800-ᒥᑦ ᓴᖅᑭᑦᑎᒋᐊᖃᓕᓚᐅᕐᒥᒻᒪᑕ. ᐃᒪᓐᓇ ᐅᖃᕋᓱᐊᑐᐃᓐᓇᖅᑐᖓ ᑭᖑᓂᕆᓯᒪᔭᑦᑎᓐᓂᑦ $150-
ᓚᐅᕋᓗᐊᕐᒪᑦ, $150 ᐅᖓᑖᓅᕈᓐᓇᓯᒻᒪᑕ ᐊᑭᓕᐅᑕᐅᔪᑦ ᐃᓕᓐᓂᐊᖅᑎᓄᑦ ᓱᒻᒪᑦ ᑕᒪᓐᓇ ᐊᓯᔾᔨᖅᓯᒪᕙ? 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑕᐹᖅᔪᒃ. 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ ᐊᒻᒪᓗ ᑕᐃᓐᓇ ᓂᕈᐊᖅᑕᐅᖃᑎᒋᓯᒪᔭᕋ. ᑖᓐᓇ ᓇᐅᒃᑯᑦ 
ᐊᓯᔾᔨᓚᐅᕆᐊᔅᓴᖓᓂᑦ ᑐᑭᓯᓚᓱᒋᐊᐅᖃᓪᓚᕆᓐᓂᐊᖅᑕᕋ ᑭᓯᐊᓂ ᐅᓇ ᐃᑲᔫᑎᒋᔪᓐᓇᖅᑕᕗᑦ ᑕᒪᒃᑯᓄᖓ ᓲᕐᓗ 
ᑕᒫᓂ ᓄᓇᕗᒻᒥ ᐱᓐᖑᐊᖅᑐᓄᑦ ᑲᑐᔾᔨᖃᑎᒌᑦ ᐅᑯᐊᖑᓗᐊᖃᑦᑕᕐᒪᑕ, basketball, badminton ᐊᒻᒪ 
ᐊᖅᓴᖅᑐᑦ, ᕼᐊᑭᕐᑐᑦ ᒪᑯᐊᓗ ᐹᔩᑦ. ᑖᒃᑯᓇᓂ ᐃᑲᔫᑎᖃᕈᓐᓇᖅᑐᒍᑦ ᐃᓱᖃᕐᒪᑦ $43,000-ᒧᑦ ᑖᓐᓇ 
ᐅᖓᑖᓅᕈᓐᓇᖏᓐᓇᑦᑕ ᐊᑕᐅᓯᐅᔪᒧᑦ ᑖᔅᓱᒪ ᓲᕐᓗ ᑐᕐᓯᕋᕐᓂᐊᖅᑐᒥᑦ ᐃᑲᔪᖅᑕᐅᔪᒪᔪᓂᑦ ᑖᓐᓇ ᐃᓱᒋᒻᒪᒍ 
ᐅᖓᑖᓅᕈᓐᓇᖏᒃᖢᑕᓗ ᑭᓯᐊᓂ ᑖᓐᓇ ᐊᐱᖅᑯᑎᒋᔭᕋ ᖃᖓ ᐊᓯᔾᔨᓚᐅᕆᐊᔅᓴᖓᓂ ᑖᓐᓇ 
ᑐᑭᓯᓇᓱᒋᐊᖃᕐᓂᐊᕋᒃᑯ. ᐅᖃᖅᑎᑦᑎᔩ, ᑖᓐᓇ ᐅᑎᕐᕕᒋᔭᕆᐊᖃᕐᓂᐊᖅᐸᕋ ᑕᒪᓐᓇ ᓇᓗᓇᐃᑦᑎᐊᕐᓂᐊᕋᒃᑯ 
ᖃᓄᐃᓕᖓᓪᓚᑦᑖᕐᒪᖔᖅᔭ ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᑖᓐᓇ ᐊᐱᖅᑯᑎᒋᔭᐃᑦ ᖃᐅᔨᒋᐊᓚᐅᕐᓗᓂᐅᒃ ᑭᐅᓛᖅᐹ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᐱᖓᓐᓇᖓᓄᑦ. ᒥᔅᑕ ᐅᑲᓕᖅ. 
 
ᐊᐱᖅᑯᑦ 224 - 3(3): ᓇᓄᓕᕆᓂᖅ ᓄᓇᕘᒥ (ᐅᑲᓕᖅ) 
 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐃᑉᐸᔅᓴᖅ ᐊᓚᒃᑲᐃᓚᐅᕋᒪ ᑲᑎᒪᕕᑦᑎᓐᓄᑦ ᑖᓐᓇ ᓇᓄᓕᕆᓂᐅᑉ ᒥᔅᓵᓄᑦ, 
ᑖᓐᓇ ᑎᑎᕋᕐᕕᒋᔪᒐᒃᑯ ᒥᓂᔅᑕ ᐳᕆᐊᓐᑕᔅ, ᑕᒪᓐᓇ ᐋᖅᑭᓱᖅᓯᒪᔭᖓ ᑭᓪᓕᓕᐅᕋᓱᓐᓂᕐᒥᑦ ᓇᓄᕋᓱᖃᑦᑕᓂᕐᒥᑦ 
ᑕᒫᓂ ᓄᓇᕗᒻᒥ, ᐃᒫᒃ ᑲᒪᒋᓇᓱᓚᐅᕐᖓᒍ ᑕᒪᓐᓇ ᐊᑲᐅᒋᓇᒍ.  
 
ᑖᓐᓇ ᓯᕗᓕᖅᑎᕗᑦ ᐊᐱᕆᔪᒪᓕᕐᒥᔭᕋ ᒐᕙᒪᓕᕆᓂᕐᒧᑦ ᒥᓂᔅᑕᐅᓯᓐᓈᕐᖓᑦ ᖃᓄᐃᓘᒪᐅᕐᒪᖔᖅ ᑖᒃᑯᓂᖓ 
ᒐᕙᒪᑐᖃᒃᑯᓐᓂᑦ. ᑕᐃᒫᒃ ᐊᖅᓵᖅᑕᐅᓇᓱᑦᑎᓪᓗᑕ ᐅᕙᒍᑦ ᐱᔪᓐᓇᐅᑎᖏᓐᓂᑦ? ᖁᔭᓐᓇᒦᑦ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᓄᓇᕗᒻᒧ ᓯᕗᓕᖅᑎ, Honourable ᐄᕙ ᐋᕆᐊᒃ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑕᒪᓐᓇ ᐆᒪᔪᓕᕆᓂᖅ ᓄᓇᕗᒻᒥ ᐱᒻᒪᕆᐊᓘᒃᑲᑦᑎᒍᑦ, 
ᐃᓄᐃᑦ ᓂᕿᖏᑦ, ᐆᒪᔪᖏᑦ ᐱᓪᓗᒋᑦ ᐱᓗᐊᖅᑐᒥᑦ. ᑕᒪᓐᓇᑦᑕᐅᖅ ᐃᑉᐱᒋᑦᑎᐊᕐᒥᒐᑦᑎᒍᑦ ᐃᑲᔪᖅᑎᒌᒃᑲᑦᑕ 
ᑖᒃᑯᐊᓗ ᐊᕙᑎᓕᕆᔨᒃᑯᑦ ᑖᓐᓇ ᑭᐅᑦᑎᐊᕈᓐᓇᖅᑐᖅ ᑖᔅᓱᒥᖓ ᖃᓄᐃᓘᖅᓯᒪᓕᕐᒪᖔᑦᑕ ᒥᓂᔅᑕ ᓯᐅᑦᓴᒃ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᓯᕗᓕᖅᑎ. ᓯᕗᓪᓕᖅᐹᒥᑦ ᐃᓚᒋᐊᕈᑦ. ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐱᔪᓐᓇᐅᑎᕗᑦ ᒐᕙᒪᐅᓪᓗᑕ ᓴᐳᒻᒥᔭᕆᐊᖃᕋᑦᑎᒍᑦ ᑕᐃᒫᒃ 
ᐊᐱᕆᒃᑲᓐᓂᕈᒪᔭᕋ ᑖᓐᓇ, ᓯᕗᓕᖅᑎ. ᓴᐳᒻᒥᑦᑎᔨᐅᒻᒪᑦ ᓄᓇᕗᑦ ᐱᔪᓐᓇᐅᑎᖏᓐᓂᒃ, ᒐᕙᒪᓕᕆᓂᕐᒧᑦ 
ᓯᓚᑎᑦᑎᓐᓄᑦ.  
 
ᖃᓄᐃᓕᐅᓚᐅᕐᒪᖔᑦ ᑖᒃᑯᓄᖓ ᒐᕙᒪᑐᖃᒃᑯᑦ ᑕᒪᑐᒥᖓ ᓇᓄᓕᕆᓂᕐᒥᒃ ᑲᒪᓇᓱᒃᑎᓪᓗᒋᑦ. ᓴᐳᒻᒥᑦᑎᓚᐅᖅᑳᑦ 
ᐊᑲᖅᓴᖏᓐᓂᖏᓐᓂᒃ ᓄᓇᕗᒻᒥᐅᑕᐃᑦ ᑐᓴᖅᑎᑦᑎᓚᐅᖅᑲᑦ ᑖᒃᑯᓂᖓ ᒐᕙᒪᑐᖃᒃᑯᓐᓂᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. Madam Premier. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᑭᐅᓂᐊᕐᒪᒍ ᒥᓂᔅᑕ ᓯᐅᑦᓴᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐊᕙᑎᓕᕆᓂᕐᒧᑦ ᑖᓂᐅᓪ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓴᒃᔨᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᔭᕋ ᒪᓕᒐᓕᐅᖅᑎᐅᔪᖅ ᑖᒃᓱᒧᖓ 
ᐊᐱᕆᒻᒪᑦ ᐃᓱᒫᓗᒍᑎᒋᔭᖓᓂᒃ. ᐱᓕᕆᖃᑎᒌᓐᓂᐊᖅᑕᕗᑦ ᐊᕙᑎᓕᕆᔨᒃᑯᑦ ᑲᓇᑕᒥ ᑭᒡᒐᑐᖅᑐᖓ ᓄᓇᕗᒻᒥᒃ 
ᐃᓱᒪᒋᔭᐅᔪᓂᒃ.  

ᓇᓗᓇᐃᑦᑎᐊᕐᓗᒍ ᐊᕙᑎᓕᕆᔨᒃᑯᑦ ᑲᓇᑕᒥ ᐊᔪᓐᖏᓐᓂᖃᕐᖓᑕ ᐊᐅᓚᑎᑦᑎᔪᓐᓇᓂᕐᒧᑦ ᑲᓇᑕᒥ ᓯᓚᑖᓄᑦ. 
ᓄᓇᕗᓪᓕ ᐱᔪᓐᓇᕐᓂᖃᒻᒥᔪᑦ ᓄᓇᕗᒻᒥ ᓯᓚᑖᓄᑦ ᑕᐃᒪᓕ ᑲᓇᑕᓕᒫᒥ ᑲᒪᒋᔭᐅᒻᒪᑦ ᑕᒪᓐᓇ 
ᐊᐅᓚᑎᑦᑎᔪᓐᓇᕐᓂᖅ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓴᔨᒃᑯᑦ):: ᖁᔭᓐᓇᒦᒃ, ᒥᓂᔅᑕ. ᐊᐃᑉᐸᖓᓂᒃ ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᐃᒫᒃ ᐅᓇ ᓯᕐᓈᖅᑎᑐᑦ ᑕᑯᓐᓈᕋᒃᑯ. ᐃᒫᒃ ᕿᓯᓕᕆᓂᕐᒧᑦ ᓄᖅᑲᑦᑎᑕᐅᓯᒪᔪᒍᑦ ᑕᕆᐅᑉ ᐊᑭᐊᓂᒃ 
ᑕᐅᖅᓰᔪᓐᓇᕐᓇᑕ. ᑕᕝᕙ ᓇᒻᒥᓂᖅ ᑲᓇᑕᒥ ᒐᕙᒪᒋᔭᕗᑦ ᐅᕙᑦᑎᓐᓂᒃ ᑕᐃᒪᐃᓕᐅᖅᑐᑦ. ᒪᓂᑐᐃᓐᓇᖅᑐᑕ, ᑖᓐᓇ 
ᓯᕗᓕᖅᑎᕗᑦ ᐊᐱᕆᔪᒪᔭᕋ, ᐅᕙᑦᑎᓐᓂᒃ ᖃᓄᖅ ᓴᐳᒻᒥᑦᑎᓇᓱᑉᐱᓐ?  
 
ᖃᓄᒃᑲᓐᓂᖅ ᐃᓱᒪᔅᓲᑕᐅᓕᕈᑦᑕ ᑕᐃᒫᒃ ᒪᓂᑐᐃᓐᓇᓛᕆᕕᑖ? ᖃᓄᕐᓕ ᓴᐳᒻᒥᑦᑎᒐᓱᓚᐅᖅᑭᓯ ᑕᒫᓂ 
ᓄᓇᕗᒻᒥᐅᑕᓂᒃ? ᑕᒪᒃᑯᓂᖓ ᓇᓄᕐᓄᑦ ᑮᓇᐅᔭᓕᐅᕋᓱᑉᐸᑦᑐᓂᒃ ᓄᓇᓕᕋᓛᑦ ᐱᓗᐊᖅᑐᒥᒃ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑖᓐᓇ ᓯᕗᓕᖅᑎᒧᑦ ᑐᕌᖅᑎᑕᐅᒻᒪᑦ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ, ᐄᕙ 
ᐋᕆᐊᒃ. 
 
ᓯᕗᓕᖅᑎ ᐄᕙ ᐋᕆᐊᒃ: ᐅᖃᖅᑎᑦᑎᔩ, ᑕᐃᒪ ᐅᖃᖅᑲᐅᒐᒪ ᑕᒪᓐᓇ ᐊᒃᓱᕉᑎᒋᓪᓚᕆᒃᑲᑦᑎᒍ ᐆᒪᔪᖁᑎᕗᑦ 
ᑕᒫᓂ ᐅᑭᐅᖅᑕᖅᑐᒥ, ᓂᕿᕗᑦ, ᐊᓐᓄᕌᕗᑦ, ᑮᓇᐅᔾᔭᔅᓴᐅᑎᕗᑦ ᐱᓕᕆᐊᖑᑐᐊᕌᖓᑕ ᐅᕙᑦᑎᓐᓄᑦ 
ᐊᑑᑎᖃᖏᑦᑐᒥᒃ. 
 
ᑕᒪᓐᓇ ᐊᒃᓱᕉᑎᒋᒐᑦᑎᒍ ᑖᒃᑯᐊ ᑲᓇᑕᒥᐅᑦ ᒐᕙᒪᒃᑯᖏᑦ ᑐᓴᖅᑎᖃᑦᑕᖅᑕᕗᑦ ᖃᓄᐃᑦᑐᒪᔭᑦᑎᓐᓂᒃ. ᐃᓛᒃ 
ᐅᕙᒍᑦᑕᐅᖅ ᐅᕙᑦᑎᓃᓐᖔᖅᑐᓂᒃ ᐃᓱᒫᓗᒋᔭᑦᑎᓐᓂᒃ. ᑖᒃᑯᐊᓗ ᐊᕙᑎᓕᕆᔨᒃᑯᑦ ᒥᓂᔅᑕᕆᔭᒐᑦ ᑖᒃᑯᓂᖓ 
ᐊᒃᓱᕉᑎᖃᒻᒥᒐᑦᑕ ᑲᑐᔾᔨᓪᓗᑕ ᓇᓗᓇᐃᖅᓯᓇᓱᖃᑦᑕᖅᐳᒍᑦ ᐃᑲᔪᖅᑐᐃᓪᓗᑕ ᐃᓅᖃᑎᑦᑎᓐᓂᒃ ᑕᒪᒃᑯᓂᖓ 
ᓂᕐᔪᑎᓂᒃ ᐊᒃᑐᐃᓗᐊᓕᖅᑐᓂᒃ ᐊᑲᕆᖏᑯᑦᑐᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᒃᔨᑯᑦ): ᖁᔭᓐᓇᒦᒃ. ᐱᖓᔪᐊᓂᒃ ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑭᐅᔭᐅᖏᓐᓇᒪ ᖃᓄᐃᓕᐅᓚᐅᕐᕋᓗᐊᕐᒪᖔᑕ ᓴᐳᒻᒥᑦᑎᒐᓱᓪᓗᑎᒃ. 
ᐱᓗᐊᖅᑐᒥᖃᐃ ᐃᕝᕕᑦ ᐅᖃᖅᑎᑦᑎᔩ ᓄᓇᖁᑎᑯᓗᖏᓐᓂᒃ ᐃᖅᑲᓇᐃᔮᔅᓴᖃᒡᒐᑎᐊᖅᑎᓪᓗᒋᑦ ᑕᑉᐹᓂ 
ᐊᖅᓵᖅᑑᔮᑐᐃᓐᓇᓕᓚᐅᕐᒥᒻᒪᑕ ᑕᒪᔾᔭ ᑮᓈᐅᔭᓕᐅᕈᑎᔅᓴᑲᓐᓂᖅ ᐊᓐᓇᐃᑐᐃᓐᓇᓕᕆᓪᓗᑎᒃ.  
 
ᖃᓄᐃᓕᐅᕋᓱᓚᐅᕐᕋᓗᐊᖅᑲᑦ ᑖᒃᑯᐊ ᒐᕙᒪᒋᔭᕗᑦ. ᑖᒃᑯᐊ ᐱᔪᓐᓇᐃᓕᑎᑕᐃᑦ ᒐᕙᒪᑐᖃᒃᑯᓐᓄᑦ 
ᑮᓇᐅᔭᖅᑖᖅᑎᑕᐅᓂᐊᖅᑳᑦ. ᑕᐃᒫᒃ ᐊᐱᕆᓚᐅᖅᑳᑦ ᒐᕙᒪᑐᖃᒃᑯᓐᓂᑦ? ᐊᒻᒪᓗ ᐊᖅᓵᖅᑕᐅᑎᓪᓗᒋᑦ ᑕᒪᑐᒥᖓ 
ᐊᖅᓵᑕᓪᓚᕆᐅᔮᑐᐃᓐᓇᕐᒐᑕ ᐱᔪᓐᓇᐅᑎᒥᓂᒃ. ᑕᐃᒪ ᒪᓂᑐᐃᓐᓇᓂᐊᖅᑲᑦ ᓯᕗᓂᒃᑎᓐᓂ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᐋᕆᐊᒃ. 
 
ᓯᕗᓕᖅᑎ ᐄᕙ ᐋᕆᐊᒃ: ᐅᖃᖅᑎᑦᑎᔩ, ᖁᔭᓐᓇᒦᒃ. ᒪᓂᑐᐃᓐᓇᖏᓪᓚᕆᒃᑲᑦᑕ ᓇᓗᓇᓐᖏᑦᑐᖅ. ᐃᓅᓯᑦᑎᓐᓂᒃ, 
ᓂᕿᑦᑎᓐᓂᒃ, ᑮᓇᐅᔾᔭᔅᓴᐅᑎᑦᑎᓐᓂᒃ ᑕᒪᓐᓇ ᐊᑐᕐᒪᑦ. ᒪᓂᑐᐃᓐᓇᔾᔮᖏᓐᓇᑦᑕ ᖃᖓᑐᐃᓐᓇᖅ ᑕᐃᒫᒃ ᑕᒪᓐᓇ 
ᐱᓕᕆᐊᕐᕇᓐᓇᖅᑕᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ ᐃᐊᓕᐊᑦ. 
 
ᐊᐱᖅᑯᑦ 225 - 3(2): ᐅᖃᐅᓯᖃᖅᑐᓂᑦ ᓴᐳᔾᔨᓂᖅ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 

(ᐃᐊᓕᐊᑦ) 

ᐃᐊᓕᐊᑦ (ᑐᓴᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᔭᕋ ᒥᓂᔅᑕ ᐃᓕᖅᑯᓯᓕᕆᔨᒃᑯᓐᓄᑦ, ᓗᐃ ᑕᐹᕐᔪᒻᒧᑦ. ᐄ, 
ᑕᒃᑯᐊ ᖃᕿᐊᕆᖏᑎᐊᑦᑕᕋᓗᐊᒃᑲ ᐱᓐᖑᐊᖅᑐᓕᕆᔨᒃᑯᑦ ᐊᒃᓱᕈᑦᑎᐊᐸᑦᑐᑎᓪᓗ ᐃᑲᔪᕋᓱᒃᑐᑎᒃ ᑭᓯᐊᓂᓕ 
ᓄᓇᓕᓐᓂ ᒥᑭᔫᑕᐅᓂᖅᓴᐅᔪᓂ ᑕᐃᒪᐃᓪᓗᐊᑎᑦᑎᔫᔮᖃᑦᑕᖏᒻᒪᑕ.  
 
ᐊᐱᖅᑯᑎᒋᖅᑲᐅᔭᕋ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑖᓐ ᓲᐅᑦᓴᒃᒧᑦ, ᒥᓂᔅᑕᐅᔪᖅ ᑐᑭᓯᓂᕐᓗᐸᓪᓚᐃᖃᐅᒻᒪᑦ 
ᐊᐱᖅᑯᓯᕆᖅᑲᐅᔭᓐᓂᒃ ᐅᖃᑦᑎᓪᓗᒍ ᐃᖅᑲᓇᐃᔭᖅᑎᐅᔪᑦ ᐱᓂᕐᓗᒃᑐᓂᒃ ᐊᖏᔪᖅᑳᒥᓂᒃ ᐅᖃᐅᓯᖃᕈᓐᓇᕐᖓᑕ. 
ᑕᐃᒪᓕ ᐃᓱᒫᓗᒍᑎᒋᔭᐅᓚᐅᖅᑐᖅ ᑭᒡᒐᑐᖅᑕᓐᓂᒃ ᑭᒃᑯᓐᓄᑦ ᐅᖃᕆᐊᔅᓴᖅ ᓇᓗᖃᑦᑕᕐᖓᑕ.  
 
ᑖᓐᓇ ᐊᖏᔪᖅᑳᕆᔭᖓ ᐱᑦᑎᐊᑎᓐᓇᒍ ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑲ ᑕᐃᒃᑯᐊ ᑭᒃᑯᓐᓄᑦ ᓵᒍᓐᓇᕐᒪᖔᑕ 
ᑕᐃᒪᐃᑉᐸᑦ ᐊᖓᔪᖅᑳᖓᓅᖓᑉᐸᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓴᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᕐᑯᓐᓄᑦ, ᑖᓂᐅᓪ ᓱᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓱᐅᑦᓴᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑭᒡᒍᓯᕆᖅᑲᐅᔭᕋᖃᐃ ᐅᖃᐅᓯᕆᑦᑎᐊᕈᒃᑯᑦ 
ᑖᒃᑯᐊ ᐊᖓᔪᖅᑳᕆᔭᖓᓂᒃ ᐅᓐᓂᓪᓘᑎᔅᓴᖃᑉᐸᑦ.  
 
ᑕᐃᒪ ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᑐᓂᓯᒍᓐᓇᖅᑐᑦ ᑭᒃᑯᓐᓄᑦ ᐅᖃᕈᓐᓇᕆᐊᖃᒻᒪᖔᑕ ᐊᖏᔪᖅᑳᕆᔭᖓᓂᒃ 
ᐅᖃᐅᓯᖃᕈᒪᑉᐸᑦ. ᑖᓐᓇ ᑐᑭᓯᒋᐊᑦᑎᐊᓪᓚᐅᓪᓗᒍᓗ ᑐᓂᒍᓐᓇᓂᐊᖅᑐᒍ ᑖᒃᓱᒧᖓ ᒪᓕᒐᓕᐅᖅᑎᒧᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐸᒥᒃ ᐅᐃᒍᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓴᔨᒃᑯᑦ): ᐊᐱᖅᑯᑎᔅᓴᖃᓪᓚᕆᖏᒃᑲᓗᐊᖅᑐᖓ, ᖃᖓᑭᐊᖓᐃ ᑐᓴᖅᑎᒃᑲᔭᖅᑳᖓ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᓲᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓱᐅᑦᓴᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᕝᕙᓂ ᒪᓕᒐᓕᐅᖅᕕᒻᒥ 
ᑲᑎᒪᕐᔪᐊᕐᓂᖃᑦᑎᓪᓗᑕ. ᖁᔭᓐᓇᒥᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᐃᑉᐸᖓᓂ ᐃᓚᒋᐊᕈᑦ, ᐋᒡᒑ? ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐸᖕᓂᖅᑑᒧᑦ ᒥᔅᑕ ᖁᒻᒧᐊᑦᑐᖅ. 
 
ᐊᐱᖅᑯᑦ 226 - 3(2): ᓇᓐᓄᒋᐊᖅᑎᑦᑎᔨᓂᑦ ᐊᑭᓖᓂᖅ (ᖁᒻᒧᐊᑦᑐᖅ) 
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᕆᒋᐊᒃᑲᓐᓂᕈᒪᑐᐃᓐᓇᖅᑐᖓᓕ ᑖᓐᓇ ᐊᐱᖅᑯᑕᐅᕋᑖᖅᑐᖅ ᒥᒃᓵᓄᑦ 
ᐃᓚᖓᒍᑦ ᑭᐅᔭᐅᕋᑖᖏᒻᒪᑦ ᓇᓄᐃᑦ ᒥᒃᓵᓄᑦ. ᑕᒫᓃᓛᒃ ᕿᑭᖅᑖᓘᑉ Greenland-ᓗ ᐊᑯᓐᓂᖓᓂ.  
 
ᐃᓚᓐᖓᖅᑕᐅᓂᐊᖅᑎᓪᓗᒋᑦ ᓇᓐᓄᒐᒡᓴᐃᑦ ᑖᒃᑯᓇᓐᖓᑦ ᓄᓇᓕᓐᓂᒃ ᐱᔭᐅᖃᑦᑕᖅᑐᑦ ᓂᐅᕕᐅᑎᒋᔭᐅᓪᓗᑎᓪᓗ 
ᑕᐃᒪᐃᒍᓐᓇᐃᓕᓂᐊᖅᑲᑕ ᐊᐱᕆᔭᐅᕋᑖᕋᓗᐊᕐᖓᑕ ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᐅᕝᕙᓘᓐᓃᑦ ᒐᕙᒪᑐᖃᒃᑯᑦ 
ᑮᓇᐅᔭᒥᒃ ᑕᐅᖅᓰᔾᔪᑎᔅᓴᒥᒃ.  
 
ᑮᓇᐅᔭᓕᐅᕈᑎᐅᔪᓐᓇᐃᓕᓂᐊᕐᖓᑕ ᑖᒃᑯᐊ. ᑖᒃᑯᐊ ᒐᕙᒪᒃᑯᑦ ᑕᒪᑐᒧᖓ ᐊᐱᕆᓯᒪᒻᒪᖔᑕ. ᑖᓐᓇ ᐊᐱᖅᑯᑎᒐ 
ᑖᒃᓱᒧᖓ ᓯᕗᓕᖅᑎᑎᓐᓄᑦ, Honourable ᐄᕙ ᐋᕆᐊᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᓯᕗᓕᖅᑎ ᓄᓇᕗᒻᒧᑦ ᐄᕙ ᐋᕆᐊᒃ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇ ᐅᖃᐃᓐᓇᕋᓗᐊᕐᕋᒪ ᑖᒃᑯᓇᓐᖓᑦ 
ᐊᕙᑎᓕᕆᔨᒃᑯᓐᓂᑦ ᑲᒪᒋᔭᐅᖏᓐᓇᕐᒪᑦ ᐊᒻᒪᓗ ᒫᓐᓇᓕ ᖃᐅᔨᒪᔭᒃᑯᑦ ᑮᓇᐅᔭᓂᒃ ᐊᑭᓕᖅᓱᖅᑕᐅᖃᑦᑕᕋᔭᕐᒪᖔᑕ 

ᑕᒪᐅᖓ ᓱᓕ ᑎᑭᓯᒪᖏᒻᒪᑦ ᑕᒪᓐᓇ ᐅᖃᕈᑎᒋᑲᑕᑦᑕᕗᑦ. ᒫᓐᓇ ᑕᐃᒪᓐᓇ ᐅᖃᕈᓐᓇᑐᐃᓐᓇᖅᐳᖓ, ᐅᖃᖅᑎᑦᑎᔩ, 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᖁᒻᒧᐊᑦᑐᖅ. 
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒋᖔᓕᖅᑕᕋ ᑖᒃᓱᒧᖓ ᐊᕙᑎᓕᕆᓂᕐᒧᑦ ᒥᓂᔅᑑᔪᒧᑦ. ᑕᐃᔅᓱᒪ 
ᑭᐅᓂᐊᖅᐸᓚᐃᒻᒪᖓ ᑖᓐᓇᓴᐃᓐᓇᖅ ᓱᓕ.  
 
ᑖᒃᑯᐊ ᒐᕙᒪᑐᖃᒃᑯᑦ ᐊᐱᕆᔭᐅᓯᒪᕚᑦ ᐅᕝᕙᓘᓐᓃᑦ ᐃᖅᑯᓕᐅᔾᔭᐅᓯᒪᓚᐅᖅᑲᑦ ᑖᒃᑯᐊ ᓄᓇᓖᑦ ᔭᒐᐃᓂᐊᖅᑐᑦ 
ᓂᐅᕕᐅᑎᔅᓴᒥᒃ, ᑕᐅᖅᓰᕕᐅᕌᔾᔪᓐᓂᐊᕐᕋᓗᐊᕐᒪᖔᑕ ᑮᓇᐅᔭᒥᒃ ᑖᒃᑯᐊ ᐊᓯᕙᖅᑎᖏᑦ ᓄᓇᓕᐅᔪᓂᓛᒃ.  
 
ᐊᒥᓱᐊᖅᑎᖅᑐᑕ ᖃᐅᔨᓯᒪᓕᕋᑦᑕ ᐱᓗᐊᓐᖑᐊᖅᑐᖅ ᑕᒪᑐᒧᖓ ᕿᓰᑦ ᒥᒃᓵᓄᑦ. ᑭᓱᑐᐃᓐᓇᕐᒥᒃ 
ᐃᑲᔪᖅᓯᑕᐅᒃᑲᓂᐊᕐᔪᖏᑦᑐᒍᑦ  ᑕᐅᓇᓐᖓᑦ ᐋᑐᕚᒥᑦ ᑕᐃᒫᒃ ᐊᑭᖏᑦ ᑲᑕᒐᐃᒻᒪᑕ.  
 
ᑕᐃᒪᐃᑦᑐᑰᒃᑲᓐᓂᕈᒪᖏᓐᓇᑦᑕ ᑖᒃᑯᐊᑦᑕᐅᖅ ᕿᓰᑦ ᓂᐅᕕᐅᑎᐅᓗᑎᑦ ᒑᓴᓖᑖᕈᑎᐅᓪᓗᑎᑦ, ᓴᒃᑯᑖᕈᑎᐅᓪᓗᑎᑦ, 
ᓂᐅᖅᑲᖅᑖᕈᑎᐅᓪᓗᑎᑦ ᐱᔭᐅᕙᒻᒪᑕ, ᑖᒃᑯᐊ ᔭᒐᐃᔭᐅᖑᓱᒻᒪᑕ ᑕᕝᕗᖓᒃᑲᓐᓂᕈᒪᖏᑦᑐᒍᑦ ᓇᓗᓇᖏᒻᒪᑦ ᑕᒫᓂ 
ᓄᓇᕗᒻᒥᐅᑕᐅᓪᓗᑕ.  
 
ᑭᓱᒥᑦ ᑕᐅᖅᓯᖅᑕᐅᓂᐊᖅᑎᓐᓇᒋᑦ. ᑕᐅᖅᓯᖅᑕᐅᓂᐊᖅᑲᖅᑲᐃ ᐊᐱᕆᓯᒪᖏᒻᒪᖔᑕ ᐊᐱᖅᑯᑎᒐ ᑖᓐᓇ 
ᒐᕙᒪᑐᖃᒃᑯᓐᓄᑦ ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᔅᑕ ᑖᓐᓂᐅᓪ ᓯᐅᑦᓴᒃ. 
 
ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᕈᒪᔭᕋ ᐊᐱᖅᑯᑎᖓᓄᑦ 
ᒪᓕᒐᓕᐅᖅᑎ. ᑭᐅᓗᒍ ᑖᒃᑯᐊ ᐊᑭᓕᖅᑕᐅᔾᔮᖏᑦᑐᑦ ᑭᓯᐊᓂᓕ ᐅᓪᓗᒥ ᐅᖃᕐᓂᐊᖅᑐᖓ 
ᐃᓱᒪᓕᐅᕈᑎᒋᓯᒪᔭᑦᑎᓐᓄᑦ ᑕᐃᒃᑯᓄᖓ ᓇᓄᕐᓄᑦ ᖃᓄᐃᓐᓂᖓᓂᑦ ᖃᑦᑎᓂᑦ ᐱᔭᐅᔪᓐᓇᖅᑐᑦ.  
 
ᓄᓇᕗᒻᒥ ᐆᒪᔪᓕᕆᔨᕐᔪᐊᑯᓐᓂᑦ ᐱᓚᐅᖅᑕᕗᖅ ᑖᓐᓇ ᐃᓗᐊᓃᖃᓯᐅᔾᔭᐅᖏᑦᑐᖅ ᐊᑭᓖᓂᕐᒧᑦ ᑭᓯᐊᓂᓕ 
ᐃᑲᔪᖅᑐᐃᖃᑦᑕᓂᐊᖅᑐᒍᑦ ᓄᓇᓕᓐᓂᑦ ᐱᓕᕆᓂᕐᒧᑦ. ᓇᓄᕐᓄᓘᓐᓃᑦ ᓱᕋᐃᕕᐅᓯᒪᔪᑦ ᑕᐃᓐᓇ 
ᐅᖃᐅᓯᕆᓂᐊᖅᑕᕋ ᐅᓪᓗᒥᒃᑲᓐᓂᖅ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ, ᖁᔭᓐᓇᒦᓪᓗ ᒥᔅᑕ ᖁᒻᒧᐊᑦᑐᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᐱᖓᓐᓇᖓᓄᑦ 
ᒪᓕᒐᓕᐅᖅᑎ ᒥᔅᑕ ᐅᑲᓕᖅ. 
 
ᐊᐱᖅᑯᑦ 227 - 3(2): ᓇᓐᓄᒋᐊᖅᑎᑦᑎᔨᓂᑦ ᐊᑭᓖᓂᖅ (ᐅᑲᓕᖅ) 
 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᔅᓱᒧᖓ ᐅᑎᖅᑕᑐᐃᓐᓇᕈᒪᖏᒃᑲᓗᐊᖅᑐᖓ ᑭᓯᐊᓂ ᑭᐅᔭᐅᖏᒻᒪᑦ ᑖᓐᓇ 
ᓂᕈᐊᖅᑕᐅᖃᑎᒋᓯᒪᔭᕋ. ᐊᐱᕆᓚᐅᖅᑳᑦ ᑖᒃᑯᐊ ᒐᕙᒪᒋᔭᕗᑦ ᑕᐃᒫᒃ ᑮᓇᐅᔭᓕᐅᕋᓱᒍᓐᓇᐃᓕᑎᑦᑎᑎᐊᖅᑲᑕ 
ᑖᒃᑯᐊ ᒐᕙᒪᑐᖃᒃᑯᑦ.  
 
ᑖᒃᑯᓂᖓ ᑮᓇᐅᔭᓕᐅᕋᓱᒡᒐᐸᑦᑐᓂᑦ ᓄᓇᓕᑯᓗᓐᓂᑦ. ᑮᓇᐅᔭᖅᑖᑎᑦᑎᓂᐊᖅᑳᑦ? ᑕᐃᒫᒃ ᐊᐱᕆᓚᐅᖅᐸᑦ 
ᒐᕙᒪᒋᔭᕗᑦ? ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᑲᓕᖅ. ᐅᖃᐅᑎᓐᖏᓇᕕᓐᖓ ᑭᓇᒥᒃ ᐊᐱᖅᓱᕐᒪᖔᖅᐱᑦ. ᒥᔅᑕ ᐅᑲᓕᖅ. 
 
ᐅᑲᓕᖅ: ᑖᓐᓇ ᐊᕙᑎᓕᕆᔨ ᑭᐅᔨᑐᐃᓐᓇᐅᔮᕐᖓᑦ ᑖᔅᓱᒧᖓ ᓵᓕᖅᑯᖓ ᐊᓯᐊᓄᑦ ᓵᕝᕕᓴᖃᖅᑦᑑᔮᖏᓇᑦᑕ. 
ᖁᔭᓐᓇᒦᒃ ᐅᖃᖅᑎᑦᑎᔩ. 
 



ᐅᓪᓗᑐᐃᓐᓇᖅ, ᒫᑦᓯ 5, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ ᒥᔅᑕ ᐅᑲᓕᖅ. ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᔅᑕ ᑖᓐᓂᐅᓪ ᓯᐅᑦᓴᒃ. 
 
ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᖃᐅᔨᒪᖏᑦᑐᖓ ᑖᓐᓇ 
ᐋᔩᖃᑎᒌᓐᓂᕆᔭᑦᑕ ᐃᓚᒋᓚᐅᕐᒪᖔᒍ. ᑭᓯᐊᓂ ᓇᓗᓇᐃᖅᓯᒍᒪᔪᖓ ᑕᐃᒃᑯᐊ ᓇᓄᐃᑦ ᐱᐅᖅᓱᐊᕋᓱᓪᓗᒋᑦ 
ᐱᓇᓱᒋᐊᖃᓕᓚᐅᕋᑦᑕ ᐅᕙᒍᑑᖏᑦᑐᖅ ᑕᐃᒃᑯᐊ ᑕᒫᓐᖔᖅᓯᒪᓂᕆᔭᖏᑦ ᐃᒫᒃ ᑕᒫᖔᖅᓯᒪᔪᓪᓖᓛᒃ.  
 
ᑕᐃᓐᓇ ᐃᓱᒪᓕᐅᕐᓂᕆᔭᕋ ᐃᓛᒃ ᐅᖃᐅᓯᕆᓂᐊᕐᓂᕋᖅᑲᐅᔭᕋ ᑖᔅᓱᒧᖓ ᖃᓄᖅᑑᓂᕐᒧᑦ. ᑕᒪᒃᑯᐊ ᐊᑐᓪᓗᒍᖃᐃ 
ᐊᐅᓪᓚᑎᑦᑎᑲᓐᓂᖃᑦᑕᕈᓐᓇᕋᔭᖅᑐᔅᓴᐅᕗᒍᑦ ᑲᓇᑕᐅᑉ ᓯᓚᑖᓄ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᓯᕗᓪᓕᐹᖅ ᐅᐃᒍᒋᐊᕈᑦ ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᑕᒪᓐᓇ ᐊᐅᓚᑦᑎᓂᖅ ᖃᓄᐃᒋᖏᑎᐊᖅᑕᕋ ᐱᔪᓐᓇᐅᑎᒋᒐᑦᑎᒍᑦ, ᑭᓯᐊᓂᓕ 
ᐊᖅᓵᖅᑕᐅᖃᑦᑕᑎᓪᓗᑕ ᑕᒪᒃᑯᓂᖓ ᐱᔪᓐᓇᐅᑎᑦᑎᓐᓂᑦ ᑕᒪᓐᓇ ᐊᑲᐅᖏᑎᐊᕐᖓᑦ.  
 
ᑕᐃᒪ ᓄᓇᓕᑯᓗᐃᑦ ᐊᑦᑐᖅᑕᐅᑲᒻᒪᔅᓯᒪᔪᑦ ᒐᕙᒪᑐᖃᒃᑯᓐᓄᑦ ᓇᒻᒥᓂᖅ ᐊᐅᓚᓚᐅᖅᑕᖏᓐᓂᑦ. ᑕᐃᒫᒃ 
ᐋᓐᓂᐊᑎᑕᐅᓚᐅᕐᖓᑕ ᑮᓇᐅᔭᓕᐅᕈᑎᔅᓴᓂᑦ. ᑖᒃᑯᐊ ᑕᕝᕙ ᐃᑲᔪᖅᑕᐅᓂᐊᖅᑳᑦ ᒐᕙᑐᖃᒃᑯᓐᓂᑦ ᐃᒫᒃ 
ᐊᐱᖅᑯᑎᒋᔭᕋ, ᖁᕕᐊᒋᑐᐃᓐᓇᖅᑕᕋ ᑖᓐᓇ ᑲᒪᒋᔭᐅᓵᕋᓱᓐᓂᖓᓂᑦ ᒐᕙᒪᒋᔭᑦᑎᓐᓄᑦ. 
 
ᑭᓯᐊᓂᓕ ᐊᖅᓵᖅᑕᐅᓚᐅᕋᑦᑕ ᑮᓇᐅᔭᓕᐅᕈᑎᔅᓴᑲᓐᓂᕐᓂᑦ ᓄᓇᕗᒻᒥᐅᑕᓄᑦ. ᖃᓄᐃᓘᕐᓂᐊᖅᑲᑦ ᑖᒃᑯᐊ 
ᒐᕙᒪᒋᔭᕗᑦ ᐊᔭᐅᖅᓯᑲᓐᓂᓂᐊᖅᑳᑦ ᒐᕙᒪᑐᖃᒃᑯᓐᓃᑦ? ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᖏᕈᓐᓇᖅᑕᕋ ᐊᔪᐃᓐᓈᕆᓂᐊᖅᑕᒃᑲ 
ᒐᕙᒪᑐᖃᒃᑯᑦ ᑕᐃᒃᑯᓄᖓ ᓇᓐᓄᑦᑕᐅᒐᔭᖑᐊᖅᑑᒐᓗᐊᓄᑦ ᐊᑭᓖᒍᓐᓇᕋᔭᕐᒪᖔᑕ.  
 
ᑭᓯᐊᓂᓕ ᐅᖃᐅᑎᒍᒪᒋᔅᓯ ᑕᐃᓐᓇ ᓴᖅᑭᓂᐊᖅᑕᕋ ᑐᕌᕋᓱᐊᖅᑕᑎᓐᓄᑦ ᐱᒻᒪᕆᐅᒻᒪᑦ ᑕᐃᒃᑯᐊ 
ᖃᐅᔨᔭᐅᓂᕆᓚᐅᖅᑕᖏᑦ ᑕᐃᒃᑯᐊᓗ ᐊᒥᓱᕈᕆᐊᖅᑲᑕ ᑕᒫᓃᑦᑐᑦ ᐊᐅᓪᓚᖅᑎᑕᐅᒃᑲᓐᓂᖃᑦᑕᕈᓐᓇᕋᔭᕐᖓᑕ. 
ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᐊᐃᑉᐸᖓᓂ ᐅᐃᒍᒋᐊᕈᑦ ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᖅᑐᒍ ᑖᓐᓇ ᒥᓂᔅᑕ. ᐃᒫᒃ ᑕᒪᓐᓇ ᑲᒪᒋᕙᓪᓕᐊᑎᓪᓗᑎᒍ ᓱᓕ ᐱᔭᕇᖅᑎᓐᓇᒍ ᒐᕙᒪᑐᖃᒃᑯᑦ 
ᑕᐃᒫᒃ ᓯᕗᕙᐃᓪᓗᑎᒃ ᐋᖅᑭᓱᐃᓐᖑᐊᓕᓚᐅᕐᖓᑕ ᐅᕙᒍᑦ ᐱᔪᓐᓇᐅᑎᔅᓴᖏᓐᓂᒃ. ᐊᒻᒪᓗ ᐊᓂᐊᑦᑎᑎᓪᓗᑎᒃ 
ᑖᒃᑯᓂᖓ ᐊᓯᕙᖅᑎᑦᑎᕙᑦᑐᓂᒃ. ᑕᐃᒫᒃ ᐊᔭᐅᒃᑲᓂᖅᑲᕋ ᑕᐃᒪᐃᓚᐅᖅᑎᓪᓗᒋᑦ ᑖᒃᑯᐊ ᒐᕙᒪᑐᖃᒃᑯᑦ 
ᐊᑭᓕᖅᓱᐃᒋᐊᓖᑦ ᓄᓇᓕᓐᓂᒃ ᑕᐃᒃᑯᓂᖓ ᐊᓯᕙᖅᑎᑦᑎᔪᑯᓘᕙᑦᑐᓂᒃ ᐱᓗᐊᖅᑐᒥᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑕᓂᐅᓪ ᓯᐅᑦᓴᒃ (ᑐᓴᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ ᐃᓱᒫᓗᒍᑎᒋᔭᖓ ᓄᓇᕗᑦ, 
ᓄᓇᕗᒻᒦᖔᓪᓗᓂ ᑕᐃᒃᑯᓂᖓ ᐊᐅᓚᐅᔾᔨᕙᑦᑐᓂᒃ. ᐅᖃᐅᑎᔪᒪᔭᕋᓕ ᑖᒃᑯᐊ ᐱᒻᒪᕆᐅᒻᒪᑕ, ᑕᐃᓐᓇᓗ ᑲᑖᕐᒥ 
ᓴᖅᑭᓛᖅᑐᖅ ᐅᐃᒍᖓᓃᑦᑐᖅ ᑕᒪᒃᑯᓄᖓ ᐊᑦᑕᓇᖅᑐᒦᓐᓂᖏᓐᓄᑦ ᓇᓅᔪᑦ. ᑕᒪᓐᓇ ᐊᒃᑐᐃᓂᖃᕐᓂᐊᕐᖓᑦ 
ᓄᓇᓕᓕᒫᓂ ᐊᒃᓱᕈᑦᑎᐊᕐᕋᓱᒃᑐᒍᑦ ᑕᒪᒃᑯᐊ ᓄᓇᓕᖁᑎᒋᔭᕗᑦ ᐃᒫᒃ ᐊᐅᓚᑎᑦᑎᖃᑦᑕᖁᔨᒐᓗᐊᕐᕋᑦᑕ 
ᓇᓐᓂᐊᖅᑐᓂᒃ ᖃᓪᓗᓈᓂᒃ ᑎᑭᑉᐸᑦᑐᓂᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐱᖓᔪᐊᓂᒃ ᐅᐃᒍᕆᐊᕈᑦ, ᑭᖑᓪᓕᖅᐹᕐᓗ, ᒥᔅᑕ ᐅᑲᓕᖅ. 

ᐅᑲᓕᖅ: ᐄ, ᑕᒪᓐᓇ ᓄᖅᑲᑎᑦᑎᒐᓱᓐᓂᖅ ᐃᒫᒃ ᐃᑲᔪᖅᑐᑎᐊᖅᑕᕋ ᒪᑐᐃᖓᑎᑦᑎᒐᓱᓐᓂᖅ ᑭᓯᐊᓂ ᐅᕙᒍᑦ 
ᒐᕙᒪᒋᔭᕗᑦ ᓄᖅᑲᑎᑦᑎᑎᓪᓗᒍ ᓇᒻᒥᓂᖅ ᑕᒪᓐᓇ ᐃᑲᔪᕈᓐᓇᖏᓐᓇᒃᑯᑦ. ᑖᒃᑯᐊ ᐊᐅᓚᓇᓱᒃᑕᕗᑦ 
ᑲᒪᒋᓇᓱᐊᒡᒐᑎᓪᓗᑎᒍ ᑕᐃᒫᒃ ᐊᖅᓵᖅᑕᐅᔮᑐᐃᓐᓇᕋᑦᑕ. ᑖᓐᓇ ᐅᓂᒃᑳᖅᕕᐅᑦᑎᐊᕐᕈᒪᓂᐊᖅᑐᖓ 
ᖃᓄᐃᓕᐅᕐᓂᐊᕐᒪᖔᑕ ᑖᒃᑯᐊ ᒐᕙᒪᒋᔭᕗᑦ ᑕᒫᓂ ᓄᓇᕗᒻᒥ. ᒐᕙᒪᑐᖃᒃᑯᓐᓂᑦ ᑮᓈᐅᔭᖅᑖᕋᓱᓐᓂᐊᖅᑳᑦ 
ᑖᒃᑯᓄᖓ ᐊᓯᕙᖅᑎᓄᑦ. ᐃᒫᒃ ᓯᕗᕙᐃᔪᓄᑦ ᐱᑲᒻᒪᑦᑕᐅᓚᐅᖅᑐᓄᑦ. ᖁᔭᓐᓇᒥᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᒃᔨᑯᑦ): ᖁᔭᓐᓇᒦᒃ. ᒥᓂᔅᑕ ᓲᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓱᐅᑦᓴᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᐅᑎᔪᒪᔭᕋ ᓇᓄᐃᓐᓇᐅᖏᑦᑐᑦ ᑕᒪᒃᑯᐊ 
ᐃᒫᒃ ᐊᑭᑐᔪᒻᒪᕆᐊᓘᖓᔭᕐᖓᑦ ᓄᓇᕗᒻᒧᑦ ᑕᒪᒃᑯᓄᖓ ᐊᑭᓕᖅᓱᐃᖃᑦᑕᕆᐊᖃᓕᕐᓂᕈᑦᑕ 
ᖃᑦᑏᓇᕈᕆᐊᖅᑕᐅᓂᖏᓐᓄᑦ. ᑕᐃᒪᓕ ᐅᕙᒍᑦ ᓄᓇᕗᒻᒥᐅᖑᓪᓗᑕ ᐆᒪᔫᔪᑦ ᐅᕙᑦᑎᓐᓅᖓᔪᐃᓐᓇᐅᒻᒪᑕ 
ᐃᑲᔪᖅᑐᐃᓐᓇᐅᔭᕆᐊᖃᕋᑦᑕ ᑲᒪᑦᑎᐊᕐᓗᑕᓗ ᐆᒪᔪᖁᑎᑦᑎᓐᓂᒃ. ᐃᒫᒃ ᐊᑭᓖᖃᑦᑕᓂᕐᒧᑦ ᐅᖃᐅᓯᖃᕈᑦᑕ 
ᓇᓐᓂᐊᐸᑦᑐᓄᐃᓐᓇᖅ ᑐᕌᖓᑉᐸᑦ ᐊᓯᖏᓐᓅᖏᑦᑐᖅ ᐊᑭᑦᑐᑐᒻᒪᕆᐊᓗᒐᔭᕐᖓᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᑦᑎᓐᓄᑦ. ᑲᑎᒪᔾᔪᑎᔅᓴᖅ 7. ᑎᑎᖅᑲᑎᒍᑦ ᐊᐱᖅᑯᑏᑦ. ᒥᔅᑕ 
ᐊᐅᐸᓗᒃᑐᖅ. 
 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 
 
ᑎᑎᖅᑲᒃᑯᑦ ᐊᐱᖅᑯᑦ 010 - 3(2): ᐱᕙᓪᓕᐊᔭᐃᓂᕐᒧᑦ ᑲᑐᔾᔨᓂᕐᒧᑦ ᐊᖏᖃᑎᒌᒍᑎᖓᑦ ᓄᓇᕗᑦ ᒐᕙᒪᒃᑯᑦ 

ᐊᒻᒪ ᐊᕝᕗᖅᑐᓈᖅᑐᕐᒥ ᐅᔭᕋᕐᓂᐊᓂᕐᒧᑦ ᑯᐊᐳᕇᓴᒃᑯᑦ (ᐊᐅᐸᓗᒃᑐᖅ) 
 
ᐊᐅᐸᓗᒃᑐᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᑉᐸᔅᓴᖅ ᐅᕙᓃᓚᐅᖏᓐᓇᒪ ᐋᓐᓂᐊᓚᐅᕐᕋᒪ ᑭᓯᐊᓂ 
ᑕᑯᓐᓈᓚᐅᖅᑐᖓ ᑖᒃᑯᐊ ᐊᐱᖅᑯᑕᐅᔪᓂᒃ. ᐅᕙᓂᑦᑕᐅᖅ ᐊᐱᖅᑯᑎᔅᓴᖃᒻᒥᒐᒪ ᑎᑎᖅᑲᑎᒍᑦ ᑖᒃᑯᐊ 
ᐃᓱᒫᓗᒍᑕᐅᕙᑦᑐᐃᑦ. ᑖᓐᓇ ᐊᐱᖅᑯᑎᒋᔭᕋ ᐲᑕ ᑕᑉᑑᓇᒧᑦ, ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᑦ. 
 
ᑖᒃᑯᐊ ᓯᕗᓪᓕᖅ ᐊᐱᖅᑯᑎᒋᔪᒪᔭᕋ ᐊᖏᖃᖅᑎᒍᑕᐅᓯᒪᔪᖅ ᐱᕙᓪᓕᐊᓂᕐᒧᑦ ᑖᒃᑯᓇᓐᖓᑦ ᓄᓇᕗᑦ ᒐᕙᒪᒃᑯᓐᓂᑦ 
ᐊᒻᒪᓗ ᐊᑐᖅᑕᐅᓚᐅᖅᓯᒪᔪᖅ ᕖᕗᐊᓕ 17-ᒥ. ᖃᓄᕐᓕᐅᑯᐊ ᒐᕙᒪᒃᑯᑦ ᐅᑦᔨᖅᓱᖃᑦᑕᖅᑲᑦ ᒪᓕᒃᑲᓗᐊᒃᕐᒪᖔᑕ 
ᑖᒃᑯᓂᖓ ᑐᕌᖓᔪᓂᒃ ᐃᓅᓯᕐᒧᑦ ᑮᓇᐅᔭᓕᐅᕐᓂᕐᒧᑦ ᐸᕐᓇᓂᕐᒧᑦ ᐅᑦᔨᓱᕐᓂᕐᒧᑦ ᐅᓂᒃᑳᓂᕐᒧᑦ ᐊᒻᒪᓗ 
ᐃᓱᒪᓕᐅᕐᓂᕐᒧᑦ, ᐃᓕᓐᓂᐊᕐᑎᑦᑎᓂᕐᒧᑦ, ᐱᓕᒻᒪᔅᓴᐃᓂᕐᒧᑦ ᐃᖅᑲᓇᐃᔭᕐᓂᕐᒧᑦ. C) ᐱᓕᕆᓂᕐᒧᑦ, ᐱᕙᓪᓕᐊᓂᕐᒧᑦ 
ᐊᒻᒪᓗ D) ᐊᓯᖏᑦ ᐱᔭᒃᓴᐅᔪᑦ ᑕᕝᕙᓃᑦᑐᑦ ᐃᓚᖓᓂ 7-ᕙᒥ ᐊᖏᖃᑎᒌᒍᒻᒥ.  
 
ᐊᒻᒪᓗ ᐊᐃᑉᐸᖓᓂ ᐊᐱᖅᑯᑕᐅᔪᖅᑕᐅᖅ ᑖᒃᑯᓇᓂ ᐃᓚᖓᓂ 9, ᖃᓄᖅ ᐃᓗᓕᖃᓚᐅᖅᐸ 2008-2009 
ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓂ ᓴᖅᑭᑕᐅᔭᕆᐊᖃᖃᑦᑕᖅᑐᓂ ᑕᕝᕙᓂ ᐊᖏᖃᑎᒌᒍᑦ ᒪᓕᓪᓗᒍ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ) ᖁᔭᓐᓇᒦᒃ ᒥᔅᑕ ᐊᐅᐸᓗᑦᑐᖅ. ᑎᑎᖅᑲᑎᒍᑦ ᐊᐱᖅᑯᑏᑦ. 8. ᑭᐅᔾᔪᑏᑦ ᑎᑎᖅᑲᑎᒍᑦ 
ᐊᐱᖅᑯᑎᓄᑦ. 9. ᑭᐅᔾᔪᑏᑦ ᐅᖃᐅᓯᕐᖓᐅᑎᓄᑦ. 10. ᐊᑎᓕᐅᖅᓯᒪᔪᑦ ᑐᔅᓯᕋᐅᑏᑦ. 11. ᐅᓂᒃᑳᑦ ᑲᑎᒪᔨᕋᓛᓂᑦ 
ᑲᑎᒪᔨᕋᓛᖑᑲᐃᓐᓇᖅᑐᓂᓪᓗ. 12. ᐅᓂᒃᑳᖏᑦ ᑲᑎᒪᔨᕋᓛᑦ ᕿᒥᕈᔭᐅᓂᖏᓐᓄᑦ ᐱᖁᔭᔅᓴᐃᑦ. 13. ᓴᖅᑭᑕᐅᓂᖏᑦ 
ᑎᑎᖅᑲᐃᑦ. ᒥᔅᑕ ᓂᓐᖓᖅ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 111 - 3(3): ᐱᖁᔨᕗᖔᕈᑎᓕᐊᒥᓃᑦ ᓄᕕᐱᕆ 2007-ᒥ ᕿᑎᕐᒥᐅᑦ ᒪᐃᔭᒋᔭᐃᑦ 

ᑲᑎᒪᓂᖓᓐᓂᒃ (ᓂᓐᖓᖅ) 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑲᐅᒐᒪᐃᓛᒃ ᒪᓕᒐᓕᐅᖅᑎᓂᑦ ᐅᖃᐅᓯᖃᖅᑎᓪᓗᖓ. ᐅᖃᖅᑏ, 
ᐊᔾᔨᖓᓂᑦ ᓴᖅᑮᔪᒪᔪᖓ ᐱᖁᔨᕗᖔᕈᑕᐅᓚᐅᖅᑐᒥᑦ ᕿᑎᕐᒥᐅᓂᑦ ᒪᐃᔭᐃᑦ ᑲᑎᒪᓂᖃᖅᑎᓪᓗᒋᑦ ᓅᕖᐱᕆ 
2009. 
 
ᐅᖃᖅᑏ, ᐱᑦᑎᐊᕐᓗᒋ ᒐᕙᒪᒃᑯᑦ ᐅᖃᐅᑎᔪᒪᔭᒃᑲ ᒪᓕᒐᓕᐅᕐᕕᒻᒥᑦ ᓇᒡᒐᔾᔭᐅᒥ ᓴᖅᑮᓛᒥᒐᒪ ᑎᑎᕋᖅᓯᒪᔪᓂᑦ 
ᐊᐱᖅᑯᑕᐅᔪᓂᑦ ᐱᔾᔪᑎᖃᖅᑐᓂᑦ ᒐᕙᒪᒃᑯᑦ ᑭᐅᔾᔪᑎᖏᓐᓂᑦ ᑖᒃᑯᓄᖓ ᐱᖁᔨᕗᖔᕈᑕᐅᓚᐅᖅᑐᓄᑦ. ᖁᔭᓐᓇᒦᒃ 
ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ) ᖁᔭᓐᓇᒦᒃ, ᒥᔅᑕ ᓂᓐᖓᖅ. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ ᓯᐅᑦᓴᒃ. 
 
ᓴᖅᑭᑕᐅᔪᖅ ᑎᑎᖅᑲᒃ 112 - 3(3): 2008-2009 ᓄᓇᕗᑦ ᐃᖃᓗᓕᕆᓂᕐᒧᑦ ᐱᓕᒻᒪᖅᓴᐃᔨᒃᑯᑦ 

ᐊᕐᕌᒍᑕᒫᑦ ᐅᓂᒃᑳᖓᑦ (ᓯᐅᑦᓴᒃ) 
 
ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᓴᖅᑮᔪᒪᔪᖓ ᑎᑎᖅᑲᒥᑦ 2008-2009 
ᓄᓇᕗᒻᒥ ᐃᖃᓗᓕᕆᓂᕐᒧᑦ ᐃᓕᓐᓂᐊᑎᑦᑎᓂᕐᒧᑦ ᐊᕐᕌᒍᑕᒫᑦ ᐅᓂᒃᑳᖏᓐᓂᑦ. 
 
ᐅᖃᖅᑎ (ᑐᓵᔨᑎᒍᑦ) ᖁᔭᓐᓇᒦᒃ. ᓴᖅᑭᑕᐅᓂᖏᑦ ᑎᑎᖅᑲᐃᑦ. 14. ᖃᐅᔨᒃᑲᐃᓂᖅ ᐱᖁᔨᕗᖔᓂᕐᒧᑦ. 15. 
ᖃᐅᔨᒃᑲᐃᓂᖅ ᐱᖁᔨᕗᖔᕈᑎᓂᑦ ᓯᕗᓪᓕᖅᐹᒥᑦ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, 
ᒥᔅᑕ ᑮᑦ ᐲᑕᓴᓐ. 
 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 
 
ᐱᒋᐊᖅᑎᑕᖅ XXX - 3(3): (ᐲᑕᓴᓐ) 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖃᐅᔨᒃᑲᐃᕗᖓ ᓇᒡᒐᔾᔭᐅᒥᑦ ᒫᑦᓯ 8, 2010 
ᐱᖁᔭᔅᓴᖅ 22, ᑮᓇᐅᔭᓂᑦ ᐊᑐᖅᑐᔅᓴᐅᔪᓂᑦ ᐊᐅᓚᓂᖏᓐᓄᑦ ᒪᑭᒪᓂᖏᓐᓄᑦ 2010-1011 ᓯᕗᓪᓕᖅᐹᒥᑦ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ) ᖁᔭᓐᓇᒦᒃ. ᖃᐅᔨᒃᑲᐃᓂᖅ ᐱᖁᔨᕗᖔᓂᕐᒧᑦ ᓯᕗᓪᓕᖅᐹᒥᑦ ᐅᖃᓕᒫᖅᑕᐅᓂᖏᑦ 16. 
ᐱᖁᔭᔅᓴᐃᑦ. 17. ᓯᕗᓪᓕᖅᐹᒥᑦ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. 18. ᐊᐃᑉᐸᖓᓂᑦ ᐅᖃᓕᒫᖅᑕᐅᓂᖏᑦ 
ᐱᖁᔭᔅᓴᐃᑦ. 19. ᐃᓱᒪᒋᔭᐅᓂᖏᑦ ᑲᑎᒪᑐᐃᓐᓇᕐᑎᓪᓗᒋᑦ ᐱᖁᔭᔅᓴᓄᑦ ᐊᓯᖏᓐᓄᓪᓗ. ᐱᑕᖃᖏᒻᒪᑦ 
ᑲᑎᒪᑐᐃᓐᓇᕐᒥᑦ ᑕᕝᕗᖓ ᑭᖑᓪᓕᕐᒧᑦ ᑲᑎᒪᔾᔪᑎᔅᓴᓂᑦ. 20. ᐅᓂᒃᑳᖏᑦ ᑲᑎᒪᑐᐃᓐᓇᖅᑎᓪᓗᒋᑦ. 21. 
ᐱᖓᔪᐊᓂᑦ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. 22. ᑲᑎᒪᔾᔪᑎᔅᓴᐃᑦ. ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᒃᑯᐊ ᑲᑎᒪᔪᓕᕆᔩᑦ ᑐᑦᑐᒃ ᐃᓪᓗᕈᓯᖅ. ᑕᐃᒃᑯᓂᖓ 
ᑲᑎᒪᖃᑎᖃᓚᖓᔪᑦ ᓱᓕᓂᒋᐊᖃᓂᕐᒧᑦ ᑲᒥᓴᓇᒥᑦ. ᑲᑎᒪᔾᔪᑎᔅᓴᐃᑦ ᒫᑦᓯ 8, 2010: 
 

1. ᑐᒃᓯᐊᕐᓂᖅ 

2. ᑮᓇᐅᔭᖅᑐᕈᑎᒃᓴᓂᑦ ᐅᓂᒃᑳᖅ 

3. ᐊᖓᔪᖅᑳᑦ ᐅᖃᐅᓯᖏᑦ 

4. ᒪᓕᒐᓕᐅᖅᑏᑦ ᐅᖃᐅᓯᖏᑦ 

5. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

6. ᐃᓕᑕᖅᓯᓂᖅ ᐳᓛᖅᑎᓂᑦ 



ᐅᓪᓗᑐᐃᓐᓇᖅ, ᒫᑦᓯ 5, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

7. ᐅᖃᐅᓯᒃᑯᑦ ᐊᐱᖅᑯᑎᑦ 

8. ᑎᑎᖅᑲᒃᑯᑦ ᐊᐱᖅᑯᑎᑦ 

9. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

10. ᑭᐅᔾᔪᑎᑦ ᒪᑐᐃᕈᑎᒧᑦ 

11. ᑭᐅᔾᔪᑎᑦ ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑳᒧᑦ 

12. ᐊᑎᓕᐅᕈᑕᐅᓯᒪᔪᑦ 

13. ᑲᑎᒪᔨᕋᓛᓂᑦ ᐅᓂᒃᑳᑦ 

14. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

15. ᑎᑎᖅᑲᓂᑦ ᓴᖅᑭᑎᕆᓂᖅ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

17. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

18. ᐱᒋᐊᖅᑎᑕᐃᑦ 

19. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 22 

20. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

21. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

22. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

23. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

24. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᒃᔨᑯᑦ):  ᖁᔭᓐᓇᒦᒃ, ᑎᑎᕋᖅᑎ. ᑕᐃᒪ ᓄᖅᑲᓐᓂᐊᕐᓕᕆᕗᒍᑦ ᓇᒡᒐᔾᔭᐅᕈᕋᓱᓐᓂᖓᓂᒃ ᒫᑦᓯ 8, 
1:30-ᐸᑦ ᐅᓐᓄᓴᒃᑯᑦ.  
 
ᐃᖅᓱᖅᑏ. 
 
>>ᑲᑎᒪᓂᖅ ᓄᖅᑲᖅᐳᖅ 11:35ᒥ



 

 

 


